
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 27, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ 

ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. 

ᐱᒋᐊᕐᓂᐊᓕᖅᑎᑉᓗᑕ. ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᐱᑦ, ᒥᔅ ᖁᐊᓴ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: (ᑐᓵᔨᑎᒍᑦ) ᐅᓪᓗᒃᑯᑦ ᐃᓄᐃᑦ, 

ᑲᑎᒪᔨᐅᖃᑎᒃᑲ, ᐃᓄᐃᓪᓗ ᑕᐅᑐᒃᑐᑦ ᓈᓚᒃᑐᓪᓗ 

ᓈᓚᐅᑎᒃᑯᑦ, ᑐᓐᖓᓱᒋᑦᑎ.  

 

ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 076 - 6(2): ᑲᓇᑕᓕᒫᒥ 

ᐅᓪᓗᖓ ᓱᓕᓂᕐᒥᒃ ᐋᖅᑭᒃᓯᓇᓱᓐᓂᕐᒥᓪᓗ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎ, ᓯᑎᕝᕙ 30, 2022ᖑᑎᓪᓗᒍ 

ᓄᓇᕗᑦ ᒐᕙᒪᖓ ᓇᓗᓇᐃᖅᓯᓚᐅᖅᓯᒪᒻᒪᑕ 

ᑭᑲᕐᓇᖅᑕᖃᕐᓂᐊᓕᕐᖓᒡᒎᖅ ᑲᓇᑕᓕᒫᒥ 

ᐅᓪᓗᒋᔭᐅᔪᓄᑦ ᓱᓕᓂᕐᒧᑦ ᐊᒻᒪᓗ 

ᐋᖅᑮᖃᑎᒌᓐᓂᕐᒧᑦ. ᑖᓐᓇ ᐅᓪᓗᒋᔭᐅᒻᒪᑦ 

ᓄᓇᕗᒻᒥᐅᓄᑦ ᐃᓕᕝᕕᔅᓴᐅᒍᓐᓇᖅᑐᓂ 

ᐋᓐᓂᖅᑕᐅᖃᑦᑕᖅᑕᒥᓂᐊᓘᔪᓂᒃ ᐃᓄᓐᓂᑦ 

ᓱᕈᓯᕐᓂᒃ ᐃᓚᒌᓂᓪᓗ 

ᐅᐸᑦᑎᑕᐅᖃᑦᑕᕋᓱᑦᑐᑯᓗᐊᐲᑦ ᐃᓕᓴᕕᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᓄᓇᕗᑦ 

ᒐᕙᒪᖓ ᐃᓕᓴᖅᓯᔪᖅ ᑭᖑᕚᕆᔭᐅᔪᑦ ᓱᓕ 

ᐊᑦᑐᖅᑕᐅᓯᒪᖃᑦᑕᕐᒪᑕ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ ᐅᓪᓗᒥᒧᓄᑦ. 

ᓱᓕ ᐃᑉᐱᓐᓂᐊᒋᔭᐅᓪᓗᑎᒃ ᑭᖑᕚᖑᔪᓄᑦ 

ᓄᓇᕗᒻᒥᐅᓄᑦ. ᓯᕗᓪᓕᐅᔾᔭᐅᓗᓂ ᐅᓪᓗᖅ ᐊᒻᒪᓗ 

ᓇᓗᓇᐃᖅᓯᓂᖅ ᓯᑎᕝᕙ 30 ᐅᑭᐅᑕᒫᑦ 

ᓄᖅᑲᖓᓂᖅ ᓄᖅᑲᖓᓂᖃᕐᓂᐊᕐᓂᖓᓂᒃ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᒃᑯᑦ 

ᐊᖏᕈᑎᖃᖅᓯᒪᔪᑦ ᓇᓗᓇᐃᔭᐃᓂᕐᒧᑦ 

ᐳᐃᒍᖅᑕᐅᖁᓇᒋᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᐸᓚᐅᖅᑐᑦ.  

 

ᐃᖅᑲᐅᒪᑎᓗᑕ ᑖᖅᑐᒦᑎᓪᓗᑕ 

ᑲᔪᓰᓐᓇᕆᐊᖃᖅᐳᒍᑦ ᐱᓕᕆᖃᑎᒌᖏᓐᓇᕐᓗᑕ 

ᐋᖅᑮᒋᐊᕈᑎᔅᓴᓂᒃ ᐊᒻᒪ ᒪᒥᓴᕐᓂᕐᒧᑦ ᐅᐱᒋᓪᓗᑎᒍᑦ 

ᐊᓂᒍᐃᓯᒪᔪᑦ ᐃᓚᖏᓪᓗ ᐊᒻᒪᓗ ᐃᓕᓐᓂᐊᕐᓂᖅ 

ᖃᓄᐃᓕᐅᖅᑕᐅᕙᓚᐅᖅᑐᑦ ᐊᒻᒪᓗ ᐃᓅᓯᕐᒧᑦ 

ᐊᑦᑐᖅᑕᐅᔾᔪᑕᐅᔪᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 077 - 6(2): ᐊᑏ 

ᐊᖑᑏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᑉᓗᑦᓯᐊᖅ. ᒪ’ᓇ 

ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑭᖑᓪᓕᖅᐹᒥᒃ 

ᑲᑎᒪᓚᐅᕋᑉᑕ ᐅᐱᕐᖓᒃᓵᖅ ᑕᕝᕙᓂ 

ᐅᖃᐅᓯᖃᓚᐅᖅᓯᒪᕗᖓ ᐊᖑᑎᓄᑦ ᑐᕌᖓᔪᒥᒃ 

ᐱᓕᕆᐊᖑᔪᒥᒃ ᒪᒥᓴᕐᓂᕐᒧᑦ ᐃᓅᓯᑦᓯᐊᕆᖕᓂᕐᒧᑦ 

ᑐᕌᖓᔪᒥᒃ. ᑖᒻᓇ ᐅᖃᐅᓯᕆᓚᐅᖅᓯᒪᒐᑉᑯ 

ᑭᕙᓪᓕᕐᒥ ᐱᒋᐊᖅᑳᓚᐅᖅᓯᒪᔪᖅ. 

ᐊᑎᖃᖅᑎᑕᐅᑉᓗᓂ, ᐊᑏ ᐊᖑᑏᑦ. ᖁᕕᐊᓱᒃᑐᖓ 

ᐅᖃᖅᑎᑦᓯᔨ, ᑕᐃᒪᓐᖓᓂᑦ ᑕᒪᓐᓇ 

ᐱᓕᕆᐊᖑᓂᖓ ᓯᕗᒻᒧᐊᖅᐸᓪᓕᐊᖏᓐᓇᖅᓯᒪᖕᒪᑦ. 

ᐊᒡᓕᕙᓪᓕᐊᕙᒌᓐᓇᖅᑐᖅ ᓄᓇᕗᑦ ᐃᓗᐊᓂ ᑕᒪᓐᓇ 

ᐱᓕᕆᐊᖑᓂᖓ ᐊᒻᒪ ᐃᓱᒪᓕᕆᓂᕐᒧᑦ 

ᓴᖅᑭᑎᑦᓯᕙᒌᓐᓇᖅᐳᖅ ᓄᓇᓕᖕᓄᑦ 

ᐊᔾᔨᒌᓐᖏᑦᑐᓄᑦ, ᐊᖑᑎᓄᓪᓗ ᑐᕌᖓᔪᓂᒃ. 
 

ᐅᖃᖅᑎᑦᓯᔨ, ᑕᒪᓐᓇ ᐱᓕᕆᐊᖑᔪᖅ ᐃᓚᒋᔭᐅᔪᖅ 

ᐃᓗᐊᓂ ᐱᓕᕆᐊᖑᓂᖓᑦᑕ ᐃᓗᐊᓂᓯᐅᖅᑐᑦ 

ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂᓐᖔᖅᓯᒪᔪᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓂᓐᖔᖅᓯᒪᔪᑦ ᓄᓇᓕᖕᓄᑦ 

ᐊᐅᓪᓛᖅᑎᑕᐅᑦᑕᖅᐳᑦ ᑲᑎᒪᑎᑦᓯᑉᓗᑎᒃ ᐊᖑᑎᓄᑦ 

ᑐᕌᖓᔪᓂᒃ ᑲᑎᒪᓂᑐᐃᓐᓇᐅᓐᖏᑐᒧᑦ, 

ᐃᓐᖏᕐᓂᕐᒥᒃᑕᐅᖅ ᑕᒪᒃᑯᐊ ᐃᓚᒋᔭᖃᖅᑕᕐᒥᔪᑦ 

ᐊᒻᒪᓗ ᐊᔾᔨᒌᓐᖏᑦᑐᓂᒃ ᐅᑯᐊ ᑲᑎᒪᔪᑦ 

ᐱᓕᕆᑦᑕᖅᐳᑦ ᖃᓄᖅ ᐱᓕᕆᖃᑎᒌᒃᑑᓪᓗᐊᕐᒪᖔᑕ 

ᐅᖃᖃᑎᒌᑦᓯᐊᒃᑲᓐᓂᖅᑑᓪᓗᐊᕐᒪᖔᑕ ᐊᒻᒪᓗ 

ᖃᓄᖅ ᒪᒥᓴᖅᑑᓪᓗᐊᕐᒪᖔᑕ. 
 

ᐅᖃᖅᑎᑦᓯᔨ, ᒫᓐᓇᒧᑦ ᑎᑭᖦᖢᒍ ᑖᑉᑯᐊ ᐊᖑᑏᑦ 

ᐊᑏ, ᐊᖑᑎᒃᑯᓐᓂᓐᖔᖅᓯᒪᔪᑦ ᐊᐅᓱᐃᑦᑐᒧᑦ, 

ᖃᐅᓱᐃᑦᑐᒧᓪᓗ, ᐃᒃᐱᐊᕐᔪᖕᒧᑦ, ᒥᑦᑎᒪᑕᓕᖕᒧᑦ 

ᐊᒻᒪᓗ ᑭᕙᓪᓕᕐᒥ ᓄᓇᓕᓗᒃᑖᖏᓐᓄᑦ 

ᐊᐅᓪᓛᖅᑕᖅᓯᒪᔪᑦ. ᐱᓐᖏᑦᑐᑐᐊᖑᓚᐅᖅᖢᓂ 

ᓴᓪᓕᖅ Hᐃᓚ ᐱᓐᖏᔾᔪᑕᐅᓚᐅᖅHᐅᓂ ᑕᐃᑲᓂ. 

ᐅᖃᖅᑎᑦᓯᔨ ᐱᓕᕆᕗᒍᑦ ᐋᖅᑭᖅᕼᐅᐃᕗᒍᑦ 

ᓄᓇᓕᒃᑲᓐᓂᕐᓄᑦ ᐊᐅᓪᓛᕐᓂᐊᖅᓱᑎᒃ ᑖᒃᑯᐊ 

ᐱᓕᕆᔩᑦ ᕿᑭᖅᑖᓗᒻᒥᑦ, ᕿᑎᕐᒥᐅᓂᓗ.  
 

ᑲᑎᒻᒫᓂᒃᑳᖓᑕ ᐅᖃᖅᑎᑦᓯᔨ ᑖᑉᑯᐊ ᐱᓕᕆᔨᕗᑦ 

ᑐᕌᒐᖃᑦᑕᖅᑐᑦ ᖃᓄᖅ 

ᐊᑐᐃᓐᓇᕈᐃᒃᑲᓐᓂᕈᐊᖅᓱᑎᒃ 

ᓄᓇᓕᓐᓂᓐᖔᕼᐃᒪᔪᓂᒃ. ᓄᓇᓕᓐᓂᓐᖔᖅᕼᐃᒪᔪᑦ 

ᑲᑎᒻᒪᔨᐊᓛᑦ ᐊᖑᑎᓄᑦ ᑐᕌᖓᔪᓂᒃ ᒪᒥᕼᐊᕐᓂᕐᒧᑦ 

ᑐᕌᖓᔪᓂᒃ ᐱᓕᕆᐊᓂᖅ ᓇᖕᒥᓂᖅ 

ᐊᐅᓚᑦᓯᔪᓪᓗᐊᕐᓂᐊᕐᒪᑕ ᑕᒪᓐᓇ ᑐᕌᒐᕆᔭᐅᔪᖅ 

ᐃᕼᐅᒪᓕᕆᓂᖅ, ᕼᐊᓐᖏᑦᑎᒃᑲᓐᓂᕐᓂᐊᕐᒪᑦ 

ᓄᓇᓕᒋᔭᐅᔪᓂᒃ.  
 

ᐅᐱᒍᕼᐅᓪᓚᕆᒃᑐᖓ ᖁᕕᐊᕼᐅᓪᓚᕆᒃᖢᖓᓗ 

ᑕᒪᓐᓇ ᐊᒡᓕᕙᓪᓕᐊᒻᒪᕆᓐᓇᕐᓂᖓ ᑕᐅᑐᒃᓱᒍ 

ᕼᐊᖅᑭᔮᖅᑎᑦᓯᒻᒪᑦ ᐱᓕᕆᖃᑎᒌᖕᓂᕐᒥᒃ 

ᐃᑲᔪᖅᑎᒌᖕᓂᕐᒥᒃ ᐊᒻᒪ ᑖᒃᑯᐊ ᐊᑕᐅᖄ 

ᐱᓕᕆᐊᖑᓂᐊᑦ ᐅᖃᖅᕼᐃᒪᕋᑕᖅᑕᖏᓐᓇᑉᑕ 

ᓄᓇᓕᒻᒥᐅᑕᓂᒃ ᐱᓕᕆᖃᑎᖃᖅᓱᑕ 

ᕼᐊᖅᑮᓂᓗᒃᑕᕋᑉᑕ. ᑕᒪᒃᑯᐊ ᐱᓕᕆᖃᑎᒌᖕᓂᐅᔪᑦ 

ᐱᔾᔪᑕᐅᑉᓗᑎᒃ ᐊᒻᒪᓗ ᐃᖅᑲᓇᐃᔭᖅᑎᕗᑦ 

ᐊᒃᕼᐅᒍᒡᒍᓂᖏᑦ ᐱᔾᔪᑕᐅᑉᓗᑎᒃ ᓂᕆᐅᓕᖅᑐᖓᓕ 

ᓄᓇᓕᐅᑉ ᐃᓗᐊᓂ ᐃᓱᒪᓕᕆᓂᖅ ᑕᒪᓐᓇ 

ᓴᓐᖏᒃᑎᑉᐸᓪᓕᐊᕙᒌᓐᓇᕐᓂᐊᕋᓱᒋᑉᓗᒍ ᓯᕗᓂᒃᓴᒥ. 
 

ᐅᕙᑦᓯᐊᕈ ᓄᖅᑲᖓᓐᓇᐅᓕᖅᐸᑦ ᒪᓕᒐᓕᐅᖅᑎᑦ 

ᖃᐅᔨᒪᓂᐊᖅᐳᑦ ᑕᒫᓂ ᐃᑎᕆᐊᕐᕕᖕᒥᑦ 

ᑕᑯᑦᓴᐅᔪᒃᑕᖃᕐᓂᐊᕐᒪᑦ ᑕᕐᕆᔭᐅᑎᑎᒍᑦ 

ᐱᓕᕆᐊᖑᔪᓂᒃ ᐃᓚᖏᑦ ᑕᑯᑦᓴᐅᓂᐊᕐᒪᑕ 

ᑕᐃᒪᐅᔪᒫᖅᑐᑦ ᐅᕙᑦᓯᐊᕈ ᓄᖅᑲᖓᒋᐊᓕᕈᑉᑕ. 

ᒪ’ᓇ ᐅᖃᖅᑎᑦᓯᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. 

ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᐊᖓᔪᖅᑳᖅ ᐸᒦᓚ ᑯᕌᔅ. 
 

ᐊᖓᔪᖅᑳᑉ ᐅᖃᐅᓯᖓ 078 - 6(2): 

ᐃᓕᓐᓂᐊᕐᕕᒻᒥ ᐱᐅᔫᑎᓄᑦ ᐃᓱᒪᓕᕆᓂᕐᒧᑦ 

ᐃᑲᔫᑎᑦ ᐱᔨᑦᑎᕈᑏᓪᓗ (ᑯᕌᔅ) 
 

ᐊᖓᔪᖅᑳᖅ ᐸᒦᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐅᖃᖅᑎ. ᓄᓇᕗᒻᒥᐅᑦ ᐅᓪᓗᖃᑦᑎᐊᕐᓂᐊᖅᑯᑦ 

ᐊᒻᒪᓗ ᐅᕙᓃᑦᑐᐃᑦ.  
 

ᐅᖃᖅᑏ ᖃᐅᔨᒪᒐᑦᑕ ᐊᒥᓱᑦ ᐃᓕᓐᓂᐊᖅᑎᖁᑎᕗᑦ 

ᐃᓱᒪᒃᑯᑦ ᐊᔅᓱᕈᖃᑦᑕᕐᖓᑕ ᖃᐅᔨᒪᒐᑦᑕᑦᑕᐅᖅ 

ᐃᑲᔪᖅᑕᐅᓴᕋᐃᓐᓂᖅᓴᐅᖃᑦᑕᖅᑲᑕ ᐃᓕᓴᕕᒻᒥᑦ 

ᐱᑕᖃᐅᑦᑎᐊᕐᓂᖅᓴᐅᖃᑦᑕᕈᓐᓇᖅᑐᐃᑦ 

ᐃᓅᓯᖃᑦᓯᐊᕐᓂᖅᓴᐅᓗᑎᓪᓗ ᐊᒻᒪᓗ 

ᐱᖃᑕᐅᑦᑎᐊᕐᓗᑎᒃ ᓄᓇᖃᖃᑕᐅᑦᓯᐊᕐᓗᑎᒃ.  
 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐊᒥᓱᑯᓪᓚᓐᓂᒃ ᐱᒋᐊᖅᑎᑦᓯᓯᒪᔪᑦ 

ᓴᓐᖏᓕᖅᑎᑦᑎᒋᐊᕈᑕᐅᒐᓱᒃᑐᓂᒃ ᐃᓕᓐᓂᐊᖅᑏᑦ 

ᐃᓱᒪᖏᓐᓂᒃ ᖃᓄᐃᓐᖏᑦᑎᐊᕋᓱᖁᔭᐅᓪᓗᑎᓪᓗ 

ᐅᑯᐊ ᐅᖃᐅᓯᕆᓂᐊᕋᒃᑭᑦ ᐃᓚᖏᑦ ᐅᓪᓗᒥ.  
 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖅᑏ, 

ᐃᖅᑲᓇᐃᔭᖅᑎᑦᑎᖃᑦᑕᕐᖓᑕ ᐃᓕᓐᓂᐊᕐᕕᒻᒥᑦ 

ᐃᓅᓯᓕᕆᔨᓂᒃ ᐃᓕᓴᕕᓕᒫᑦᑎᐊᓂᑦ. ᑕᒪᒃᑯᐊᓗ 

ᐃᖅᑲᓇᐃᔭᖅᑏᑦ ᐱᑕᖃᕆᐊᖃᓪᓚᕆᑦᑐᐃᑦ 

ᐃᓅᖃᑎᒌᓐᓂᕐᒥᑦ ᐃᑲᔪᕈᑎᖃᖃᑦᑕᖅᑐᐃᑦ ᐊᒻᒪᓗ 

ᐊᓯᖏᓐᓂᒃ ᓄᓇᓕᓐᓂᒃ ᐱᔨᑦᑎᕋᖅᑕᐅᕕᐅᔪᓂᑦ 

ᐊᔪᕆᖅᓱᐃᔾᔨᖃᑦᑕᖅᑐᑎᑦ ᐅᐸᒍᓐᓇᖅᑕᖏᓐᓂᒃ. 

ᖁᕕᐊᓱᑉᐳᒍᑦ ᐊᒥᓱᕈᕆᐊᕈᓐᓇᖅᓯᒪᒐᑦᑎᒍ 

ᐃᓕᓐᓂᐊᖅᕕᒻᒥᑦ ᐃᓅᓯᓕᕆᔩᑦ 

ᐃᓕᓴᕕᖁᑎᑦᑎᓐᓂᒃ ᑕᕝᕙᓂ ᐊᖅᕌᒍᒥᑦ 

ᐊᓯᔾᔨᖅᑐᑎᒍ ᖃᓄᖅ 

ᑮᓇᐅᔭᖅᑖᖅᑎᑦᑎᓂᕆᕙᑦᑕᕗᑦ.  



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖅᑎ 

ᐊᒥᓱᕈᕆᐊᖅᓯᕙᓪᓕᐊᒻᒥᔪᑦᑕᐅᖅ ᐃᓱᒪᓕᕆᓂᕐᒧᑦ 

ᐱᔨᑦᓯᕋᐅᑎᐅᔪᓂᑦ ᐊᒻᒪ ᖁᕕᐊᓱᒻᒥᔪᒍᑦ ᒫᓐᓇ 

ᐅᖓᓯᑦᑐᒥᓐᖔᕋᓗᐊᖅᑐᑎᒃ ᐃᑲᔪᕈᓐᓇᖅᑎᓕᕋᑦᑎᒍ. 

ᑖᓐᓇ ᐊᖏᓪᓕᕙᓪᓕᐊᑎᓪᓗᑎᒍᑦ ᐱᓕᕆᓂᕆᔭᕗᑦ 

ᑕᒪᒃᑯᐊ ᐅᖓᓯᑦᑐᒥᑦ ᐊᒻᒪ ᑲᑎᖃᑎᖃᕈᓐᓇᖅᑐᓂᑦ 

ᐃᑲᔪᕈᓐᓇᓛᓕᖅᑐᐃᑦ 22 ᐃᓕᓴᕕᓐᓂᑦ 12-ᓂᒃ 

ᓄᓇᓕᓐᓂᑦ.  

 

ᓄᓇᓖᑦ ᑕᐃᒪ ᐊᔅᓱᕈᓕᕋᐃᒻᒪᑕ 

ᑐᐊᕕᕐᓇᑐᖅᓯᐅᓕᕋᐃᒻᒪᑕ ᐊᑦᑐᖅᓯᓲᖑᒻᒪᑕ 

ᐃᓕᓐᓂᐊᖅᑏᑦ ᐃᓱᒪᖏᓐᓂᒃ ᐃᓅᓯᖏᓐᓂᓪᓗ 

ᑕᒪᓐᓇ ᐱᔾᔪᑎᒋᔭᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᓇᑕᒥ ᕆᐊᑦ ᑯᕌᔅᑯᓐᓂᒃ ᐱᓕᕆᖃᑎᖃᕐᓂᐅᓴᕗᑦ 

ᐃᓱᒪᒃᑯᑦ ᐃᑲᔪᖅᑎᑦᑎᖃᑦᑕᕐᓗᑎᒃ 

ᑐᐊᕕᕐᓇᖅᑐᖃᓕᕋᐃᑉᐸᑦ, 

ᑐᐊᕕᕐᓇᖅᑐᒃᑰᖅᑐᖃᕋᑖᖅᑎᓪᓗᒍ. ᑕᒪᓐᓇ 

ᑕᕝᕙᑦᑕᐅᑎᒋ ᐃᓱᒪᒃᑯᑦ ᐃᑲᔪᕆᐊᖃᑦᑕᕐᓂᖅ 

ᐊᑑᑎᖃᓪᓚᕆᒻᒪᑦ ᐃᓱᒪᒃᑯᑦ ᐊᑯᓂ 

ᐋᓐᓂᖅᑕᐅᓯᒪᖃᑦᑕᖁᓇᒋᑦ.  

 

ᐅᖃᑎ ᑖᒃᑯᐊ ᐱᒋᐊᖅᑎᓯᒪᔭᕗᑦ 

ᐅᖃᐅᓯᕆᕋᑖᖅᑕᒃᑲ ᐃᓚᒋᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᐃᓕᓐᓂᐊᕈᑎᒃᓴᓂᒃ 

ᐱᓕᒻᒪᑦᓴᖅᑕᐅᒍᑎᒃᓴᓂᑦᑕᐅᖅ ᐃᓕᓴᕕᒻᒥ 

ᐃᖅᑲᓇᐃᔭᖅᑎᖏᓐᓄᑦ ᐊᑐᐃᓐᓇᖃᓕᕐᒥᔪᒍᑦ. 

ᑲᔪᓯᑦᑎᐊᖅᑎᓐᓂᐊᑐᑎᒍᓪᓗ ᑕᒪᓐᓇ ᐱᒻᒪᕆᐊᓘᒻᒪᑦ 

ᐱᓕᕆᐊᕆᔭᕆᐊᓕᕗᑦ.  

 

ᐃᓕᓐᓂᐊᖅᑏᑦ ᐊᖏᔪᖅᑳᕆᔭᐅᔪᐃᑦ 

ᐃᓕᓐᓂᐊᕐᕕᓐᓂᓪᓗ ᐃᓅᓯᓕᕆᔩᑦ ᐃᓕᓴᕖᓪᓗ 

ᐃᖅᑲᓇᐃᔭᖅᑎᖏᑦ ᑲᑐᔾᔨᑎᖃᑎᒌᑦᑐᑎᒃ 

ᖃᓄᕈᓘᔮᓗᒃ ᐱᔨᑦᑎᕋᕈᓐᓇᖃᑦᑕᖅᑐᐃᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᓱᓕ 

ᐊᖏᖅᓯᒪᓂᖃᑦᑎᐊᖅᑐᑦ 

ᐃᑲᔪᖅᓰᖃᑦᑕᕐᓂᐊᕐᓂᕋᖅᑐᑎᒃ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕆᐊᖃᕐᓂᖏᓐᓂᑦ ᐃᓕᓐᓂᐊᖅᑏᑦ. 

ᑕᕝᕙ ᑖᒃᑯᐊ ᐃᓚᐃᓐᓇᖏᑦ  

ᐅᖃᐅᓯᕆᕋᑖᕋᒃᑭᑦ ᓯᐊᒻᒪᐸᓪᓕᐊᑐᐃᓐᓇᖅᑕᕗᑦ, 

ᐊᒥᓱᕈᖅᐸᓪᓕᐊᑐᐃᓐᓇᖅᑕᕗᑦ ᐱᔨᑦᑎᕋᕐᓂᕗᑦ 

ᐱᓕᒻᒪᔅᓴᐃᓂᕗᓪᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 079 - 6(2): 2022 

ᑲᓇᑕᒥ ᐊᐅᔭᒃᑯᑦ ᐱᓐᖑᐊᕕᔾᔪᐊᕐᓂᖏᑦ - 

ᐃᓚᒌᑦ ᓄᓇᕗᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. 

ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

ᐅᖃᖅᑎ, ᐊᐅᔭᐅᕋᑖᖅᑐᒥ ᑖᒃᑯᐊ ᐱᓐᖑᐊᖅᑏᑦ 

ᓄᓇᕗᒻᒥ 56ᓂᒃ ᐃᓚᐅᔪᖃᓚᐅᖅᐳᖅ 

ᐱᓐᖑᐊᖅᑎᓂᒃ. ᑲᒪᔨᖃᓚᐅᖅᑐᓪᓗ ᒪᒃᑯᑦᑐᓄᑦ 

ᑭᒡᒐᖅᑐᐃᔨᓂᒃ ᐊᒻᒪᓗ ᐃᑲᔪᖅᑎᓂᒃ 

ᐃᖅᑲᓇᐃᔭᖅᑎᓂᒃ 2022ᒥ ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕕᒡᔪᐊᖅᑎᐅᓪᓗᒋᑦ ᑕᐅᓇᓂ ᓇᐃᐋᒍᕋ, 

ᐊᓐᑎᐊᕈᐅᒥ. ᑲᓇᑕᒥ ᐱᓐᖑᐊᕕᒡᔪᐊᖅᑎᑦᑎᓂᖅ 

ᖁᑦᑎᓂᖅᐹᖑᕗᖅ ᓵᓚᒃᓴᕋᓱᒃᑐᑎᒃ ᕿᑎᒃᑎᓂᒃ 

ᐊᔾᔨᒌᓐᖏᑦᑐᓂᒃ ᐱᓐᖑᐊᕐᓂᐅᔪᓂᒃ ᑲᓇᑕᒥ.  

 

ᐅᖃᖅᑎ, 2022ᒥ ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕕᒡᔪᐊᕐᓂᐅᓚᐅᖅᑐᖅ 

ᐊᓕᐊᓇᐅᑦᑐᒻᒪᕆᐅᓚᐅᖅᐳᖅ ᐃᓚᒌᓄᑦ ᓄᓇᕗᒻᒥ. 

ᐅᐸᒍᑎᔪᓐᓇᓚᐅᕋᒪ ᐅᒃᑯᐃᖅᓯᓂᕐᒧᑦ 

ᖁᕕᐊᓲᑎᖃᖅᑐᓄᑦ ᑲᑎᖃᑎᒌᒃᑎᓪᓗᒋᓪᓗ 

ᑭᒡᒐᖅᑐᐃᔪᑦ. ᐊᓕᐊᓇᐃᒍᓱᖃᑕᐅᓐᓇᒻᒪᕆᓚᐅᖅᑐᖅ 

ᑕᐃᑲᓃᖃᑕᐅᓪᓗᓂ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ 

ᐃᓄᒋᐊᓐᓂᖅᐹᖑᓚᐅᕐᒪᑕ ᓄᓇᕗᒻᒥᐅᑕᐃᑦ 

ᐱᓐᖑᐊᕆᐊᖅᑐᖅᓯᒪᔪᐃᑦ. ᓯᕗᓪᓕᐹᑦᑎᐊᒥᓪᓗ 

ᓄᓇᕗᒻᒥ ᓯᓚᒥ ᓯᐅᕋᕐᒥ ᕚᓕᕚᖃᑕᐅᕙᓚᐅᖅᑯᑦ 

ᐃᓪᓘᑉ ᐃᓗᐊᓂ ᕚᓕᕚᒥᒃ. ᑖᒃᑯᐊ 

ᐊᑭᑦᑐᕋᐅᑎᖃᑎᖃᑦᑎᐊᖅᑐᐊᓘᓚᐅᖅᑐᐃᑦ 

ᐊᓕᐊᓇᐃᓪᓚᕆᑦᑐᐊᓘᓚᐅᖅᑐᑦ 

ᖁᕕᐊᓇᓪᓚᕆᓚᐅᖅᑐᖅ ᔫᑳᓐᒥᐅᑦ, ᓄᓇᕗᒻᒥᐅᓪᓗ 

ᐊᕐᓇᖏᑦ ᑕᓪᓕᒪᐃᕋᒻᒪᕆᑦᑐᑎᒃ 

ᐊᑭᑦᑐᕋᐅᑎᖃᑎᒌᒐᓱᒋᐊᖃᓚᐅᕐᖓᑕ. 

ᓵᓚᖃᖃᑦᑕᑎᐊᖅᑐᐊᓘᓚᐅᕐᒪᑕ ᓄᓇᕗᒻᒥᐅᑕᐃᑦ. 

ᓄᓇᕗᒻᒥ ᑕᐱᕇᑦ ᓵᓚᓕᐊᓘᓚᐅᕐᖓᑕ 

ᐊᖏᕐᕋᐅᔾᔨᒻᒪᕆᑦᑐᑎᓪᓗ ᐅᔭᒥᒻᒥᒃ, 

ᐅᔭᒥᑦᑖᕆᐅᑐᐃᓐᓇᕆᑎᓪᓗ. ᒎᓗᑖᒻᒪᕆᓚᐅᖅᑐᐃᑦ 

ᐹᔪᓂᒃ.  

 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᐱᒋᒍᒪᕙᕋ ᐃᑭᓪᓗᐊᖅ ᐊᕙᓚᒃ 

ᐃᖃᓗᒃᑑᑦᑎᐊᕐᒥᐅᑕᖅ ᐊᒻᒪᑦᑕᐅᖅ 

ᐱᓐᖑᐊᕆᐊᖅᑐᖃᑎᒋᔪᔭᖏᑦ ᑲᒪᔨᒋᔭᖏᓪᓗ 

ᓄᓇᕗᒻᒥᓗ ᐱᓐᖑᐊᕆᐊᖅᑐᔪᔪᐃᑦ. 

ᒎᓗᑖᖅᑐᐊᐱᐅᓚᐅᕐᖓᑦ. ᓄᓇᕗᒻᒥᐅᑦ ᑲᓇᑕ 

ᑕᑯᓐᓈᖅᑎᓪᓗᒍ ᑭᒡᒐᑐᑦᑎᐊᖅᑖᓗᒋᔪᒐᔅᓯᐅᒃ. 

ᐅᐱᒋᔭᐅᓪᓚᕆᑉᐳᓯ ᓄᓇᕗᒻᒥᐅᓄᑦ ᐅᕙᓐᓄᓪᓗ. 

 

ᓯᕗᓪᓕᐹᑦᑎᐊᒥᒃ ᐅᖃᖅᑎ, ᓄᓇᕗᒻᒥ ᑕᐱᕇᑦ 

ᐱᑎᑕᐅᓚᐅᖅᑐᐃᑦ, ᐱᔾᔪᓯᐊᓚᐅᖅᑐᐃᑦ ᔮᒃ ᐱᓚᒃ 

ᐱᔾᔪᓯᐊᖓᓂᒃ. ᐊᕕᒃᑐᖅᓯᒪᓂᕐᒥ ᑐᓂᔭᐅᓲᑦ, 

ᐊᕕᑦᑐᖅᓯᒪᓂᐅᔪᓄᑦ. ᐱᓐᖑᐊᖅᑎᖏᑦ ᑲᒪᔨᖏᓪᓗ 

ᐊᐅᑦᑎᔨᖏᓪᓗ ᐱᓕᕆᑦᑎᐊᖅᓯᒪᓂᖅᐹᖑᓪᓗᑎᒃ 

ᐊᒻᒪᑦᑕᐅᖅ ᐱᓐᖑᐊᑦᑎᐊᓂᖅᐹᖑᓪᓗᑎᒃ 

ᑲᑐᔾᔨᖃᑎᒌᑦᑎᖃᓂᖅᐹᖑᓪᓗᑎᒃ 

ᑐᓐᖓᓇᕐᓂᖅᐹᖑᓪᓗᑎᓪᓗ ᓄᓇᕗᑦ 

ᓵᓚᖃᓚᐅᕐᖓᑦ.  

 

(ᑐᓵᑎᒎᕈᓐᓃᖅᑐᖅ) ᐅᖃᖅᑎ, 

ᐱᐊᓂᒍᑎᒋᕙᓪᓕᐊᓗᒍ ᖁᔭᒋᔪᒪᔭᒃᑲ ᑖᒃᑯᐊ 

ᓄᓇᓕᓐᓂ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᑦ 

ᐊᒻᒪᓗ ᓄᓇᕗᓐᒥ ᐱᓐᖑᐊᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑕᖃᔪᐃᑦᑑᓪᓗᑎᒃ 

ᐱᕙᒌᔭᖅᑎᑦᑎᓪᓗᑎᒃ ᑕᐅᑯᓇᓐᖓᑦ 

ᐱᓐᖑᐊᖅᑎᖁᖁᑎᑦᑎᓐᓂᒃ ᐱᕕᒃᓴᓄᑦ 

ᓴᖅᑭᑉᐸᓪᓕᐊᖃᑦᑕᖅᑎᓪᓗᒋ ᐊᒻᒪᓗ ᓄᓇᕗᒻᒥᐅᑦ 

ᐃᓚᐅᒃᑲᓐᓂᖁᓪᓗᒋᑦ ᖁᕕᐊᓲᑎᒋᓗᒋᑦ ᕿᑎᒃᑎᕗᑦ 

ᐱᕙᒌᔭᖅᐸᓪᓕᐊᓂᐊᖅᑎᓪᓗᒋᑦᑕᐅᖅ ᑕᐃᑯᖓ 

2023ᒥ ᐅᑭᐅᖅᑕᖅᑐᒥ ᐱᓐᖑᐊᕐᓂᐅᓛᖅᑐᒧᑦ 

ᐊᒻᒪᓗ 2023ᒥ ᑲᓇᑕᒥ ᐅᑭᐅᒃᑯᑦ 

ᐱᓐᖑᐊᕕᒡᔪᐊᕐᓂᐅᓂᐊᖅᑐᒧᑦ ᑕᒫᓂ 

ᐊᑐᖅᑕᐅᓂᐊᖅᑎᓪᓗᒍ ᐅᑭᐅᒥ. 

 

ᐊᑏ, ᐊᒃᓱᑦ ᑕᐱᕇᑦ ᓄᓇᕗᑦ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᓕᑎᒍᑦ): ᓄᓇᕗᒻᒥ ᑕᐱᕇᑦ 

ᐅᔭᒋᔭᓪᓚᕆᐊᓘᕗᓯ.  

 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔭᐅᓂᖏᓐᓄᑦ ᐊᒻᒪ 

ᑮᓇᐅᔭᖅᑖᕐᕕᖏᓐᓄᑦ ᑲᑎᒪᔨᖏᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 080 - 6(2): 

ᐋᖅᑭᒃᓱᐃᓂᖅ ᐃᓱᒪᑦᑎᐊᕆᑦᑐᓂᒃ 

ᐃᖅᑲᓇᐃᔭᕐᕕᓐᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᔭᒍᑦ): 

ᐅᖃᖅᑎ, ᐅᑯᐊ ᐱᓕᕆᔾᔪᑏᑦ 

ᓴᖅᑭᔮᕆᐊᖅᑎᒍᒪᒐᒃᑭᑦ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᓂᕐᒧᑦ ᑮᓇᐅᔭᖅᑖᕐᕕᒋᓲᖏᑦᑕᓗ 

ᑲᑎᒪᔨᖏᓐᓂᒃ ᐃᑲᔪᕈᑕᐅᒐᓱᑦᑐᐃᑦ ᐃᖅᑲᓇᐃᔭᖅᑏᑦ 

ᐃᓱᒪᖏᓐᓂᒃ, ᐃᖅᑲᓇᐃᔭᕐᕕᖏᓐᓂᒃ. ᑖᒃᑯᐊ 

ᑲᑎᒪᔩᑦ ᐊᔪᕆᖅᓯᐅᔾᔨᔾᔪᑎᓂᒃ ᓴᓇᓯᒪᔪᐃᑦ 

ᓄᓇᕗᒻᒥᐅᓄᑦ ᐊᑐᖅᑕᐅᒍᓐᓇᓂᐊᖅᑐᓂᒃ. 

ᑲᓇᑕᓕᒫᒥ ᒪᓕᑦᑕᐅᖃᑦᑕᖅᑐᓂᒃ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕋᓱᒋᐊᖃᕐᓂᕐᒥᒃ ᐃᖅᑲᓇᐃᔭᕐᕕᒻᒥ.  

 

ᑖᓐᓇ ᐊᔪᕆᖅᓯᐅᔾᔨᔾᔪᑎ ᐃᑲᔪᕈᑕᐅᖃᑦᑕᓂᐊᖅᑐᖅ 

ᐃᖅᑲᓇᐃᔭᖅᑎᑦᑎᔪᓂᒃ, ᐃᖅᑕᓇᐃᔭᖅᑎᖏᓐᓂᓪᓗ 

ᐸᕐᓇᑎᓪᓗᒋᑦ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ ᐃᖅᑲᓇᐃᔭᕐᕕᖏᓐᓂᒃ 

ᐊᒻᒪᑦᑕᐅᖅ ᐃᓱᒪᒃᑯᑦ ᖃᓄᐃᓐᖏᑦᑎᐊᕋᓱᐊᕐᓂᖅ 

ᐃᓚᒋᔭᐅᑎᑕᐅᖏᓐᓇᕋᓱᑦᑐᓂ ᖃᓄᓕᒫᖅ 

ᐋᖅᑭᑎᖅᓯᒪᔭᖏᓐᓄᑦ. ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᕐᕕᖏᓐᓂᒃ 

ᐊᑦᑕᓇᖅᑐᒦᑦᑐᒋᓐᖏᑦᑎᐊᕐᓗᑎᒃ 

ᐃᑉᐱᒋᔭᐅᑦᑎᐊᖅᓱᒋᓗᑎᓪᓗ.  

 

ᐃᖅᑲᓇᐃᔭᕐᕖᑦ ᐃᓱᒪᖏᓐᓄᑦ ᐊᔅᓱᕕᔾᔪᐊᕌᓗᒃ 

ᐊᑦᑐᖅᓯᓲᖑᒻᓴᑕ ᐊᒻᒪᑦᑕᐅᖅ 

ᐊᖦᓱᕈᕈᑕᐅᓲᖑᒋᓪᓗᑎᑦᑕᐅᖅ ᐃᓱᒪᒃᑯᑦ 

ᐋᓐᓂᐊᖅᑕᐅᔪᓐᓇᓲᖑᒋᓪᓗᓂᑦᑕᐅᖅ ᐃᓱᒪᒃᑯᑦ. 

ᑕᐃᒫᔅᓴᐃᓐᓇᑦᑕᐅᖅ ᐋᓐᓂᐊᖅᑕᐃᓕᓕᕆᓂᒃᑯᑦ 

ᐊᑦᑕᓇᖅᑐᓕᕆᓂᒃᑯᓪᓗ ᐋᖅᑭᑦᑎᕆᓂᖅ 

ᑕᕝᕙᑦᑕᐅᑎᒋ ᓴᖅᑭᕈᓐᓇᓲᖑᓐᖏᒻᒪᑦ 

ᐊᖏᖅᓯᒪᓂᖃᑦᑎᐊᑎᓪᓗᒋᑦ ᓯᕗᓕᖅᑏᑦ 

ᓴᖅᑭᐸᓪᓕᐊᒍᓐᓲᖅ. ᐃᖅᑲᓇᐃᔭᖅᑎᑦᑎᔩᑦ 

ᑎᒥᐅᔪᐃᓪᓗ ᑲᒪᑦᑎᐊᓐᖏᒐᐃᒻᒪᑕ ᑕᒪᒃᑯᓂᖓ 

ᐃᖅᑲᓇᐃᔭᖅᑏᑦ ᐋᓐᓂᖅᑕᐅᒍᓐᓇᖃᑦᑕᓲᑦ ᐃᓱᒪᒃᑯᑦ 

ᐊᒻᒪ ᐊᑭᑐᔫᒍᓐᓇᖅᑐᓂ ᑕᒪᓐᓇ. 

 

ᑖᓐᓇ ᐊᔪᕆᖅᓱᐃᔾᔨᔾᔪᑎ ᐊᑐᐃᓐᓇᔪᖅ ᑲᒥᓴᒃᑯᑦ 

ᖃᕆᓴᐅᔭᒃᑯᑦ ᐃᑭᐊᖅᑭᕕᖓᓂ wscc.nu.caᒥ. 

ᖁᔭᓐᓇᒦᒃ ᐅᖃᖅᑎ. 

 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1126 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 3. ᑲᑎᒪᔩᑦ 

ᐅᖃᐅᓯᖏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎ, ᒥᔅ 

ᕿᓕᖅᑎ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 6(2): 

ᐋᓐᓂᐊᕕᓕᐊᖅᑐᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ, ᐅᓪᓗᒃᑯᓪᓗ 

ᓄᓇᕗᒻᒥᐅᑦ, ᐃᖃᓗᒻᒥᐅᓪᓗ ᐊᒻᒪ ᑕᕝᕙᓃᑦᑐᑦ 

ᐳᓛᖅᑐᑦ.  

 

ᖁᔭᓐᓇᒦᒃ, ᐅᖃᖅᑎ. ᒫᓐᓇ ᓇᖏᖅᓯᔾᔪᑎᖃᖅᑐᖓ 

ᐱᔾᔪᑎᖃᖅᑐᖓ ᑕᒪᒃᑯᐊ 

ᖃᖓᑦᑕᐅᓯᖅᑕᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐆᒥᖓ 

ᐃᓗᓕᖃᖅᑐᓂ ᐃᓅᓯᕐᒥᓂ ᐊᑲᕐᕆᔮᖃᑦᑕᓐᖏᑦᑐᐃᑦ 

ᐱᔾᔪᑎᖃᖅᑐᑦ (ᑐᓵᔨᑎᒍᑦ) ᐊᐅᓪᓛᖅᖢᑎᒃ ᑖᒃᑯᐊ 

ᐊᒃᓱᕈᕐᓂᖃᖃᑦᑕᕐᒪᑕ. ᐃᓐᓇᐃᑦ ᑎᒥᒥᑦᑎᒍᑦ 

ᐃᓕᖅᑯᓯᕐᓗᒃᑐᑦ ᑖᒃᑯᐊ ᐊᒃᓱᕈᖃᑦᑕᕐᒪᑕ 

ᐊᐅᓪᓛᕌᖓᒥᒃ ᐅᖓᓯᒃᑐᒧᑦ ᐋᓐᐊᕐᕕᓕᐊᕋᓱᒃᖢᑎᒃ. 

ᑕᒪᓐᓇ ᑲᒪᒋᔭᐅᓪᓚᕆᒋᐊᖃᖅᑐᓄᑦ 

ᐅᖓᓯᓗᐊᖃᑦᑕᕐᒪᑦ.  

 

ᐅᖃᖅᑎ, ᑖᒃᑯᐊ ᑭᒡᒐᖅᑐᖅᑕᒃᑲ ᐅᖅᑯᕐᒥᐅᑦ, 

ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ. 

ᖁᕕᐊᓇᓐᖏᑦᑐᖅ ᐃᓐᓇᐃᑦ ᐋᓐᓂᐊᖅᑐᓪᓗ ᑖᒃᑯᐊ 

ᐅᖓᓯᒃᑐᒧᑦ ᖃᖓᑕᑎᑕᐅᖃᑦᑕᖅᑎᓪᓗᒋᑦ 

ᖃᓂᓐᓂᖅᓴᐅᒐᓗᐊᖅᑎᓪᓗᒍ ᓇᖓᕈᑎ. 

 

ᒫᓐᓇᓵᖅ ᐅᖃᖅᑎ, ᐊᖏᕐᕋᐅᓪᓗᖓ 

ᑲᖏᖅᑐᒑᐱᒃᑰᖅᖢᑕ ᒥᑦᑕᕐᕕᖕᒧᑦ ᐃᑎᕋᒪ ᑕᐃᑯᖓ 

ᑕᐃᑲᓐᖓᑦ ᕿᑭᖅᑕᕐᔪᐊᕐᒥᐅᑕᕐᒥᒃ ᑕᑯᓚᐅᖅᑐᐊ 

ᐋᓐᓂᐊᖅᖢᓂ, ᐋᓐᓂᐊᓚᐅᖅᖢᓂ ᐊᑯᓂ. ᐅᑉᓗ 

ᓯᕗᓂᐊᓂ 

ᐊᖏᕐᕋᐅᓇᓱᒃᖢᓂ ᐊᒻᒪ ᑐᐊᕕᕐᓇᖅᑐᖃᓕᓚᐅᕐᒪᑦ 

ᑲᖏᖅᑐᒑᐱᖕᒥ. ᑕᐃᒪᓐᓇᐃᓐᓂᖓᓄᑦ ᑕᒪᓐᓇ 

ᑲᒪᒋᔭᐅᔭᕆᐊᖃᖅᑐᖅ. (ᑐᓵᔨᑎᒎᒍᓐᓃᖅᑐᖅ) 

ᑕᐃᑯᖓ ᓂᐅᔭᐅᒋᐊᖃᓚᐅᕐᒪᑦ ᑕᐃᓐᓇ ᐃᓐᓇᖅ, 

ᐃᓐᓇᓪᓚᕆᐊᓘᓗᐊᓐᖏᑦᑑᒐᓗᐊᖅ ᑎᒥᒥᓂ 

ᐊᑲᕐᕆᓐᖏᑦᑐᖅ.  

 

ᑕᐃᒪᐃᒻᒪᑦ (ᑐᓵᔨᑎᒍᑦ) ᑕᒪᓐᓇ 

ᑲᒪᒋᔭᐅᔭᕆᐊᖃᖅᑐᖅ. ᑖᒃᑯᐊ 

ᑲᒪᒋᔭᐅᑦᓯᐊᕆᐊᖃᕐᓂᖏᑦ ᐊᐅᓪᓛᖅᑐᐃᑦ ᑕᒪᒃᑯᐊ 

ᐋᓐᓂᐊᕐᕕᓕᐊᖅᑐᐃᑦ ᐊᖏᕐᕋᐅᓂᐊᕈᑎᒃ  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐱᔭᕇᕈᒪᓪᓗᖓ 

ᕿᓄᕗᖓ ᐱᕕᖃᖅᑎᑕᐅᔪᒪᓪᓗᖓ 

ᐱᔭᕇᕐᓂᐊᕋᒃᑭᑦ, ᖁᔭᓐᓇᒦᒃ ᐅᖃᖅᑎ, 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑐᒃᓯᕋᕐᒪᑦ 

ᐊᖏᖅᑕᐅᔪᒪᑉᓗᓂ ᐅᖃᖅᑖ ᐱᐊᓂᒍᒪᓪᓗᓂᐅᒃ. 

ᐋᒃᑳᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᒋᑦ.  

 

ᕿᓕᖅᑎ: ᖁᔭᓐᓇᒦᒃ ᐱᕕᖃᖅᑎᑕᐅᒃᑲᓐᓂᕋᒪ.  

 

(ᑐᓵᔨᑎᒍᑦ) ᑖᒃᑯᐊ ᑭᒡᒐᖅᑐᖅᑕᒃᑲ ᐊᐅᓪᓛᕐᓂᐊᕈᑎᒃ 

ᖃᓄᐃᓐᓂᕆᔭᖏᑦ ᐅᔾᔨᕆᔭᐅᓗᓂ ᑭᓯᐊᓂ ᑕᒪᒃᑯᐊ 

ᑕᐃᒪᐃᓕᐅᖅᑐᐃᑦ ᐊᐅᓪᓛᖅᑐᓂᒃ ᑲᒪᒋᔭᖃᖅᑐᐃᑦ 

ᐃᓱᒪᒋᔭᖃᖃᑦᑕᓐᖏᒻᒪᑕ ᑐᒃᓯᕋᖅᑕᐅᔪᓂᒃ ᐊᒻᒪ 

ᑕᒪᓐᓇ ᐅᔾᔨᕆᔭᐅᑦᑎᐊᖃᑦᑕᓐᖏᒻᒪᑦ.  

 

ᐅᖃᖅᑏ, ᐊᓯᔾᔨᕆᐊᖃᖅᑐᐃᑦ ᑕᒪᒃᑯᐊ ᐊᖏᕈᑏᑦ 

ᖃᖓᑕᓲᒃᑯᕈᑕᐅᔪᓂᒃ ᐊᒻᒪ ᑕᒪᒃᑯᐊ 

ᖃᖓᑦᑕᓂᐊᖅᑐᓂ ᑲᒪᕙᑦᑐᐃᑦ ᒐᕙᒪᒃᑯᑦ ᐊᒻᒪ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᒃᑯᐊ 

ᐊᓯᔾᔨᕈᑏᑦ ᒫᓐᓇ ᐱᓕᕐᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ, 

ᐊᐱᖅᓱᕆᐊᓪᓚᑲᓐᓂᓂᐊᖅᑯᖓ ᐊᐱᖅᓱᓂᕐᒥᒃ 

ᓇᓪᓕᐅᑎᑉᐸᑦ. ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 110 - 6(2): 

ᐅᖁᒪᐃᑦᑐᓂᒃ ᐊᖁᑎᐅᓂᕐᒧᑦ 

ᐱᓕᒻᒪᒃᓴᐃᓂᖅ ᐊᕐᕕᐊᓂ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᔅᓯ.  

 

ᒫᓐᓇ ᓂᑯᕕᑦᑐᖓ ᑖᒃᑯᐊ ᐊᕐᕕᐊᕐᒥᐅᑦ 

ᕼᐋᒻᒪᓚᒃᑯᖏᑦ ᐱᕈᑦᑕᕈᐊᖅᑐᒋᑦ ᑖᒃᑯᐊ 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᕼᐋᒻᒪᓚᒃᑯᑦ ᐱᓕᕆᔨᖏᑦ 

ᐊᒃᓱᕈᖅᖢᑎᒃ ᐊᕐᕕᐊᒥᐅᓂᑦ 

ᐱᕚᓪᓕᖅᑎᑦᑎᓇᓱᒃᖢᑎᒃ ᐱᓇᓱᕐᒪᑕ. ᑕᓐᓇ 

ᐃᓕᓐᓂᐊᕐᓂᐅᓚᐅᖅ ᐅᓂᒃᑳᕆᔭᐅᕈᐊᕋᒃᑯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᕼᐋᒻᒪᓚᒃᑯᑦ 

ᐊᕐᕕᐊᓂ ᒪᐃᔭ ᑲᑎᒪᔨᖏᑦ ᐃᖅᑲᓇᐃᔭᕐᓂᕐᒥᒃ 

ᐅᑕᖅᑭᑐᐃᓐᓇᖃᑦᑕᓐᖏᑦᑐᐃᑦ. ᑖᒃᑯᐊ ᓇᒻᒥᓂᖅ 

ᐋᖅᑭᓯᓪᓗᑎᑦ ᓴᖅᑭᑎᑦᑎᓪᓗᑎᒃ ᐱᓕᕆᕈᓘᔭᖅᖢᑎᒃ 

ᐊᕐᕕᐊᕐᒥᐅᑕᓄᑦ. ᑖᒃᑯᐊ ᐅᖁᒪᐃᑦᑐᓄᑦ ᐊᖁᒍᑏᑦ 

ᐃᓕᓐᓂᐊᕐᓂᖃᓚᐅᕐᒪᑦ.  

 

ᕼᐋᒻᒪᓚᒃᑯᑦ ᐊᕐᕕᐊᓂ Arctic Response 

Canada Ltd. ᑮᓇᐅᔭᖃᖅᑎᑕᐅᓪᓗᑎᒃ 

ᐱᕙᓪᓕᐊᔪᓕᕆᔨᒃᑯᑦ. ᖁᔭᓐᓇᒦᒃ. 

ᐊᒻᒪ, ᑖᒃᑯᐊ ᐅᖁᒪᐃᑦᑐᓄᑦ ᐊᖁᒍᓐᓇᕐᓂᖅ 

ᐃᓕᓐᓂᐊᕐᓂᖅ ᐃᓕᓐᓂᐊᕐᓂᖃᓚᐅᖅᑐᐃᑦ ᑕᕝᕙᓂ 

ᐊᕐᕕᐊᓂ. ᑖᒃᑯᐊ ᐃᓕᓐᓂᐊᕐᓂᐅᔪᐃᑦ ᐃᑲᔪᖅᑐᐃᑦ 

ᑕᒪᒃᑯᐊ ᐃᓕᓐᓂᐊᖅᑐᐃᑦ ᐊᑐᐃᓐᓇᐅᔪᓂᒃ 

ᐱᔪᓐᓇᖁᓪᓗᒋᑦ ᐃᒡᓗᓕᐅᖅᑐᓂᒃ ᐅᔭᕋᒃᑕᕆᐊᓂ.  

 

ᑖᒃᑯᐊ ᐅᖁᒪᐃᓐᓂᕐᒧᑦ ᐊᖁᒍᓐᓇᕐᓂᖅ 

ᐃᓕᓐᓂᐊᕐᓂᖅ ᑖᒃᑯᐊ ᐃᓕᓐᓂᐊᖅᑐᐃᑦ 

ᐱᔭᕆᐊᖃᖅᑕᒥᖕᓂᒃ ᐅᖁᒪᐃᑦᑐᑦ 

ᐊᖁᒍᓐᓇᖁᓪᓗᑎᒃ ᓄᓇᓕᖁᑎᒥᖕᓂᒃ.  

 

10-ᓂᒃ ᐱᓇᓱᐊᕈᓯᕐᓂᒃ ᐃᓕᓐᓂᐊᓚᐅᖅᑐᑦ ᑖᒃᑯᐊ 

ᓇᑉᐸᖏᑦ ᐊᕐᓇᐅᓚᐅᖅᖢᑎᒃ.  

 

ᐅᖃᖅᑏ, ᑖᒃᑯᐊ 532 ᐃᑲᕐᕋᐃᑦ ᐆᒃᑐᕋᖅᖢᑎᒃ 

ᐱᓚᐅᖅᑐᐃᑦ ᐊᒻᒪ ᐊᖁᖃᑦᑕᓚᐅᖅᑐᐃᑦ. ᑖᒃᑯᐊ 

ᑕᐅᓗᒋᑦ ᐱᖃᑕᐅᓚᐅᖅᑐᑦ:  

 

 ᑯᓗᓛ ᓇᐸᔪᖅ 

 ᒋᐅᕆ ᒋᐱᓐᔅ 

 ᔨᐊᓯᑲ ᒪᓚ  

 ᒪᓕᓴ ᐅᓛᔪ  

 ᓖᓴ ᖃᕆᑕᖅ  

 ᔮᓂ ᐊᒪᕈᕐᔪᐊᖅ  

 ᑯᕆᔅᑕᐳ ᓵᒥ  

 ᓯᐅᓪᓯ ᐊᓂᔅᓴᖅ  

 ᒑᕕᓐ ᓂᐱᓴ  

 ᔫᐅᓪ ᒪᑲᓚᒻ  

 ᐳᕋᐃᔭᓐ ᐊᒡᒑᖅ  

 ᐳᕉᔅ ᐊᒪᕈᕐᔪᐊᖅ  

 

ᑖᒃᑯᐊ ᖁᕕᐊᒋᕙᕗᑦ ᐃᓕᓐᓂᐊᖅᑐᐃᑦ ᕼᐋᒻᒪᓚᒃᑯᑦ 

ᖁᔭᓐᓇᒦᖅᐸᕗᑦ ᑖᒃᑯᐊ ᐱᓕᕆᓪᓗᐊᖃᑦᑕᕐᒪᑕ 

ᐊᕐᕕᐊᕐᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 111 - 6(2): 

ᐃᓕᑕᕆᔭᐅᓂᖓ ᐋᑕᒻ ᑕᓄᔭᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᑕᖅᓯᔪᒪᓪᓗᖓ 

ᐱᖃᑎᐊᓗᒋᔭᓐᓂᒃ ᑖᓐᓇ ᑲᑎᖅᑳᓚᐅᖅᓯᒪᔭᕋ 

ᐃᖅᑲᓇᐃᔭᖅᖢᖓ ᐃᓕᓐᓂᐊᖅᖢᖓ 

ᐃᓕᓐᓂᐊᕐᕕᐊᓗᖕᒥ ᐱᐊᓂᓵᖅᑐᖓ ᑲᓇᑕᐅᑉ 

ᒐᕙᒪᒃᑯᖏᓐᓂ ᑖᓐᓇ ᑭᒡᒐᖅᑐᖅᓯᒪᓪᓗᒍ.  

 

ᓂᑯᕕᑉᐳᖓ ᐅᓪᓗᒥ ᐃᓕᑕᕆᔪᒪᓪᓗᒍ ᐋᑕᒻ 

ᑕᓄᔭᖅ, ᖃᐅᔨᒪᔭᐅᓪᓗᓂ Hyper T.  

 

ᐅᖃᖅᑏ, ᒥᔅᑕ ᑕᓄᔭᖅ ᓂᓪᓕᐊᓪᓚᕆᖃᑦᑕᕐᒪᑦ 

ᐃᓱᒫᓘᑎᒋᔭᒥᓂᒃ ᐃᓱᒪᓪᓗᕐᓂᕆᔭᒥᓂᒃ ᑖᒃᑯᐊ 

ᐊᑐᖅᑕᓂ ᐊᑐᖅᓯᒪᔭᓂ ᐅᓂᒃᑳᖃᑦᑕᕐᓃᑦ ᐊᖑᑏᑦ 

ᒪᒥᓴᖅᐸᓪᓕᐊᔪᐃᑦ ᐃᓚᐅᓪᓗᓂ ᖁᓕᖕᓄᑦ 

ᓄᓇᓕᖕᓄᑦ ᐃᓕᓐᓂᐊᖅᑎᑦᑎᖃᑕᐅᓪᓗᓂ. ᑖᒃᑯᐊᓗ 

ᐃᓐᖏᖅᖢᓂ ᑎᑎᕋᖃᑕᐅᓪᓗᓂ ᐃᓐᖏᐅᑎᓂᒃ 

ᑖᓐᓇ ᒥᔅᑕ ᑕᓄᔭ ᐊᐅᓪᓛᕌᖓᑦ ᖃᕆᑕᐅᔭᒃᑯᑦ 

ᐃᑭᐊᖅᑭᕕᒃᑯᑦ ᓴᖅᑭᑎᖃᑦᑕᖅᑕᖏᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖁᔭᓐᓇᒦᒃ ᑖᒃᑯᐊ 

ᒥᔅᑕ ᑕᓄᔭᕐᓗ ᑖᒃᑯᐊ ᑕᐅᑐᒐᒃᓴᐅᓪᓗᓂ ᐱᖕᒪᑦ 

ᒪᑐᐃᖔᖅᖢᓂᓗ ᐊᑐᖅᓯᒪᔭᓂ ᑕᒪᓐᓇ 

ᐊᐳᕈᑕᐅᕙᒃᑐᐃᑦ ᐃᓄᖕᓄᑦ ᐃᑲᔪᖅᖢᓂ 

ᐱᖃᑦᑕᕐᒪᑦ.  

 

ᖁᔭᓐᓇᒦᖃᑕᐅᓚᒍ ᑖᓐᓇ ᐋᑕᒻ ᑕᓄᔭ 

ᐱᓕᕆᓂᖓᓄᑦ ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

ᐊᖑᑏᑦ ᒪᒥᓴᕐᓂᖏᓐᓄᑦ 

ᐃᓕᓐᓂᐊᖅᑎᑦᑎᓂᖏᑦ ᖁᑦᑎᒃᑐᒥ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᒻᒪᑦᑕᐅᖅ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ, ᐱᓗᐊᓐᖑᐊᖅᑐᒥᖃᐃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓴᕐᓂᖏᑦᑐᒥᒃ 

ᐅᖃᓪᓚᒡᕕᒌᓐᓇᐅᔭᖅᖢᒋᑦ ᑭᓯᐊᓂ ᐅᓪᓗᒥ 

ᑐᓴᕐᓂᖅᑐᐊᓗᖕᒥᒃ ᑐᓵᖅᑲᐅᒐᒪ ᒥᓂᔅᑕᒦᓐᖔᖅᑐᒥᒃ.  

 

ᑖᒃᑯᐊ ᐊᑏ ᐊᖑᑏᑦ ᑕᑉᐸᐅᓐᖓᓚᐅᕐᒪᑕ 

ᐊᐅᓱᐃᑦᑐᒧᑦ, ᖃᐅᓱᐃᑦᑐᒧᑦ, ᐊᒻᒪᓗ ᐃᒃᐱᐊᕐᔪᖕᒧᑦ. 

ᐊᓕᐊᓇᐃᒋᔭᐅᑦᑎᐊᖅᖢᑎᒃ ᐊᒻᒪᓗ 

ᐱᒋᐊᖅᑎᑦᑎᓂᐊᓯᔪᐊᓐᓅᖕᒪᑕ ᑕᒪᒃᑯᓂᖓ 

ᐊᖑᑎᓂᒃ ᑲᑎᖃᑦᑕᕐᓗᑎᒃ. ᐊᔪᕈᓐᓃᕈᑎᖏᓐᓂᒃ 

ᐊᒻᒪᓗ ᑭᓱᓂᒃ ᐱᓕᕆᔪᓐᓇᕐᓂᖏᓐᓂᒃ 

ᑕᑯᑎᑕᐅᓚᐅᕐᒪᑕ ᖃᓄᐃᓕᐅᕆᐊᖃᕐᓂᖏᓐᓂᒃ. 

ᑖᒃᑯᐊ ᐊᖑᑎᐅᖃᑎᒌᑦ ᑎᓕᐅᒃᑲᓂᖅᐸᒃᑲ 

ᐱᒋᐊᖁᓪᓗᒋᑦ ᑕᑉᐹᓂ.  

 

ᑕᒪᒃᑯᐊ ᑲᑐᔾᔨᖃᑎᒌᓪᓗᑕ ᑭᓯᐊᓂ ᑕᒪᒃᑯᐊ 

ᐃᒻᒥᓂᒃ ᑭᐱᓯᖃᑦᑕᖅᑐᑦ ᐃᓅᓯᕐᒥᓂᒃ 

ᑭᐱᓯᖃᑦᑕᖅᑐᑦ ᐃᓱᒫᓘᑎᒋᔭᐅᔪᐃᑦ ᑕᒪᒃᑯᐊ 

ᐃᒥᐊᓗᒻᒥ ᐊᑐᕐᓘᑎᕐᓂᕈᔪᒃ ᑕᒪᒃᑯᐊ 

ᒥᑭᓪᓕᑎᕐᔫᒥᔭᕆᐊᖃᓕᕋᓗᐊᕋᑦᑎᒍ ᐊᖑᑏᓪᓗ 

ᐊᕐᓇᐃᓪᓗ ᑕᒪᒃᑯᐊ ᑭᒃᑯᓕᒫᑦ. ᑭᓯᐊᓂ ᑖᓐᓇ 

ᓴᖅᑭᑕᐅᓚᐅᕐᒪᑦ ᐊᔪᕐᓇᓐᖏᑦᑐᒥᒃ ᑕᑯᑎᑕᐅᓪᓗᑎᒃ 

ᐊᒻᒪᓗ ᓄᓇᓕᓐᓃᓐᖔᕐᓗᑎᒃ ᐱᒋᐊᕈᓐᓇᓯᑦᑎᐊᕐᒪᑕ 

ᑎᓕᐅᕆᑦᑎᐊᕈᒪᕙᒃᑲ ᑕᐃᒃᑯᐊ.  

 

ᐊᒻᒪᓗ ᐅᖄᕐᔪᒍᒪᓪᓗᖓ, ᑕᐹᓃᑎᓪᓗᖓ ᑕᐃᒃᑯᐊ 

ᐃᓐᖏᓚᐅᖅᑎᓪᓗᒋᖃᐃ ᐱᔭᕇᖅᑎᓪᓗᒋᑦ 

ᐃᒃᐱᐊᕐᔪᒻᒨᕋᒪ ᐃᒡᓗᒧᑦ ᐳᓛᕆᐊᕋᐃᒐᒪ ᑕᐃᓐᓇ 

Hyper T ᑐᓵᖏᓐᓇᓚᐅᕋᒃᑯ ᓇᒥᑐᐃᓐᓇᑦᑎᐊᖅ 

ᐃᓪᓗᒥ. ᐃᒪᓐᓇ ᐊᒃᑐᖅᑕᐅᔪᐊᓐᓅᓚᐅᕐᒪᑕ ᖃᓄᖅ 

ᐃᓗᐊᖅᓯᔾᔪᑎᒋᐊᒃᑲᓂᕐᒥᒃ ᓄᓇᓕᓐᓄᑦ 

ᑎᑭᑉᐸᓪᓕᐊᒻᒪᑕ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᖁᔭᓐᓇᒦᕈᒪᕙᒃᑲ 

ᑕᒪᒃᑯᓂᖓᕈᔪᒃ ᓴᖅᑮᕙᓪᓕᐊᔪᐊᓅᒻᒪᑕ. 

ᓱᒃᑲᐃᑦᑑᒐᓗᐊᖅ ᑭᓯᐊᓂ 

ᐱᕚᓪᓕᕈᑕᐅᔾᔪᐊᓂᐊᕐᓂᖓᓂᒃ ᑖᓐᓇ 

ᓯᕗᒧᓂᖓ ᑕᐅᑐᑦᓱᒍ ᐊᓕᐊᓇᐃᒋᔭᕋ. ᑕᐃᒃᑯᐊ 

ᐊᖑᑎᐅᖃᑎᒃᑲ ᑕᑉᐹᓃᑦᑐᑦ ᐊᑏ ᐱᒋᐊᕆᔅᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᑯᕌᔅ.  

ᐃᓕᑕᕆᔭᐅᓂᖓ ᐃᑭᓪᓗᐊᖅ ᐊᕙᓚᒃ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖃᓗᒃᑑᑦᑎᐊᕐᒥᐅᑦ ᐅᑉᓗᒃᑯᑦ. ᐅᑉᓗᒥ 

ᐃᓕᑕᖅᓯᔪᒪᔪᖓ ᒪᒃᑯᒃᑐᖅ ᓄᓇᓕᒻᒥ. ᑖᓐᓇ 

ᑲᓇᑕᒥ ᐊᐅᔭᒃᑯᑦ ᐱᓐᖑᐊᕕᒡᔪᐊᖅᑐᓃᓐᖔᖅᑐᖅ 

ᓵᓚᖃᓚᐅᖅᑐᒥᒃ ᒎᓗᒥᒃ, ᐃᑭᓪᓗᐊᖅ ᐊᕙᓚᒃ.  

 

>>ᐸᑦᑕᑐᖅᑐᑦ 

 

ᑕᒪᓐᓇ ᖁᕕᐊᓇᖅᑐᖅ ᑕᐃᓗᒍ ᐊᒃᓱᕈᕐᓂᕆᓯᒪᔮ 

ᐊᕐᕌᒍᐃᑦ ᒪᒃᑯᒃᑑᓪᓗᓂ ᐱᓐᖑᐊᖅᑎᐅᓪᓗᓂ 

ᐃᓅᓯᖓᓂᒃ ᐊᐳᕈᑎᖏᑦ ᐊᒥᓱᐃᑦ ᐊᓂᒍᖅᓯᒪᒐᒥᒋᑦ 

ᑖᓐᓇ ᑕᐅᑐᒐᒃᓴᑦᑎᐊᕙᐅᔪᖅ.  

 

ᑖᓐᓇ ᐃᓕᑕᕆᖃᑕᐅᓗᒍ ᐊᓯᖏᑦ ᐃᓚᖏᓪᓗ 

ᐱᖃᑎᐊᓗᖏᑦ ᑖᒃᑯᐊ ᐃᑲᔪᖅᓯᒪᔪᐃᑦ.  

 

ᐅᖃᖅᑏ, ᐃᓕᑕᕆᔪᒪᕗᖓ ᑖᒃᑯᐊ 

ᐱᓐᖑᐊᕆᐊᖅᑐᖃᑎᒋᓚᐅᖅᑕᖏᑦ ᐸᐃᔭᖅᑏᑦ, 

ᑭᐊᓇ ᐃᑉᐸᑯᕼᐊᒃ ᐊᒻᒪᓗ ᔫᓯᐱ ᑎᒦᑐᕆᒃ, ᑖᒃᑯᐊ 

ᐃᓚᐅᓚᐅᖅᑐᐃᑦ. 

ᖁᔭᓐᓇᒦᒃ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᑮᓇᐅᔭᖃᖅᑎᑦᑎᓚᐅᖅᑐᐃᑦ ᐱᓐᖑᐊᕈᓐᓇᑎᑦᑎᔩᑦ 

ᑕᐅᓄᓐᖓᕈᓐᓇᓚᐅᕐᖓᑕ. ᐃᑲᔪᖅᑐᖅᑕᓄᑦ 

ᐱᓐᖑᐊᕈᑎᒃ ᐊᒥᓱᐃᑦ ᐊᔪᕐᓇᕋᓗᐊᖅᑎᓪᓗᒋᑦ 

ᐊᔪᕐᓇᕈᑕᐅᒐᓗᐊᖅᑎᓪᓗᒋᑦ ᐊᓂᒍᖃᑦᑕᕐᒪᑕ 

ᐱᕈᖅᐹᓪᓕᕈᑕᐅᓪᓗᑎᒃ.  

 

ᐃᑭᓪᓗᐊᖅ ᑖᓐᓇ ᐃᐊᑦᒪᓐᑕᓐᒦᑦᑐᖅ 

ᐃᓕᓐᓂᐊᑦᑎᐊᖁᕙᕋ ᐊᓯᖏᓪᓗ 

ᐃᓕᓐᓂᐊᖃᑎᒋᔭᖏᑦ ᓯᕗᒻᒧᐊᑎᓪᓗᒍ ᑕᑯᒐᒃᑯ 

ᓄᓇᓕᑦᑎᓐᓂ ᐊᐱᕆᓚᐅᖅᑕᕋ 

ᖃᓄᐃᓕᐅᕐᓂᐊᓕᕐᒪᖔᖅ. ᑖᓐᓇ 

ᐅᓕᒻᐱᒃᔅᓄᐊᕋᓱᓐᓂᐊᖅᑐᕉᖅ.  

 

>>ᐸᑦᑕᑐᖅᑐᑦ 

 

ᐱᑦᓯᐊᖁᕙᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓱᖃᑎᒋᕙᕗᑦ 

ᒎᓗᑖᓚᐅᖅᑐᖅ ᐱᓐᖑᐊᕕᔾᔪᐊᓂᕐᒧᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

ᐊᐅᓪᓚᕐᓂᒃᑯᑦ ᑭᖑᕙᕈᑕᐅᓂᖏᑦ 

ᐋᓐᓂᐊᕕᓕᐊᖅᑐᑦ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᐅᑉᓗᑦᓯᐊᖅ, 

ᒪᓕᒐᓕᐅᖅᑎᐅᖃᑎᒃᑲ. ᖁᕕᐊᓇᑯᓂ 

ᑎᑭᒃᑑᓗᐊᓕᐅᕐᒪᑦ ᐅᑉᓛᖅ ᑎᑭᐊᓪᓚᒃᑐᐊ 

ᖃᒪᓂᑦᑐᐊᕐᒥ ᐃᑉᐸᒃᓴᖅ ᖃᐃᕙᓪᓕᐊᑐᖓ.  

ᖃᒪᓂᖅᑐᐊᕐᒥᐅᖃᑎᒃᑲ ᑐᓴᐅᒪᔪᖓ 

ᖃᐅᔨᒪᒻᒫᖅᖢᖓ ᐋᓐᓂᐊᕕᓕᐊᖅᑕᖅᖢᑎᒃ 

ᐊᐅᓪᓚᖅᑐᑦ ᐊᔪᖅᓯᒪᑦᑕᓕᕐᒪᑕ ᒫᓐᓇᐅᔪᖅ. 

ᐃᑉᐸᒃᓵᓂᓗ ᐃᑉᐸᒃᓴᕐᓗ ᐱᖅᓯᒪᑦᑕᕐᒪᑕᒎᖅ 

ᑲᖏᖅᖠᓂᕐᒥᒃ 

ᖃᐅᔨᒪᔪᒍᑦ.  

 

ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᒫᖅᖢᓂᓗ 

ᐋᓐᓂᐊᖅᑐᓕᕆᔨᒃᑯᓐᓄᑦ ᔮᓐ ᒪᐃᓐ 

ᖃᐅᔨᑎᒻᒫᒐᓗᐊᒐᕋ, ᐱᓕᕆᔭᐅᓂᓗᒃᑑᒐᓗᐊᖅ 

ᑖᑉᓱᒪ ᒥᒃᓵᓄᑦ ᓄᑕᐅᖏᑦᑑᒐᓗᐊᖅ. 

ᐱᓕᕆᐊᕆᓂᓗᒃᑲᓗᐊᑕᕗᑦ ᓱᓕ ᐊᖏᕐᕋᖅᓯᓂᖅ 

ᐊᖏᕐᕋᖅᓯᔪᒪᒐᓗᐊᖅᑐᐃᑦ 

ᐱᓕᕆᐊᕆᓂᓗᒃᑲᓗᐊᒃᑲᕗᑦ, ᐃᖅᑲᐅᒪᓂᐊᖅᐳᓯ 

ᖃᐅᔨᒪᒐᑉᑕ. ᒪ’ᓇᐅᔪᑎᑦ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ. ᑕᓪᓕᒫᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. ᑐᓐᖓᓱᒋᑦᑎ 

ᑕᒪᐅᖓ ᐳᓛᕆᐊᖅᓯᒪᔪᓄᑦ. 6-ᖓᑦ, ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ 

ᐳᕉᔅᑐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 175 - 6(2): ᐊᑭᑭᓛᖅ ᐃᑲᕐᕋᖅᓯᐅᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᓪᓗᒃᑯᑦ ᐃᖃᓗᒻᒥᐅᑕᐃᑦ ᑕᐅᑐᒃᑐᓪᓗ ᐊᓯᖏᓪᓗ 

ᓈᓚᑦᑐᑦ ᐱᕙᓪᓕᐊᔪᑎᒍᑦ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᒥᓂᔅᑕᒧᑦ 

ᐃᖅᑲᖅᑐᐃᔪᓕᕆᓂᕐᒧᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᖃᐅᓯᖃᔪᒐᒪ 

ᓄᓇᕗᒻᒥ ᐊᑦᑎᓛᒥᒃ ᑮᓇᐅᔾᔭᔅᓴᓕᐊᖑᒍᓐᓇᖅᑐᒥᒃ 

ᒫᔅᓯ ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᑕ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᖅᑎᒍᑦ 

ᒪᓕᒋᐊᕐᓂᖃᕆᐊᖃᕐᒥᖕᒪᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ ᑕᒪᓐᓇ ᐊᑦᓯᓛᒥᒃ 

ᑭᒡᓕᒋᔭᐅᔪᓐᓇᖅᑐᖅ ᑮᓇᐅᔾᔭᔅᓵᒧᑦ ᐊᕐᕌᒍᑕᒫᑦ 

ᕿᒥᕐᕈᔭᐅᖃᑦᑕᑐᑦᓴᐅᓂᖓ.  

 

ᐅᔾᔨᖅᑐᖅᓯᒪᓕᕋᒃᑯᑦ ᐄᐳᓘ 2020-ᒥᓂᒃ 

ᐊᑭᑦᑐᕆᐊᓚᖅᓯᒪᒍᓐᓃᕐᒪᑦ ᑮᓇᐅᔾᔭᒃᓵᖅ.  

 

ᐃᖅᑲᓇᐃᔭᔪᒃᓴᐅᕗᖅ ᒥᓂᔅᑕ 

ᐊᑭᑦᑐᐸᓪᓕᐊᓯᒪᓪᓚᕆᒻᒪᑦ ᑭᑐᓕᒫᑦ ᓄᓇᕗᒻᒥᐅᓄᑦ 

ᐊᓯᖏᓐᓄᓪᓗ ᐊᑐᖅᑕᐅᓕᖅᑐᓄᑦ ᑲᓇᑕᒥ. 

ᐃᓗᐊᖅᑐᒥᒃ ᑕᒪᒃᑯᓄᖓ 

ᑮᓇᐅᔾᔭᔅᓴᓗᐊᖅᐸᖏᑦᑐᓄᑦ.  

 

ᐅᖃᖅᑎᑦᓯᔩ, ᑖᓐᓇ ᒫᑦᓯᓂ ᐅᖃᐅᓯᕆᒐᒃᑯᑦ 

ᒥᓂᔅᑕᐅᑉ ᓯᕗᓂᕆᓚᐅᖅᑕᖏᑦ ᐅᖃᔪᔪᑦ ᐊᕐᕌᒍᑕᒫᑦ 

ᕿᒥᕐᕈᖃᓛᕐᓂᖏᓐᓂᒃ ᐊᐅᔭᐅᓕᖅᐸᑦ ᑕᒪᑐᒪᖓᑦ 

ᑮᓇᐅᔾᔭᒃᓴᐅᑕᐅᔪᓐᓇᖅᑐᒥᒃ. 

 

ᑕᕝᕙᓕ ᐊᐅᔭᐅᔪᓐᓃᖅᑐᑐᖃᐅᕗᖅ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᕿᒥᕐᕈᓂᖃᖅᑎᓪᓗᒋᑦ 

ᑮᓇᐅᔾᔭᒃᓵᑦ ᐊᑦᑎᓛᖑᔪᓐᓇᖅᑐᑦ ᖃᓄᖅ 

ᐃᓱᒪᓕᐅᕈᑕᐅᓚᐅᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, 

ᐊᐱᖅᑯᑎᒋᔭᖓᓄᑦ. ᐱᓕᕆᐊᕆᕙᓪᓕᐊᔭᕗᑦ 

ᓵᑎᓐᓄᑦ ᑕᒪᑐᒪᓂᒃ ᐊᒡᓛᑦ ᐃᒃᓯᕙᓂᑦᑎᓐᓂᒃ 

ᑐᓴᒐᒃᓴᐃᑦ ᓴᖅᑭᐸᓪᓕᐊᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᖕᓄᑦ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑕᒪᓐᓇ ᐅᖃᐅᓯᕆᒐᒃᑯ ᑮᓇᐅᔾᔭᒃᓴᐅᑎᐅᒍᓐᓇᖅᑐᖅ 

ᒫᔅᓯᒥ. 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᐅᔨᓯᒪᒐᒃᑯ ᐃᓄᒃ ᑮᓇᐅᔾᔭᒃᓴᖅᑐᖅ 

ᐊᑦᑎᓛᒥᒃ $16-ᒥᒃ ᐃᑲᕐᕋᑕᒫᑦ, $35,000 

ᐊᕐᕌᒍᑕᒫᑦ ᑮᓇᐅᔾᔭᓴᖃᕋᔭᖅᐳᖅ, ᐃᑲᕐᕋᑦ 40-ᓂ 

ᐱᓇᓱᐊᕈᓯᑕᒫᑦ ᐃᖅᑲᓇᐃᔭᖅᐸᒃᑲᓗᐊᕐᓗᓂ.  

 

ᖃᓄᕐᓕ ᒥᓂᔅᑕ ᐃᓱᒪᒋᕙᐅᒃ 

ᐊᒥᒐᓗᐊᖅᐸᓐᓂᖏᓐᓂᒃ ᑕᒪᒃᑯᓄᖓ 

ᑮᓇᐅᔾᔭᔅᓴᖏᓗᐊᖅᐸᑦᑐᓄᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ 

ᐊᐱᖅᑯᑎᒋᔮ ᒪᓕᒐᓕᐅᖅᑎᐅᒃ. ᒥᓂᔅᑕᐅᓪᓗᓂ 

ᕿᒥᕐᕈᓲᖑᒐᑉᑕ ᑭᑐᑦ ᐱᔭᕆᐊᖃᕐᒪᖔᑦ 

ᑲᔪᓯᔪᓐᓇᕐᒪᖔᕐᓘᓐᓂᑦ ᐃᑲᔪᕈᓐᓇᕌᖓᑦᑕ 

ᓂᕈᐊᖅᑕᐅᓯᒪᔪᖁᑎᑉᑎᓐᓂᒃ. 

 

ᐊᐱᖅᑯᑎᐊᓄᑦ ᓯᕗᓪᓕᖅᐹᒧᑦ ᐅᑎᓚᐅᑲᓪᓗᖓ, 

ᐊᐅᔭᒃᑯᑦ ᕿᒥᕐᕈᓂᐅᓚᐅᖅᑐᖅ 

ᐅᓄᖅᓯᒋᐊᕆᐊᖃᓐᖏᓐᓂᖓᓂᒃ ᖃᐅᔨᓂᕋᓚᐅᖅᑐᑦ, 

ᐃᓛᒃ ᑕᐃᒪᓐᓇ ᓄᐃᑦᓯᓚᐅᕐᒪᑕ 

ᐱᑕᕆᐊᖃᕐᓂᖓᓂᒃ. ᒪᑐᐃᖓᑦᓯᐊᖅᐳᖓ 

ᕿᒥᕐᕈᓂᖃᒃᑲᓐᓂᓛᖁᑉᓗᒍ ᑲᔪᓯᒍᓐᓇᕐᓂᐊᕐᒪᑦ ᓱᓕ 

ᑭᖑᓪᓕᕐᒥ ᐅᓄᖅᓯᒋᐊᕆᐊᖃᕈᓂ ᐃᑲᔪᖅᑐᓛᖅᐸᕋ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᐳᖅ): ᐊᐃᑉᐹ ᐊᒻᒪ 

ᐃᓚᒋᐊᕈᑎᖕᓄᑦ ᑭᖑᓪᓕᖅᐹᕆᓗᒍ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᒥᓂᔅᑕ, ᖁᕕᐊᓇᖅᑑᒐᓗᐊᖅ ᐅᖃᓵᕋᕕᑦ 

ᐅᑎᕐᕕᒋᓛᕈᓐᓇᕐᓂᕋᖅᖢᒍ ᕿᒥᕐᕈᓂᑦ ᑕᒪᓐᓇ.  

 

ᖃᐅᔨᒪᒐᑉᑕ ᐱᓇᓱᐊᕈᓯᕐᓂ ᐊᓂᒍᓵᖅᑐᓂᒃ 

ᐊᑭᑦᑐᕆᐊᖅᓯᓴᔫᒻᒪᑕ ᐊᒥᓱᑦ. ᑕᒪᓐᓇᓗ 

ᐊᑦᑐᐃᓯᒪᓪᓚᕆᒻᒪᑦ ᐃᓄᐃᑦ 

ᑮᓇᐅᔭᖃᕈᓐᓇᕐᓂᖏᓐᓂᒃ ᐊᒥᒐᓗᐊᓯᕙᒃᖢᑎᒃ 

ᓂᕿᑖᕆᐊᖅ ᐊᒥᒐᓗᐊᖅᐸᒃᖢᑎᒡᓗ 

ᐃᓅᔾᔪᑎᒋᔪᓐᓇᖅᑕᒥᖕᓂᒃ. ᐅᖃᕆᐊᓪᓚᖁᕙᒋᑦ, ᐄ, 

ᐅᑎᕐᕕᒋᓛᕋᕕᐅᒃ ᕿᒥᕐᕈᔭᐅᒃᑲᓐᓂᖁᓪᓗᒍ 

ᑮᓇᐅᔾᔭᔅᓵᖑᔪᖅ ᐊᑦᑎᓛᒥᒃ 

ᒫᓐᓇᓵᒃᑯᑦ ᐃᑲᓂᒃᑲᓐᓂᐅᓐᖏᑦᑐᑦ. ᑕᒪᓐᓇ 

ᐊᑭᑦᑐᐸᓪᓕᐊᓂᐊᓗᒃ ᐃᓱᒪᒋᓗᒍ ᐅᓪᓗᒥ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᐄ, ᐅᖃᖃᑎᒋᓛᖅᐸᒃᑲ 

ᐱᓕᕆᕕᑦᑎᓐᓃᑦᑐᑦ ᖃᓄᐃᓕᐅᕈᓪᓇᕐᓂᑦᑎᓐᓂᒃ, 

ᖃᓄᖅ ᕿᓚᒥᐅᑎᒋᔪᓐᓇᕐᒪᖔᑦᑕ ᑖᓐᓇ 

ᐅᑎᕐᕕᒋᔪᓐᓇᕋᔭᖅᐸᕋ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

 

ᐊᐱᖅᑯᑦ 176 - 6(2): ᐋᓐᓂᐊᕕᓕᐊᕈᔾᔨᓂᕐᒧᑦ 

ᑳᓐᑐᕌᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᒫᓐᓇ 

ᐅᖃᐅᓯᕆᖅᑲᐅᔭᓐᓄᑦ ᑕᕝᕗᖓ ᑐᕌᖅᑎᑕᕋ ᑖᓐᓇ 

ᐊᐱᕆᔪᒪᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᒻᒪᕆᒃᑯᑦ 

ᒥᓂᔅᑕᖓᑦ. ᐊᐱᖅᑯᑎᔅᓴᖃᐅᑎᒋᓪᓗᒍ.  

 

ᐅᖃᖅᑎ, (ᑐᓵᔨᑎᒍ) ᑖᒃᑯᐊ ᑎᒻᒥᓲᑦ ᒪᕐᕉᒃ 

ᑲᑎᓚᐅᖅᑎᓪᓗᒍ ᐱᔨᑦᓯᖅᐸᓚᐅᖅᑐᑦ 

ᐅᑭᐅᖅᑕᖅᑐᒥ, ᑕᒪᓪᓇ ᖃᖓᑕᕙᓐᓂᕗᑦ 

ᐊᑦᑐᖅᑕᐅᓯᒪᓪᓚᕆᒻᒪᑦ.  

 

ᖄᒃᑲᓐᓂᐊᒍᑦ ᓄᓇᓖᑦ. ᓂᕆᐅᓚᐅᖅᑑᒐᓗᐊᑦ 

ᐱᕈᖅᐸᓪᓕᐊᒐᔭᕐᓂᖏᓐᓂᒃ ᐃᖅᑲᓇᐃᔮᒃᓴᐃᑦ. 

ᑕᒪᒃᑯᐊ ᐊᒥᒐᖅᐸᓪᓕᐊᖔᖅᓯᒪᖕᒪᑕ. 

 

ᒥᓂᔅᑕ ᐅᖃᕈᓐᓇᖅᐸ ᑕᒪᓐᓇ ᑎᒻᒥᓲᓐᓂᒃ 

ᑳᓐᑐᕌᕐᓂᐅᔪᖅ ᐊᐅᓪᓚᕈᔾᔨᕙᓐᓂᕐᒧᑦ 

ᐋᓐᓂᐊᕕᓕᐊᖅᑐᓂᒃ ᓄᑖᕈᕆᐊᖅᑕᐅᓛᕐᒪᖔᑦ? 

ᖁᔭᓐᓇᒦᒃ ᐅᖃᑦᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᑎᑦᓯᔨ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᐅᖃᖅᑎᑦᓯᔨ, ᑖᓐᓇ ᑳᓐᑐᕌᒃ ᐱᑉᓗᒍ 

ᐋᓐᓂᐊᕕᓕᐊᖅᐸᑦᑐᓄᑦ ᖃᖓᑕᓲᑦ 

ᐊᑐᖅᑕᐅᕙᑦᑐᓂᒃ ᑲᓇᐃᑎᐊᓐ ᓄᐊᑦᑯᓐᓂᒃ ᑖᓐᓇ 

ᑳᓐᑐᕌᒃ ᐱᒋᐊᓚᐅᖅᓯᒪᒻᒪᑦ ᔮᓄᐊᕆ 1, 2020ᒥ 

ᐃᓱᓕᑦᑐᒫᖅᖢᓂ ᑎᓯᐱᕆ 31, ᐊᕐᕌᒍᒋᔭᑦᑎᓐᓂ. 

ᐊᒻᒪᓗ ᑳᓐᑐᕌᒃ ᐅᐃᒍᔭᐅᒐᔭᓐᖑᐊᖅᑐᖅ ᑕᐃᑲᓂ 

ᑭᓯᐊᓂ ᒫᓐᓇᐅᔪᖅ ᐅᖃᖅᑎᑦᓯᔨ, 

ᐃᓱᒪᓕᐅᕆᐊᖃᕐᓂᐊᑐᒍᑦ ᑕᐃᒪᐃᓐᓂᐊᕐᒪᖔᑦᑕ 

ᐅᐃᒍᔭᐅᑲᐃᓐᓇᕐᓗᒍ.  

 

ᑭᕙᓪᓕᕐᒥᓪᓗ ᑳᒻ ᐅᒃᑯᓐᓂᒃ ᑳᓐᑐᕌᖓᓕ ᑎᓯᐱᕆ 

1, 2019 ᐱᒋᐊᓚᐅᖅᓯᒪᒻᒪᑦ ᐃᓱᓕᑦᓱᒫᖅᖢᓂ 

ᓄᕕᐱᕆ 30, 2022ᒥ. ᓱᓕᓗ, 

ᐅᐃᒍᔭᐅᒃᑲᓐᓂᕈᓐᓇᕋᔭᕐᒥᔪᖅ ᑕᒪᓐᓇ ᑳᓐᑐᕌᕆᔭᑦ.  

 

ᑐᑭᓯᒍᒪᑉᐸᓘᓐᓃᑦ ᑖᓐᓇ ᐋᓐᓂᐊᕕᓕᐊᖅᐸᒃᑐᓄᑦ 

ᖃᖓᑕᓲᒃᑯᓪᓕ ᖃᐅᑕᒫᖅᓯᐅᑎᒋᕙᑦᑎᓐᓅᖅᐸᒃᑐᖅ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑐᑭᓯᔪᖓ, ᑕᕝᕗᖓ 

ᐃᓕᖓᑐᐃᓐᓇᑲᐃᓐᓇᕈᒪᒐᒪ. ᑕᒪᒃᑯᐊ 

ᖃᖓᑦᑕᐅᓯᖅᑕᐅᒋᐊᖃᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ 

ᐋᓐᓂᐊᕕᓕᐊᖅᑐᑦ.  

 

ᐅᓪᓗᒥᒧᑦ ᑎᑭᑦᑐᒍ ᐃᒫᖃᐃ (ᑐᓵᔨᑎᒍᑦ) ᑖᓐᓇ 

ᑲᑎᓚᐅᖅᑎᓪᓗᒋᑦ ᑎᒻᒥᓱᐃᑦ ᓄᓇᕗᒻᒥ 

ᐃᑲᔪᕐᓂᖃᖅᓯᒪᓐᖏᒻᒪᑦ, 

ᐊᑦᓱᕈᕐᓇᓂᖅᓴᐅᓯᒪᓕᖅᑐᕐᓕ ᖃᖓᑕᕙᑦᑐᒧᑦ 

ᐱᓗᐊᖅᑐᒥᒃ ᐋᓐᓂᐊᕕᓕᐊᖅᐸᑦᑐᑦ 

ᐃᓱᐊᓐᖏᕈᑕᐅᓯᒪᖔᓕᖅᓱᓂ. ᐋᓐᓂᐊᕕᓕᐊᖅᐸᑦᑐᑦ 

ᐃᓛᓐᓂᒃᑯᑦ ᐅᓪᓗᒃᑲᓐᓂᑦ ᐅᑕᖅᑭᒋᐊᖃᖅᐸᑦᑐᑦ 

ᐱᓇᓱᐊᕈᓯᓕᒫᓪᓘᓐᓃᑦ ᐊᖏᕐᕋᓚᐅᓐᖏᓐᓂᕐᒥᓂᒃ. 

ᖁᔭᓈᖅᑕᐅᓐᓂᖅᐸᑦ ᖃᖓᑦᑕᐅᑎᑦᓴᖓ 

ᐋᓐᓂᐊᕕᓕᐊᖅᑕᕐᓂᖓᓄᑦ ᐅᕝᕙᓘᓐᓃᑦ 

ᓱᕋᐅᔾᔨᔪᖃᕐᓂᖅᐸᑦ ᐊᓯᖏᓐᓂᓪᓘᓐᓃᑦ 

ᐱᔾᔪᑎᖃᕐᓗᑎᒃ. 

 

ᐅᖃᖅᑎ, ᒥᓂᔅᑕ ᐅᖃᕈᓐᓇᖅᐸ ᖃᓄᖅ 

ᐃᑲᔪᖅᑕᐅᕙᒻᒪᖔᑕ ᑕᒪᒃᑯᐊ ᐋᓐᓂᐊᖅᐸᑦᑐᑦ 

ᑕᐃᒪᐃᑦᑐᒦᑦᑐᕌᖓᑕ, ᖃᓄᕐᓗ ᐱᓇᓱᒋᐊᖅᓯᒪᕙᑦ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᓐᓇ ᐱᔾᔪᑎᒋᓪᓗᒍ 

ᐱᒻᒪᕆᐊᓘᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ, 

ᒥᓂᑕᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐅᖃᖅᑎᑦᓯᔨ ᐅᖃᕈᒪᖃᐃ 

ᐊᑦᓱᕈᕐᓇᖅᑐᖃᐃᓐᓇᓲᖑᒻᒪᑦ ᐋᓐᓂᐊᖅᑐᓕᕆᓂᕐᒥᒃ 

ᐋᓐᓂᐊᖅᑐᓕᕆᓂᕐᒥᒃ ᐅᖃᐅᓯᖃᕌᖓᑦᑕ.  

 

ᑕᒪᓐᓇ ᐃᖢᐊᓛᒃᑯᑦ ᓄᓇᓕᒻᒥ ᓴᖅᑭᒍᓐᓇᕐᒪᑦ. 

ᐃᖢᐊᓛᒥᒃ ᓴᖅᑭᑦᓯᓂᐊᕈᑦᑕ 

ᐋᓐᓂᐊᕕᓕᐊᕈᔾᔨᕙᒃᑲᑉᑕ, ᐊᑐᐃᓐᓇᐅᖏᓐᓂᖏᓐᓄᑦ 

ᐱᔨᑦᓯᕋᐅᑏᑦ ᓄᓇᓕᒻᒥ. ᑕᐃᒪᐃᒻᒪᑦ ᓇᐅᒃᑯᑦ 

ᓄᓇᓕᒻᒥ ᐱᔨᑦᓯᕋᐅᑎᖃᕈᓐᓃᕐᒥᒃ 

ᑕᐅᑐᒃᐸᓪᓕᐊᓕᖅᐳᒍ ᐋᑐᕚᒥᓪᓗ 

ᐅᖃᐅᓯᐅᕙᓪᓕᐊᓯᒪᓕᕐᒥᒻᒪᑦ ᒐᕙᒪᑐᖃᒃᑯᓐᓂᓪᓗ.  

 

ᑖᒃᑯᐊ ᑎᒻᒥᓲᓖᑦ ᐅᓪᓗᖅᓯᐅᑎᖏᓪᓗ ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ ᑲᑎᓚᐅᖅᓯᒪᓂᖏᓐᓂᒃ ᑎᒻᒥᓲᑦ 

ᓄᕙᔾᔪᐊᕐᓇᑦᑕᐅᖅ ᐱᔾᔪᑕᐅᓯᒪᒻᒥᒻᒪᑦ ᐊᕐᕌᒍᓂ 

ᐊᓂᒍᓵᖅᑐᓂ ᑎᒻᒥᓲᓕᕆᔨᑦ. ᐊᓯᔾᔨᓪᔨᓪᓚᕆᒃᑐᒥᒃ 

ᖃᖓᑕᕙᑦᑎᒋᓂᖏᓐᓂᒃ ᐊᑦᑐᖅᑕᐅᓯᒪᓚᐅᕐᒪᑕ 

ᖃᖓᑕᕙᑦᑐᓄᑦ. ᐃᓕᖅᑯᓯᕆᓚᐅᖅᑕᒥᓄᑦ 

ᓯᕗᓂᒃᑲᓐᓂᐊᓂ ᐅᑎᖅᐸᓪᓕᐊᓕᕐᒥᔫᒐᓗᐊᑦ.  

 

ᒫᓐᓇᓕ ᐋᓐᓂᐊᖅᑐᓕᕆᔨᒻᒪᕆᒃᑎᒍᑦ ᒫᓐᓇ 

ᐅᓪᓗᖅᓯᐅᑎᖏᑦ ᑎᒻᒥᓲᓕᕆᔨᒃᑯᑦ ᐅᓪᓗᖅᓯᐅᑎᖏᑦ 

ᓈᒻᒫᓂᖕᒪᑕ ᐋᓐᓂᐊᕐᕕᓕᐊᖅᐸᑐᓂᑦ, 

ᐃᓕᑕᕆᒐᓗᐊᕐᒥᔭᕗᐃᓛᒃ ᓱᓕ ᓇᐅᒃᑯᑦ 

ᐃᑲᔪᒃᑲᓐᓂᕈᑎᐅᒍᓐᓇᖅᑐᓂᒃ ᑕᐃᒪᐃᑦᑐᖃᕌᖓᑦ.  

 

ᓄᕕᐱᕆ 6ᒥ ᐱᓇᓱᐊᕈᓯᒋᓂᐊᖅᑕᑦᑎᓐᓂ 

ᑲᓇᐃᑎᐊᓐ ᓄᐊᑦᑯᑦ ᓄᑖᒥᒃ 

ᐅᓪᓗᖅᓯᐅᑎᓕᐅᕐᓂᐊᓕᕐᒥᔪᑦ ᕿᑦᑎᒃᑐᒧᑦ. ᑖᒃᑯᐊ 

ᐃᑭᒪᕕᐅᔪᓐᓇᖅᑐᑦ ᐃᑦᓯᕙᖏᑦ 

ᐊᑐᐃᓐᓇᐅᒋᐊᒃᑲᓐᓂᕐᔫᒥᓂᐊᕐᒪᑕᒎᖅ 

ᐅᓯᔭᐅᕙᑦᑐᓪᓗ ᓄᓇᓕᓐᓄᑦ. 

 

ᐊᑏᑐᖅ ᑐᒪᓐᓇ ᑭᐅᔪᔅᓴᐅᕗᖅ ᐃᓱᒫᓘᑕᐅᔪᒧᑦ 

ᓄᓇᓕᖓᓂ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᖃᐅᔨᒪᒐᒃᑯᑦ ᐊᔅᓱᕈᖃᑦᑕᖅᑐᑎᑦ. 

ᐃᓅᖃᑎᑎᑦ ᓄᓇᕗᒻᒥᐅᑦ ᐃᓱᒫᓗᒋᓪᓗᒋᑦ 

ᐃᓱᒫᓗᒋᔭᐅᕙᑦᑐᓂᓪᓗ. ᑕᒪᓐᓇᓗ 

ᓂᕆᐅᑦᑎᐊᕈᒥᓇᕐᓂᐊᕐᒪᓐᐃᓛᒃ. 

 

ᑕᐃᒪᓕ ᐅᖃᖅᑎ, ᑖᒃᑯᐊ ᑭᒡᒐᖅᑐᖅᑕᒃᑲ 

ᐱᔾᔪᑎᒋᓪᓗᒋᑦ ᐃᓐᓇᐃᑦ ᐱᒡᒐᖃᑦᑕᖅᑐᓪᓗ 

ᐃᓅᓯᕐᒥᓂᒃ ᑲᒪᒋᔭᐅᑦᑎᐊᕆᐊᖃᖅᑐᐃᑦ ᒫᓐᓇ 

ᖃᓪᓗᓈᑐᑦ (ᑐᓵᔨᑎᒍᑦ) ᐃᓇᓪᓚᕆᑉᐸᕋ ᒥᓂᔅᑕ 

ᑎᓕᓯᖁᑉᓗᒍ ᐃᖅᑲᓇᐃᔭᖅᑎᒥᓂᒃ ᑕᒪᒃᑯᐊ 

ᐋᓐᓂᐊᕕᓕᐊᖅᐸᑦᑐᑦ ᐃᑉᐱᒋᔭᐅᑦᓯᐊᖃᑦᑕᖁᑉᓗᒋᑦ 

ᖃᖓᑦᑕᕆᐊᖃᕌᖓᑕ ᐋᓐᓂᐊᕕᓕᐊᕐᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐱᓗᐊᓐᖑᐊᒃᑲᓐᓂᕐᒥᒻᒪᑦ ᐅᓇ 

ᑕᐃᓐᓇ ᐃᓚᒋᐊᒃᑲᓐᓂᕐᓗᒍ ᐃᒫᒃ 

ᑲᒪᒋᓪᓚᕆᒋᐊᖃᓕᕐᖓᑦ ᑐᐊᕕᕐᓇᖅᑑᓗᓂ ᑕᐃᒪ 

ᐃᓕᖅᑯᖅᑐᖃᓪᓗᐊᓚᐅᕐᒪᑦ ᐅᖃᐅᓯᕆᐱᔅᓴᖅᑲᐅᔭᕋ 

ᑐᐊᕕᕐᓇᑐᖅᑕᐅᒋᐊᖃᓕᓚᐅᖅᑐᖅ ᑲᖏᖅᑐᒑᐱᒻᒥᑦ 

ᕿᑭᖅᑕᕐᔪᐊᕐᒧᑦ ᐊᖏᕐᕋᕋᓱᑦᑐᖅ. ᐋᓐᓂᐊᕕᒻᒧᑦ 

ᑐᐊᕕᕐᓇᖅᑐᖅᑕᐅᓕᓚᐅᖅᑐᖅ ᓂᐅᔭᐅᓪᓗᓂ 

ᖃᖓᑕᓲᒻᒥᑦ ᐋᓐᓂᐊᕕᒻᒦᓕᖅᑐᓂᓗ ᑲᖏᖅᑐᒑᐱᒻᒥ, 

ᑕᑉᐱᑲᓂ ᓯᓂᑦᑕᑲᐃᓐᓇᖅᑐᓂ. 

ᑕᒪᒃᑯᐊ ᐅᖃᕋᓱᖃᑦᑕᖅᑐᐃᑦ ᐅᕘᓇ, ᐅᕘᓇ 

ᓇᐃᓐᓂᖅᓴᒃᑯᑦ 

ᕿᓚᓈᕐᓇᖅᓴᒃᑰᖅᑕᐅᔪᓐᓇᓐᖏᒻᒪᖔᑦ ᑕᐃᒪᐃᒻᒪᑦ, 

ᑕᐃᒪᐃᓐᓂᑯᖓᓄᑦ.  

 

(ᑐᓵᓕᑎᒍᑦ) ᑖᓐᓇ ᑳᓐᑐᕌᒃᐸᑦᑐᓂ ᒥᓂᔅᑕ 

ᐱᓕᕆᒃᑲᓐᓂᕐᓂᐊᖅᐸ ᑎᒻᒥᓲᓕᕆᔨᖏᑦ 

ᐃᖅᑲᓇᐃᔭᖅᑎᖏᓪᓗ ᐃᓐᓇᐅᔪᑦ. ᑕᒪᒃᑯᐊᓗ 

ᐊᑦᑕᓇᖅᑐᒦᑦᑐᑦ ᐋᓐᓂᐊᕕᓕᐊᖅᐸᑦᑐᑦ 

ᐊᖏᕐᕋᕈᓐᓇᖁᑉᓗᒋᑦ ᕿᓚᒥᐅᔾᔫᒥᔪᒃᑯᑦ 

ᐊᖅᑯᑎᒋᔪᓐᓇᖅᑕᖓᒍᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐄ, ᑕᒪᑦᓱᒧᖓ ᐊᖏᕈᓐᓇᖅᐳᖓ.  

 

ᑐᑭᓯᓯᒪᓪᓗᖓᓗ ᐊᒡᓛᑦ ᐅᖃᐅᓯᐅᕌᓂᒃᓯᒪᔫᒐᓗᐊᖅ 

ᐅᖃᖅᑕᐅᓯᒪᔪᓂᒃ ᐊᒡᓚᒃᑕᐅᓯᒪᔪᓄᑦ 

ᐋᓐᓂᐊᕕᓕᐊᖅᐸᑦᑐᐃᑦ ᑕᒪᒃᑯᐊ ᐃᓐᓇᐃᑦ  

ᖃᓄᐃᒍᑎᖃᖅᑐᓪᓗ ᓲᕐᓗ ᐳᕙᑭᑉᐸᑦᑐᒃ 

ᐊᐅᓪᓚᕆᐊᖃᕌᖓᑕ ᓇᐅᒃᑯᑦ ᕿᓚᒥᐅᔾᔫᒥᔪᒃᑯᑦ 

ᐊᖅᑯᑎᒋᔪᓐᓇᖅᑕᖏᓐᓂᒃ ᐱᓇᓱᓐᓂᐊᖅᐳᒍᑦ 

ᓇᐅᒃᑯᓪᓗ ᐋᖅᑭᒋᐊᒃᑲᓐᓂᕈᓐᓇᕋᓱᓪᓗᑎᒍᑦ. 

 

ᐅᖃᖅᑎᑦᓯᔨ, ᐃᓛᓐᓂᒃᑯᑦ ᐃᓱᒪᒋᖃᓯᐅᑎᒑᖓᑦᑎᒍᑦ 

ᓯᓚ ᐱᓪᓗᒍ ᑭᖑᕙᕆᐊᕈᑕᐅᒑᖓᑦ ᐅᕝᕙᓗ 

ᐅᓪᓗᖅᓯᐅᑎᖏᑦ ᑭᖑᕙᕆᐊᖅᑕᐅᒍᑎᒃ. ᑖᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ ᓇᐅᒃᑯᑦ ᐊᑯᓂᐅᓂᖅᓴᖅ 

ᖃᖓᑕᒐᓱᓐᓂᐊᕈᑎᒃ ᐆᑦᑑᑎᒋᔪᓐᓇᖅᑕᕋ ᐃᓪᓗᐃᑦ 

ᒪᕐᕉᒃ ᓯᕗᓂᐊᓂ 

ᐊᖏᕐᕋᖅᓵᓕᒍᓐᓇᓚᐅᕋᓗᐊᖅᑎᓪᓗᒍ. ᑭᓱᑦ 

ᐱᔾᔪᑕᐅᔪᓐᓇᖅᑐᑦ ᐱᓯᓲᖑᒻᒥᒻᒪᑕ.  

 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. 

ᐋᓐᓂᐊᖅᑐᓕᕆᔨᒃᑯᑦ 

ᐋᖅᑭᒃᐸᓪᓕᐊᑦᓯᐊᖏᓐᓇᕋᓱᒃᑕᕋᓗᐊᕗᑦ 

ᐋᓐᓂᐊᕕᓕᐊᖅᐸᑦᑐᓄᑦ ᐊᒻᒪᓗ ᐊᑦᑎᔾᔫᒥᒋᐊᕐᓗᒋᑦ 

ᖃᓄᐃᒍᑐᐅᕙᑦᑐᑦ ᖃᖓᑕᒐᓱᓐᓂᐊᖅᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 177 - 6(2): ᓄᓇᕗᒥ ᐃᒡᓗᓕᕆᓂᕐᒧᑦ 

ᐅᐸᓗᖓᐃᔭᐅᑎ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑎ, 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐊᐱᕆᔪᒪᒐᒃᑯ 

ᐃᒡᓗᐃᑦ ᒥᒃᓵᓄᑦ.  

 

ᐅᖃᖅᑎ, ᐱᔭᒃᓴᖅᑖᕆᓚᐅᖅᓯᒪᔭᑦᑎᓐᓂ 

1,000ᓂᒎᖅ ᐃᒡᓗᓂᒃ ᓴᓇᓂᐊᕐᒪᑕ. ᐱᖓᓱᑦ 

ᐊᐅᔭᑦ ᐊᒡᒋᖅᑐᓂ ᐊᒻᒪᓗ ᑐᒪᑎᒪᓂ ᐃᒡᓗᓂᒃ 

ᐊᐅᔭᖅ ᐃᒡᓗᓕᐅᓚᐅᓐᖏᓐᓇᑦᑕ ᐊᑭᑐᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑐᓴᓵᓚᐅᕆᓪᓗᑐ 

3,000ᓂᒎᖅ ᓴᓇᔪᒫᕐᓂᐊᖅᑐᑦ ᐊᒡᒋᖅᑐᓂ.  

 

ᖃᓄᖅ ᐃᒃᑯᐊ 3,000 ᐃᒡᓗᑦ ᑲᑎᓕᒫᕐᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᓴᓇᔪᒪᔭᖏᑦ ᐅᕝᕙᓘᓐᓃᑦ 

1,000 ᐱᔭᒃᓴᕐᒥᑎᒍᑦ ᐅᕝᕙᓘᓐᓃᑦ 

ᖁᕝᕙᓯᖕᓂᖅᓴᐅᕙᑦ? ᖁᔭᓐᓇᒦᒃ, ᓄᓇᕗᒻᒥᐅᑦ 

ᖃᐅᔨᔪᒪᖕᒪᑕ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, 3,000 ᐃᒡᓗᑦ. ᐃᒡᓗᕐᔪᐊᑦ 

ᑲᑎᓪᓗᒋᑦ. ᑖᒃᑯᐊ ᐊᒡᒍᖅᑐᖅᓯᒪᑎᓪᓗᒋᑦ 

ᐃᒪᐃᓕᖓᕗᑦ, ᑕᑯᓐᓇᕈᒃᑭᑦ ᑭᒃᑯᑦ ᑕᐃᒃᑯᐊ 

ᐊᖅᑯᓵᖅᑐᓄᑦ ᐊᑐᖅᑕᐅᓲᑦ ᒪᑯᐊᓗ ᐃᒡᓗᐃᑦ 

ᐊᓯᖏᓪᓗ ᓇᒧᓐᖓᕐᓂᐊᕐᒪᖔᑦ 300 ᐃᒡᓗᓂᒃ 

ᕿᒥᕐᕈᓇᒃᑐᒍᑦ. ᓄᑖᔾᓗ 1,400ᖑᓪᓗᑎᒃ 

ᐊᑭᑭᓐᓂᖅᓴᐃᑦ ᑕᒫᓂ 900ᖏᓐᓃᖦᖢᑎᒃ ᐊᒻᒪᓗ 

ᓂᐅᕐᕈᑎᒃᓴᐃᑦ 400ᖏᓐᓃᖦᖢᑎᒃ. ᑕᕝᕙ 

3,000ᖑᔪᑦ. ᑕᕝᕙ ᑐᕌᒐᕆᔭᕗᑦ. 

ᑕᐃᒪᓐᓇ ᑐᕌᒐᖃᖅᐳᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑎ. (ᑐᓵᔨᑎᒍᑦ) ᐅᖃᖅᑎ, 

ᑖᒃᑯᐊ ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᑦ ᓯᕗᓕᖅᑎᒎᖅ 

ᓄᓇᕗᑦ ᑐᓐᖓᕕᒃᑯᓐᓂᒃ ᐱᖃᑎᖃᖅᖢᑎᒃ $500 

ᒥᓕᐊᓐᓂᒎᖅ ᑮᓇᐅᔭᓂᒃ ᑲᑐᔾᔨᓗᑎᒃ 

ᓴᒡᕙᐃᓂᐊᖅᑐᑦ ᑖᒃᑯᓄᖓ ᐊᑐᖅᑐᒃᓴᐅᑕᐅᔪᓂᒃ, 

ᓄᓇᕗᒻᒧᑦ $3,000ᓂᒃ ᐃᑲᔪᕐᓗᑎᒃ, 

ᐃᓱᒪᓐᖑᐊᖅᐳᖓ $250 ᒥᓕᐊᓐ ᓄᓇᕗᑦ 

ᑐᓐᖓᕕᖕᓄᐊᕐᓗᓂ ᐊᒻᒪᓗ $250 ᒥᓕᐊᓐ 

ᒐᕙᒪᒃᑯᓐᓅᕐᓗᑎᒃ ᑲᓇᑕᒥ ᓯᕗᓕᖅᑎᕐᔪᐊᖅ 

ᓯᒃᑭᓕᐅᕐᓂᐊᕐᓂᕈᓂ. 

 

ᐅᖃᖅᑎ, ᑖᒃᑯᐊ ᑮᓇᐅᔭᑦ ᑎᒍᔭᐅᓂᐊᓕᖅᐸᑦ, 

ᐱᔭᐅᓂᐊᓕᖅᐸ ᓴᓂᕐᕙᒃᑕᐅᓂᐊᕈᓂ 3,000ᓂᒃ 

ᐃᒡᓗᓕᐅᕆᐊᕐᓂᐊᕋᒥᒃ? ᑕᐃᒪᓐᓇ 

ᓂᕆᐅᖕᓂᖃᖅᐱᓯ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑐᕆᔭᐅᔪ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒪᓐᓇ ᑐᕌᒐᖃᖅᐳᒍᑦ. 

ᑖᓐᓇ ᓯᕗᓕᖅᑎᕕᓂᐅᒐᒥ ᖃᐅᔨᒪᔪᖅ ᑮᓇᐅᔭᑦ ᓱᓕ 

ᐱᔾᔮᓐᖏᑕᕗᑦ ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓂ 

ᑭᓯᐊᓂ ᐃᓚᓐᖓᐃᓐᓇᕋᓱᖕᓂᐊᖅᑕᕗᑦ ᑕᐃᓐᓇ 

ᑎᑭᓐᓇᓱᒡᓗᑎᒃᑯᑦ ᓂᕆᐅᒋᔭᕗᑦ. 

ᑮᓇᐅᔭᖅᑖᖏᓐᓇᖃᑦᑕᕐᓂᐊᕈᑦᑕ, ᐄ, ᑕᐃᒪ 

ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ 

ᐱᓕᕆᐊᕆᔪᓐᓇᖅᓯᓂᖃᖅᐸᕗᑦ ᐃᒃᓯᕚᕐᓂᑦᑎᓐᓂ. 

ᑖᒃᑯᐊ ᐸᕐᓇᐅᑏᑦ ᑕᐃᒪᐃᓕᖓᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᑐᒎᓐᖏᑦᑐᒍᑦ, ᐃᓛᒃ ᐊᑐᒎᓐᖏᓐᓇᑦᑕ 

ᐃᓱᓕᑦᑎᒍᑦᑕ ᑕᐃᒪᓕ ᐅᖃᓚᐅᖅᑕᕗᑦ ᐃᓕᓱᑉᐳᑦ 

ᐃᒪᐃᓕᐅᓛᖅᑐᓂᒃᑯᐊ ᓄᑖᑦ ᐃᒪᐃᓕᒐᔪᓐᖏᒻᒪᑕ 

ᑖᒃᑯᐊ ᒐᕙᒪᒃᑯᑦ 2025-ᒥᓗ ᑮᓇᐅᔭᑦ 

ᑕᐃᑲᓃᓐᓂᐊᕐᒪᖔᑦ ᓇᓗᓪᓗᑕ.  

 

ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑕᒪᓇ 

ᐱᔭᕐᓂᖏᑦᑑᒐᓗᐊᖅ ᑕᐃᒪᓐᓇ 333-ᓂᒃ 

ᐃᒡᓗᓕᐅᕈᒪᖕᒪᑕ ᐊᕐᕌᒍᑕᒫᑦ. ᐄ, 

ᑕᐃᒪᐃᑦᑐᓐᓇᖅᑐᒡᒎᖅ.  

 

ᐊᒻᒪᓗ ᖃᐅᔨᒪᓪᓗᑕ ᐃᓚᖏᑦ ᑕᐃᒃᑯᐊ 

ᕼᐊᒻᒪᓚᒃᑯᑦ ᓄᓇᑭᒃᓴᖃᑦᑕᖃᑦᑕᕐᒪᑕ ᒪᑯᐊᓗ 

ᐃᒥᕐᓗᓐᓃᑦ, ᐃᒥᑭᒃᓴᖅᑐᓪᓗ ᑕᒪᒃᑯᐊᖑᖃᑦᑕᕐᒪᑕ 

ᑖᒃᑯᐊᖃᐃ ᒐᕙᒪᒃᑯᑦ ᐅᖃᓪᓚᖃᑎᖃᖃᑦᑕᕐᓂᖅᐸᑦ 

ᕼᐊᒻᒪᓚᒃᑯᓐᓂᑦ ᖃᔅᓯᓂᒃ ᐃᒡᓗᓕᐅᕐᕕᐅᔪᓐᓇᕐᒪᖔᑦ. 

ᐅᓄᖅᑐᓂᒃ ᐱᔪᒪᔫᒐᓗᐊᑦ ᓲᖃᐃᒻᒪ ᐃᒡᓗᑭᒃᓴᕋᑦᑕ 

ᑭᓯᐊᓂ ᓄᓇᐃᑦ ᐃᒦᓪᓗ ᑕᒪᒃᑯᐊᖑᖃᑦᑕᕐᒪᑕ.  

 

ᒥᓂᔅᑕᖃᐃ ᐃᒪᓐᓇ ᐊᐱᕆᓗᒍ, 

ᐅᖃᓪᓚᖃᑎᒋᓯᒪᕕᓯᐅᒃ ᕼᐊᒻᒪᓚᒃᑯᑦ ᐊᑐᓂ 

ᖃᔅᓯᓂᒃ ᐃᒡᓗᓕᐅᕐᕕᐅᔪᓐᓇᕐᒪᖔᑦ ᐱᖓᓱᑦ 

ᐊᐅᔭᐃᑦ ᐊᒡᒋᑦᑐᑦ ᐃᓗᐊᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑕᐃᒪᓐᓇ ᐅᓂᖅᑎᒋᔪᓂᒃ 

ᐱᓕᕆᔪᓐᓇᖅᑐᒍᑦ ᐊᕐᕌᒍᓂᓗ ᐃᓛᒃ ᑕᒪᑐᒪᓂ 

ᐃᒃᓯᕚᕐᓂᖅᑎᓐᓂ ᑕᐃᒪᓴ ᐅᓄᖅᑎᒋᔪᓂᒃ 

ᒪᑭᑎᑉᐸᓪᓕᐊᔪᒪᔪᒍᑦ, 

ᓯᕗᒧᐊᒃᐸᓪᓕᐊᔾᔪᑎᒋᔪᓐᓇᕋᒃᑎᒃᑯ.  

 

ᐅᖃᖅᑎ, ᐄ ᑖᓐᓇ ᐱᔭᕐᓂᕈᒥᓇᓐᖏᑦᑑᒐᓗᐊᖅ 

ᑭᓯᐊᓂ ᑐᕌᒐᓕᐅᖅᓯᒪᔪᒍᑦ ᐅᑯᑎᒎᓇᖅ ᑕᕝᕙ 

ᑎᑎᕋᖅᓯᒪᕗᑦ. 360-ᓂᒃ ᓴᓇᔪᒪᓪᓗᑕ. 

ᐃᒡᓗᓕᐅᖃᑦᑕᖅᓯᒪᖕᒪᑕ ᑖᒃᑯᐊ ᐃᒡᓗᓕᕆᓂᕐᔪᐊᑦ. 

ᓄᓇᓕᖕᓄᐊᓚᐅᓐᖏᓐᓂᑦᑎᓐᓂᒃ ᕼᐊᒻᒪᓚᒃᑯᓐᓂᑦ 

ᐅᖃᓪᓚᖃᑎᒌᓐᓇᖃᑦᑕᕆᐊᖃᖅᑐᒍᑦ ᐊᒻᒪᓗ 

ᓄᓇᓕᖕᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕕᖏᓐᓂᒃ ᓄᓇᓕᕆᔨᖏᓐᓂᓪᓗ. ᑕᐃᒃᑯᐊ 

ᐃᒡᓗᑦ ᐃᓂᒃᓴᖃᕈᓐᓇᕐᓂᐊᕐᒪᑕ. 

ᑕᐃᒪᐃᓘᖏᓐᓇᖃᑦᑕᖅᑐᒍᑦ ᓴᓇᕙᓪᓕᐊᓂᕗᑦ 

ᓴᓇᕙᓪᓕᐊᔪᒪᔭᕗᑦ ᐃᒡᔪᑎᒋᓪᓗᒋᑦ.  

 

ᐄ, ᐃᓚᖏᓪᓗ ᖃᐅᔨᒪᓪᓗᑕ 

ᐃᒡᓗᖃᕐᕕᒥᓂᐅᒐᓗᐊᑦ 

ᐃᑯᐊᓪᓚᑦᑐᖃᖅᓂᖅᐸᓪᓘᓐᓃᑦ ᑕᐃᒃᑯᐊ 

ᐊᑐᒃᑲᓐᓂᕈᓐᓇᕋᔭᖅᑕᕗᑦ ᓄᓇᐃᑦ, ᐊᒻᒪᓗ ᓄᓇᐃᑦ 

ᓄᑖᑦ ᐊᑐᖅᑕᐅᓐᖏᑦᑐᑦ ᒫᓐᓇ. ᑕᐃᒃᑯᐊᓗ 

ᓄᓇᖃᖅᑏᑦ ᐱᓕᕆᖃᑎᒋᖃᑦᑕᖅᑕᕗᑦ ᐃᒡᓗᐃᑦ 

ᑐᓐᖓᕕᒃᓴᖏᑦ ᓈᒪᒐᓗᐊᕐᒪᖔᖏᑦ.  

 

ᐃᒡᓗᓕᐅᖅᐸᓪᓕᐊᕕᒋᓂᐊᖅᑕᕗᑦ ᐊᕐᕌᒍᑦ 

ᐅᖓᓕᐊᒍᓪᓗ. ᑕᐃᒪᐃᓐᓇ ᐋᖅᑭᒃᓯᒪᕗᒍᑦ 

ᓄᓇᑕᖃᕐᓂᐊᕐᒪᑦ ᐊᒻᒪᓘᓐᓃᑦ 

ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ ᒪᑯᐊ ᖃᐅᒻᒪᖅᑯᑏᑦ 

ᑕᒪᒃᑯᐊᕈᓘᔭᐃᑦ ᐃᒡᓗᓂᒃ ᐊᐅᓚᑦᑎᔾᔪᑏᑦ 

ᑕᒪᒃᑯᐊᑦᑕᐅᖅ ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1136 

 

ᐊᐱᖅᑯᑦ 178 - 6(2): ᒥᑦᑎᒪᑕᓕᐅᑉ 

ᖃᖓᑕᓲᒃᑯᕕᖓ (ᓄᑕᕋᖅ) 

 

ᓄᑕᕋᖅ: ᐊᐱᖅᓱᕐᓂᐊᖅᑐᖓ ᐅᓪᓗᒥ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᔪᖅ ᑖᒃᑯᐊ 

ᐱᓕᕆᕕᖏᑦᑕ ᐊᕐᕌᒍᓄᑦ 20-ᓄᑦ ᒥᕝᕕᖕᓂᑦ 

ᓱᓇᒃᑯᑖᓕᐅᕐᓂᐊᕐᓂᖅ ᖃᐅᔨᓵᕆᔭᐅᑎᓪᓗᒋᑦ ᒫᓐᓇ 

ᒥᑦᑎᒪᑕᓕᐅᑉ ᒥᕝᕕᖓ 

ᐊᖏᒡᓕᒋᐊᖅᑕᐅᔾᔮᔪᒃᓴᐅᓐᖏᑦᑐᖅ 

ᑕᒃᖠᒋᐊᖅᑕᐅᓗᓂᓗ ᑕᐃᒫᒃ ᐊᑐᓕᖁᔭᖃᖅᐳᒍᑦ 

ᑮᓇᐅᔭᖅᑐᕈᑎᒃᓴᖏᑦ ᑕᒪᒃᑯ 

ᕿᓂᕐᕈᓇᖅᑕᐅᖁᓪᓗᒋᑦ ᓄᑖᒥᒃ 

ᒥᕝᕕᑦᑖᕈᓐᓇᕐᓂᐊᕐᒪᑕ ᒥᑦᑎᒪᑕᓕᖕᒥ ᒪᑯᐊ 

ᑎᑭᑕᐃᓐᓇᖃᑦᑕᖅᑐᑦ ᐅᓇᑕᖅᑐᒃᓴᐃᓪᓗ 

ᐱᔾᔪᑎᒋᓪᓗᒋᑦ. ᑖᓐᓇ ᐊᑐᓕᖁᔭᖅ 

ᐊᑕᐅᓯᐅᓐᖏᑦᑐᖅ ᐊᕐᕌᒍᑦ ᑕᐃᒪᐃᓕᖓᓕᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ 

ᖃᑦᓯᑖᓚᑐᕐᓂᖃᒪᖔᑦ ᒥᕝᕕᓕᐅᕐᓂᐊᕐᓗᓂ 

ᓴᓇᒃᑲᓂᕐᓂᐊᕐᓗᓂᓘᓐᓃᑦ ᑐᑭᓯᓂᐊᕋᑦᑕ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐅᓂᒃᑳᖅ ᐊᑯᓂᕈᓗᒃ 

ᐱᓯᒪᒐᑦᑎᒍ ᖃᐅᔨᒪᑦᑎᐊᖅᖢᑕᓗ 

ᐃᒪᐃᓕᐅᕐᓂᐊᖅᓯᒪᔪᖓ. ᑕᐃᓐᓇ ᐊᕐᕌᒍᓄᑦ 20-ᓄᑦ 

ᐋᖅᑭᒃᓯᒪᔪᖅ ᑲᔪᓯᑎᒃᑲᓐᓂᕐᓗᒍ 

ᐃᓄᒃᑎᑑᓕᖅᓯᒪᓕᖅᐸᑦ ᑭᓯᐊᓂ ᑕᒡᕗᖓ 

ᓴᖅᑭᑦᑐᓐᓇᕋᒃᑯ ᐊᒻᒪᓗ ᐃᓱᒪᒋᒋᐊᖃᖅᑕᕗᑦ 

ᑐᑦᑕᕐᕕᓐᖑᓪᓚᕆᖕᓂᐊᖅᑐᖅ ᖃᓄᖅ 

ᑐᑭᖃᕋᔭᕐᒪᖔᑦ. ᓲᕐᓗ ᒥᑦᑎᒪᑕᓕᒃ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑦ ᒪᑯᐊᓗ ᓄᑖᑦ ᖃᖓᑕᓲᑦ 

ᐊᑐᖅᑕᐅᕙᓪᓕᐊᔪᑦ ᒫᓐᓇ ᐊᑐᓐᖏᑕᑦᑎᓐᓂᒃ 

ᐊᑐᖅᑐᑦ ᑕᒪᒃᑯᐊ ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ. 

ᑕᒪᒃᑯᐊ ᐱᓕᕆᐊᕆᔭᕆᐊᖃᖅᑕᕗᑦ. 

ᓯᕗᕐᖓᓂ ᓄᒃᑎᖅᓯᓂᐊᕈᑦᑕ ᒥᕝᕕᖕᒥᑦ 

$100,000,00-ᑐᕐᓂᐊᖅᑐᖅ. ᑕᐃᒪᑦᑐᓂᒡᓗ 

ᑮᓇᐅᔭᖃᓐᖏᖦᖢᑕ. ᒪᕐᕉᒃ ᓄᓇᓖᒃ ᐊᓯᐊᓄᑦ 

ᒥᕝᕕᖏᑦ ᓄᒃᑎᕈᒪᓯᒪᔭᕗᑦ ᑕᒪᒃᑯᐊ 

ᐱᔪᓐᓇᓐᖏᓐᓇᑦᑎᒃᑯ ᐊᓯᖔᖏᓐᓂᒃ 

ᕿᒥᕐᕈᓇᖅᐸᓪᓕᐊᔪᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒥᑦᑎᒪᑕᓕᐅᑉ ᕼᐊᒻᒪᓚᒃᑯᖏᑦ 

ᐅᖃᖅᓯᒪᒻᒪᑕ ᑖᓐᓇᒎᖅ ᒥᕝᕕᒃ 

ᓄᑦᑎᖅᑕᐅᔭᕆᐊᓕᒃ. ᐊᒻᒪᓗ ᐸᕐᓇᐃᕙᓪᓕᐊᓗᑎᒃ 

ᓄᑖᕐᒥᑦ ᓴᓇᓗᑎᒃ ᑖᓐᓇ ᐃᓂᖃᑦᑎᐊᖁᓪᓗᒍ 

ᒥᕝᕕᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᖅᐸ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᓱᒻᒪᖔᖏᑦ? ᒥᑦᑎᒪᑕᓕᒃ 

ᑐᑦᑕᕐᕕᓐᖑᕐᓂᐊᕐᒧᑦ ᕿᑭᖅᑖᓘᑉ ᐅᐊᖕᓇᖓᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓇᒦᒃ ᐅᖃᖅᑎ. 

ᐃᒪᐃᓘᕐᓂᐊᖅᑐᖔᓚᔪᓐᓇᖏᑦᑐᖓᐅᒐᓗᐊᖅ. 

ᑭᓯᐊᓂ ᕿᑭᖅᑖᓘᑉ ᐅᐊᖕᓇᖓᓄᑦᑕᐅᖅ 

ᐊᓯᖔᖏᓐᓄᑦ ᓄᓇᖃᖅᑐᖅ 

ᑐᑦᑕᕐᕕᓪᓚᕆᓐᖑᕈᒪᖕᒥᖕᒪᑦ. ᐃᖃᓗᐃᑦ 

ᑐᑦᑕᕐᕕᓪᓚᕆᒃ ᑕᒫᓂᓕ ᐊᒻᒪᓗ ᑲᖏᖅᖠᓂᖅ 

ᑭᕙᓪᓕᕐᒥ. ᐄ, ᑕᒪᒃᑯᐊ ᒫᓐᓇ ᐃᖏᕐᕋᑦᑎᐊᑎᑐᑦ. 

ᑭᓯᐊᓂᑦᑕᐅᖅ ᕿᒥᕐᕈᓇᒃᓯᒪᓐᖏᑦᑐᒍᑦ ᐊᓯᖏᓐᓂᒃ 

ᑐᑦᑕᕐᕕᓐᓂᒃ ᐱᑕᖃᒃᑲᓂᕐᓂᐊᕐᒪᖔᖅ. ᑕᐃᒪᓕ 

ᑕᑯᓐᓇᕆᐊᖃᕋᔭᖅᑕᕗᑦ ᖃᖓᑕᓲᑦ ᓇᒧᓐᖓᐅᑕᕐᕖᑦ 

ᖃᑦᓯᐊᖅᑕᖅᖢᑎᒃ ᐅᓪᓗᒥ 

ᑕᐃᒪᐃᓕᖓᕗᒍᑦ. ᒫᓐᓇ ᐊᑐᖅᑕᕗᑦ 

ᓈᒻᒪᑲᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᑕᒪᓐᓇ ᐊᕐᕌᒍᑦ 

ᐱᒋᐊᓕᓵᖅᑎᓪᓗᒍ ᒥᑦᑎᒪᑕᓕᖕᒥ ᑕᐃᓐᓇ ᑐᑦᑕᕐᕕᒃ 

ᒪᑐᐃᖅᑕᐅᓕᖅᑎᓪᓗᒍ 

ᑕᐃᑲᓃᑦᑐᓐᓇᖅᓯᓚᐅᖅᓯᒪᔪᖓ ᑖᓐᓇ 

ᐃᑲᔫᑎᓪᓚᕆᐊᓘᓂᐊᖅᑐᖅ ᑐᑦᑕᕐᕕᒃ 

ᑮᓇᐅᔭᓕᐅᕋᓱᐊᕐᓂᖅ ᐱᕚᓪᓕᓪᓚᕆᖕᓂᐊᕐᒪᑦ 

ᐊᒻᒪᓗ ᐊᐅᓪᓚᐅᔾᔨᖃᑦᑕᕐᓂᖅ. ᒥᕝᕕᖕᒥᑦ ᓄᑖᕐᒥᒃ 

ᐱᑕᖃᓕᖅᐸᑦ ᑕᐃᑦᓱᒧᖓ 

ᐃᓚᒋᔭᐅᖃᑕᐅᑐᐃᓐᓇᕐᓂᐊᖅᑐᖅ ᒥᕝᕕᖕᒧᑦ.  

 

ᑐᑭᓯᐅᒪᓪᓗᖓᓗ ᑖᒃᑯᐊ ᑮᓇᐅᔭᑦ 

ᕿᓗᖅᑭᑖᕐᓂᖏᓐᓂᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖏᕐᕋᔾᔪᑎᓕᕆᔨᖏᑦ ᒪᑐᐃᖅᓯᑲᓐᓂᕐᓂᐊᕐᒪᖔᑦ 

ᓄᑖᕐᓂᒃ ᑮᓇᐅᔭᓂᒃ ᓄᑖᓄᑦ ᑐᒃᓯᕋᐅᑎᓄᑦ 

ᐊᑐᖅᑕᐅᔪᒃᓴᓂᒃ ᑮᓇᐅᔭᖅᑕᖃᕐᓂᐊᕐᒪᑦ 

ᓯᕗᓂᒃᓴᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎ. 

ᑐᓐᖓᓱᑦᑎᐅᔪᕐᔪᐊᖅᑐᒻᒪᕆᐊᓘᓚᐅᒐᑦᑕ ᑕᐃᓐᓇ 

ᑐᓚᑦᑕᕐᕕᒃ ᒪᑐᐃᖅᑕᐅᓕᖅᑎᓪᓗᒍ, ᐊᒃᓱᐊᓗᓪᓗ 

ᑕᑯᒥᓇᖅᖢᓂ ᐃᑲᔫᑎᓪᓚᕆᐅᓂᐊᖅᖢᓂᓗ 

ᒥᑦᑎᒪᑕᓕᖕᒥᐅᓄᑦ. ᐊᒻᒪᓗ ᓂᕆᐅᒃᐳᒍᑦ 

ᐃᑲᔫᑎᒃᓴᒃᑲᓐᓂᕐᓂᒃ ᑕᐃᓐᓇ ᐊᖅᑯᑎᒋᓗᒍ 

ᓴᖅᑭᖅᑐᖃᕐᓂᐊᕐᓂᖏᓐᓂᒃ.  

 

ᑕᐃᒃᑯᐊᓕ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ 

ᐱᓪᓗᒋᑦ, ᖃᐅᔨᒪᔪᖓ ᑐᒃᓯᕋᐅᑎᑎᒍᓂᒃᑯᐊ 

ᑮᓇᐅᔭᓂᒃ ᑐᓂᓯᖃᑦᑕᕐᒪᑕ ᖃᖓᓗ 

ᑕᐃᒪᐃᓘᒃᑲᓂᕐᓂᐊᕐᒪᖔᑦ ᓇᓗᓪᓗᖓ. $4 

ᐱᓕᐊᖏᓐᓃᖅᑰᖅᑐᖅ ᐅᕝᕙᓘᓐᓃᑦ $400 

ᒥᓕᐊᓐ ᑲᓇᑕᓕᒫᒧᑦ. ᑕᐃᒃᑯᐊ ᐅᓄᕈᓐᓃᑲᓪᓚᖕᒪᑕ 

ᑭᓯᐊᓂ ᑕᐃᒪᐃᑦᑐᓂᒃ ᑐᑭᓯᕋᕈᓐᓇᖅᓯᒍᒪ 

ᓂᕆᐅᒃᐳᒍᑦ ᐊᑐᒃᑲᓐᓂᓛᕐᓂᐊᕐᓂᑦᑎᓐᓂᒃ. 

ᖁᔭᓐᓇᒦᕐ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᒻᒧᑦ ᒪᓕᒐᓕᐊᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 179 - 6(2): ᐆᒻᒪᖅᑯᑏᑦ 

ᐊᑭᒋᓂᐊᖅᑕᖏᓐᓂᒃ ᑐᒃᓯᕋᐅᑎ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ ᑐᓐᖓᓱᒋᑦ.  

 

ᒪᐃ ᑕᒪᑐᒪᓂ ᐊᕐᕌᒍᒥ. ᒥᓂᔅᑕ ᑕᒪᒃᑯᐊ 

ᖃᐅᒻᒪᖅᑯᑏᑦ ᐊᑭᖏᓐᓂᒃ ᖃᓄᐃᓕᖓᓕᕐᒪᖔᑦ 

ᑕᐃᒃᑯᐊ ᑲᑎᒪᔨᖏᑦ ᐊᖅᑯᑎᓪᓗᒋᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇᖃᐃ 

ᓇᓗᓇᐃᔭᐃᑲᐃᓐᓇᕈᓐᓇᖅᐸ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᒃᑯᑦ 

ᐆᒻᒪᖅᑯᑎᒋᔭᖏᓐᓄᑦ, ᒥᔅᑕ ᓴᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐊᑐᓕᖁᔭᐃᑦ ᑕᐃᒃᑯᐊ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓃᓐᖔᖅᑐᑦ 

ᐱᓯᒪᓕᖅᑕᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓗᓕᖃᐅᑲᓐᓂᖅᑐᓂᑦ ᑐᓴᕈᒪᖅᑲᐅᒐᓗᐊᖅᑐᖓ. 

ᑕᐃᒃᑯᐊ 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1138 

ᐊᑐᓕᖁᔭᐃᑦ ᐅᑎᖅᑎᑕᐅᓯᒪᓕᕋᓗᐊᖅᑎᓪᓗᒋᑦ 

150 ᐅᓪᓗᑦ ᑕᐃᒃᑯᐊ ᐱᕕᖃᖅᑎᑕᐅᓲᖑᖕᒪᑕ. ᐄ, 

ᐊᓯᐊᓄᑦ ᓅᑲᐃᓐᓇᕐᓂᐊᖅᑐᖓ 

ᐅᖃᐅᓯᕆᒃᑲᓐᓂᓛᖅᑕᕋ ᑖᓐᓇ.  

 

ᑕᐃᒃᑯᐊ ᐊᐱᖅᑯᑎᒋᖃᑦᑕᖅᑎᓪᓗᑎᒋᑦ ᒪᐃᒥ ᐅᓇ 

ᒥᓂᔅᑕᕆᔭᐅᔪᖅ ᐃᓚᖓᓄᑦ ᑭᐅᓚᐅᖅᓯᒪᔪᖅ. 

ᐃᖃᓗᐃᑦ ᓄᓇᓕᐸᐅᔭᖓᓐᓄᑦ ᐃᒻᒥᒃᑰᖅᑐᓂᒃ 

ᐊᑭᓪᓕᒋᐊᕈᑎᓂᒃ ᑕᑯᔪᒪᓚᐅᖅᓯᒪᖕᒪᑕ ᒪᑯᐊ 

ᓄᓇᓄᑦ ᐊᑭᓕᐅᑎᒋᔭᐅᖃᑦᑕᖅᑐᑦ 

ᖁᕝᕙᕆᐊᔾᔮᖏᒻᒪᑕ ᐊᑭᑐᓂᖅᐹᑦ ᐃᓛᒃ 

ᐊᑭᑐᓂᖅᐹᓂᒃ ᐊᑭᓕᖅᓱᐃᖕᒪᑕ ᓇᒻᒥᓂᖃᖅᑐᑦ. 

ᑕᐃᔅᓱᒪᓂᓗ ᑐᑭᓯᒃᑲᓐᓂᕈᒪᔪᖓ ᑭᓱᓂᒃ 

ᑲᑎᒪᔾᔪᑎᖃᓚᐅᖅᓯᒪᖕᒪᖔᑦ ᑕᐃᔅᓱᒪᓂ ᒪᑯᓂᖓ 

ᐊᑭᑦᑐᓗᐊᕈᔾᔨᐊᓗᔾᔮᖏᒻᒪᑕ ᑕᒪᒃᑯᐊ 

ᓇᖕᒥᓂᖃᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᓴᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ ᑕᐃᒫᒃ. ᑯᐊᐳᕇᓴᐅᓪᓗᑕ 

ᐃᓱᒫᓘᑎᖃᖅᓯᒪᔪᒍᑦ ᐊᑭᑦᑐᑲᓪᓚᒍᓐᓇᕐᓂᖓᓂᒃ 

ᐃᖃᓗᖕᒥᐅᑦ ᑖᒃᓰᔭᐃᔭᕆᐊᖃᕐᓂᖏᓐᓄᑦ 

ᓄᓇᖁᑎᖏᓐᓄᑦ, ᐃᒡᓗᖁᑎᖏᑕ ᓄᓇᖓᓐᓄᑦ, 

ᓯᑎᒃᑯᓐᓄᑦ. ᐃᖃᓗᐃᑦ ᓯᑎᒃᑯᖓ ᐊᓯᔾᔨᓚᐅᖅᑕᕗᑦ 

ᐃᓂᒋᓚᐅᖅᑕᖓ ᑖᒃᓰᔭᖅᑎᑦᑎᔨᓂᒃ, ᐱᖁᑎᓄᑦ 

ᑖᒃᓰᔭᖅᑎᑦᑎᔨᓂᒃ. ᐃᓱᒪᒋᔭᖏᑦ ᑖᒃᑯᐊ 

ᐃᓱᒪᒋᒋᐊᓚᐅᖅᑕᕗᑦ 

ᐊᑭᑦᑐᑲᓪᓚᒍᔾᔭᐅᓂᐊᖏᒻᒪᑕ ᐃᖃᓗᖕᒥᐅᑕᐃᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᐊᐱᖅᑯᑎᔅᓴᖃᒃᑲᓐᓂᖑᓱᕋᑖᕐᒥᔪᖓ ᒥᓂᔅᑕᐅᑉ 

ᑭᐅᕋᑖᖅᑕᖓᓂᒃ ᐊᐱᖅᑯᑎᖃᒃᑲᓐᓂᖔᓕᕐᓚᖓ. 

ᑭᐅᔾᔪᑎᒋᒐᑖᖅᑕᖓᓂ. ᐱᖁᑎᓕᒫᑦ ᓄᓇᕘᒥ 

ᑖᒃᓰᔭᐃᔭᕈᑕᐅᖃᑦᑕᕐᖓᑕ ᓄᓇᓕᖕᓂᒃ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑎᒍᑦ ᓄᓇᓕᖕᓂᒃ.  

 

ᓄᑖᑦ ᑖᒃᑯᐊ ᐃᓂᑖᕆᓂᐊᓚᐅᖅᑕᖏᑦ ᓯᑎᒃᑯᑦ 

ᑖᒃᓰᔭᐃᔭᕈᑎᓂᒃ. ᑐᒃᓯᕋᐅᑎᓕᐊᖑᑎᓪᓗᒍ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᑕᑯᓚᐅᖅᓯᒪᓐᖏᓐᓇᒪ, ᖃᐅᔨᓚᐅᖅᓯᒪᓐᖏᓐᓇᒪ. 

ᐅᓇᖃᐃ ᐊᑐᓕᖁᔭᓕᐊᖏᓐᓃᑦᑐᒥᓂᖅ ᑖᒃᑯᐊ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓂᒃ? 

ᐅᕝᕙᓘᓐᓃᑦ ᐃᓕᔅᓯ ᑯᐊᐳᕇᓴᖔᖓᓄᑦ 

ᓴᖅᑭᑕᐅᕙᓪᓕᐊᓯᒪᕙᑦ? ᖃᓄᕐᓗ ᖃᓄᐃᑦᑐᓂᒃ 

ᒪᓕᒃᑐᓯ ᐋᖅᑭᓯᓐᓂᖅᑭᓯ ᓈᒻᒪᑦᑐᒋᔭᔅᓯᓐᓂᒃ 

ᐃᖃᓗᒻᒥᐅᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐆᒻᒪᖅᑯᑎᓂᒃ ᕿᒥᕐᕈᔩᑦ 

ᐊᑭᖏᓐᓂᒃ ᑲᑎᒪᔨᖏᑦ,  

ᐱᖓᓲᓕᖅᑲᖓᔪᓄᑦ ᑖᓐᓇ ᑲᒪᒋᔭᐅᓯᒪᒻᒪᓂᓛᒃ 

ᓯᑎᒃᑯᓐᓄᓪᓗ ᐃᖃᓗᓐᓂᑦ, ᖁᓪᓕᒃᑯᓐᓄᓪᓗ. ᑕᐃᒫᒃ 

ᑭᖑᓪᓕᖅᐹᖓᓂᒃ ᐃᓱᒪᑦᓴᖅᓯᐅᕈᑎᖃᕆᐊᓖᑦ ᓱᓕ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ) ᐅᖃᐅᓯᒃᓴᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

ᐊᐱᖅᑯᑦ 180 - 6(2): ᐳᔪᕐᓗᐃᔭᐃᓂᖅ 

(ᖃᕝᕕᒃ) 

ᖃᕝᕕᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐃᓪᓗ.  

 

ᓄᓇᓕᓐᓂᒃ ᒐᕙᒪᓐᓂᓪᓗ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓂᑦ ᐊᐱᖅᓱᕈᒪᔪᖓ.  

 

ᐅᖃᖅᑎ ᓯᕗᓪᓕᖅᐹᒥᒃ ᐃᔅᓯᕙᒐᑦᑕ ᐅᐱᕐᖓᑦᓵᖅ 

ᐅᐱᕐᖔᖅ ᐃᔅᓯᕙᓚᐅᖅᓯᒪᑎᓪᓗᑕ. ᓴᓂᑭᓗᐊᕐᒥᓕ 

ᐅᖅᑰᔪᑦᑎᐊᕚᓘᓚᐅᖅᑐᖅ ᐊᐅᔭᖅ ᑭᓯᐊᓂ 

ᐳᔪᕐᓗᐃᓐᓇᖅ ᓯᐅᕋᕐᒥᑦ ᐳᔫᖏᓐᓇᖃᑦᑕᓚᐅᖅᑐᖅ.  

 

ᐊᑐᕆᐊᖅ ᐳᔪᕐᓗᖓ 

ᐱᐅᓐᖏᓕᑦᑎᕙᓪᓕᒃᑲᓐᓂᕈᓐᓇᕐᖓᑦ ᐊᒥᓱᑲᓪᓚᓐᓂᒃ 

ᐊᓂᕐᓂᑭᖃᑦᑕᖅᑐᓄᑦ ᐊᔅᓱᕈᖅᑎᑦᑎᒍᓐᓇᕐᖓᑦ 

ᓄᓇᖃᖃᑕᐅᔪᓂᒃ.  

 

ᐃᖃᓗᓐᓅᕆᐊᓐᖓᕋᒪ ᓂᕈᐊᖅᑕᐅᓚᐅᖅᑐᖓ 

ᒪᓕᒐᓕᐅᖅᑎᐅᓂᐊᕐᓗᖓ ᓴᓂᑭᓗᐊᕐᒧᑦ 

ᖁᐊᖅᓵᓚᐅᖅᓯᒪᒐ. ᖃᓄᑎᒋ ᐊᑐᕆᐊᖏᑦ 

ᐃᖃᓗᐃᑦ ᖄᓕᖅᑕᐅᓯᒪᒻᒪᑕᓕ ᖁᐊᖅᑕᖅᑐᒥᑦ. 

ᒐᕙᒪᐅᖃᑦᑕᖅᓯᒪᔪᐃᑦ $12-ᒥᓕᐊᓐᖑᓗᐊᖅᑐᓂᒃ 

ᐊᑐᖃᑦᑕᖅᓯᒪᔪᒥᓃᑦ ᐊᑐᕆᐊᓕᐅᖅᑐᑎᒃ 

ᐃᖃᓗᓐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 

ᑮᓇᐅᔭᖅᑕᖃᕐᒪᖔᑦ ᐱᓕᕆᕕᖓᓂᑦ ᐊᑐᕆᐊᖅ 

ᖄᖓᓂᑦ ᖁᐊᖅᑕᖅᑐᓕᐅᖅᓯᒍᓐᓇᕋᔭᖅᑐᓂᒃ 

ᓴᓂᑭᓗᐊᕐᒥᑦ ᐅᕝᕙᓗ ᐊᓯᖏᓐᓂᒃ ᓄᓇᓕᓐᓂᑦ 

ᒥᑭᔫᑎᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᒃ ᒐᕙᒪᒃᑯᓐᓂᑦ 

ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ ᑕᒪᓐᓇ ᐱᔪᕐᓗᓐᓃᑦ 

ᐊᐅᓚᑦᑎᒐᓱᓐᓂᖅ ᐊᑲᐅᓐᖏᓪᓗᐊᕈᑏᔾᔭᖃᑦᑕᖅᑐᖅ 

ᓯᐅᕋᕐᓂᒃ ᐳᔫᖃᑦᑕᕐᓂᖅ. 

ᐊᑐᕆᐊᖅ ᖄᖓᓂᒃ ᖁᐊᖅᑕᖅᑐᓕᕐᓂᖅ 

ᐃᖃᓗᓐᓂᑦ ᑲᒪᒋᔭᐅᖃᑦᑕᖅᓯᒪᒻᒪ ᖃᐅᔨᒪᒐᒪᑦᑕᐅᖅ 

ᑲᖏᖅᓯᓂᕐᒥᒃ ᐊᑐᕆᐊᖃᖃᑦᑕᕐᒥᒻᒪᑕ ᐊᑐᕆᐊᖅ 

ᐃᓚᖏᑦ ᖁᐊᖅᑕᖅᑐᓕᖅᑕᐅᓯᒪᒻᒪᑕ. ᐊᑭᖓ 

ᑕᑯᓐᓈᖅᑐᒍ ᐃᓱᒪᑦᓴᖅᓯᐅᕈᑎᒋᒋᐊᖃᕋᔭᖅᑕᕗᑦ. 

ᐳᔪᐃᔾᔭᐃᒃᑯᑎᓂᒃ ᐱᑕᖃᖃᑦᑕᓕᕐᖓᑦ ᐊᑐᕆᐊᕐᒧᑦ 

ᐳᔪᐃᔾᔭᐃᒃᑯᑎᓂᑦ ᓯᐅᕋᕐᒥᑦ. ᕼᐊᒻᒪᓚᓄᑦ ᑖᒃᑯᐊ 

ᐱᒍᒪᔭᐅᑉᐸᑕ ᐊᑐᖅᑕᐅᒍᓐᓇᖃᑦᑕᖅᑐᐃᑦ. 

ᐊᑐᕆᐊᖓ ᑲᒪᒋᔭᐅᖃᑦᑕᕐᓗᑎᒃ ᑕᐃᒫᒃ.  

 

ᑮᓇᐅᔭᖏᓪᓕ ᐅᖃᐅᓯᕆᓗᒋᑦ ᐱᓕᕆᕕᒐ 

ᕼᐊᒻᒪᓚᐃᑦ ᐊᑕᐅᑦᑎᒃᑯᑦ 

ᑮᓇᐅᔭᖅᑖᕆᕙᑦᑕᖏᖅᑲᐃ ᑕᐃᒃᑯᐊ 

ᐊᖅᑯᑎᑦᓴᑦᓯᐊᕙᐅᒐᔭᖅᑑᑦ. ᕼᐊᒻᒪᓚᐃᑦ ᑕᐃᒫᒃ 

ᐳᔪᕐᓇᖏᑦᑐᓂᒃ ᐊᑐᕆᐊᕐᒧᑦ 

ᓱᓇᒃᑯᑖᖅᑕᕋᓱᐊᕈᒪᑉᐸᑕ ᓱᓕᕆᖃᑦᑕᕈᒪᑉᐸᑕᓗ. 

ᐳᔫᖅᑎᑎᑦᑕᐃᓕᒪᒐᓱᓪᓗᑎᒃ ᐊᑐᕆᐊᕐᒥᒃ. 

ᐊᓯᖏᓐᓂᑦᑕᐅᖅ ᑮᓇᐅᔭᖅᑕᖃᕐᒥᔪᖅ ᕼᐊᒻᒪᓚᓄᑦ 

ᐊᑐᐃᓐᓇᐅᖃᑦᑕᖅᑐᓂᑦ ᑕᒪᐅᖓ ᑐᕌᖓᔪᓂᒃ. 

ᖁᔭᓇᒦᒃ. ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑐᑭᓯᓯᒪᒐᒪ 

ᒥᓂᔅᑕᐅᑉ ᐱᓕᕆᕕᖓ ᐱᓕᕆᖃᑎᖃᖅᓯᒪᒻᒪᒡᒎᖅ 

ᓄᓇᓕᓐᓂᒃ ᐊᖅᕌᒍᓂᒃ ᐊᓂᒍᕋᑖᖅᓯᒪᔪᓂᑦ 

ᖃᐅᔨᓴᖅᑎᑦᑎᖃᑦᑕᖅᑐᑎᒃ ᖃᓄᖅ ᐊᑐᕆᐊᑉ 

ᐳᔪᕐᓂᖓ ᓄᖅᑲᖓᑎᑕᐅᔫᒥᒍᓐᓇᕋᔭᕐᒪᒑᑦ. ᒫᓐᓇᓕ 

ᐊᐅᔭᖅ ᖃᓄᐃᓕᐅᓚᐅᕐᒪᖔᑕ 

ᓇᓗᓇᐃᖅᓯᒍᓐᓇᖅᑳ ᒥᓂᔅᑕ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᒃ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᖃᖅᑎ, ᖃᐅᔨᒪᓐᖏᑦᑐᖓ ᐊᐅᔭᐅᓚᐅᖅᑐᖅ 

ᐱᓕᕆᓂᒥᐅᔪᓂᒃ. ᑭᓯᐊᓂ ᖃᐅᔨᒪᔪᖓ 

ᓄᓇᓕᒐᓚᐃᑦ, ᖁᕕᐊᓱᖃᑦᑕᖅᑐᑦ 

ᓯᓚᓗᖃᑦᑕᓕᕋᐃᒻᒫᑦ. ᑕᕝᕙ ᑖᓐᓇ ᐃᓚᖓᑦ ᑕᕝᕙ 

ᓯᓚᒧᑦ ᑕᐃᒪᐃᑎᑕᐅᓲᖑᒐᓗᐊᕐᓕ ᐊᓯᐊᓂᒃ 

ᖃᐅᔨᒍᒪ 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᓯᒪᑉᐸᑕᓘᓐᓃᑦ 

ᖃᐅᔨᓴᖅᑐᖃᕐᓂᖅᑲᓪᓘᓐᓃᑦ ᑭᐅᔪᓐᓇᕆᐊᖅᑕᕋ. 

ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 
 

ᖃᕝᕕᒃ (ᑐᓵᔨᑎᒍᑦ): ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ 

ᒐᕙᒪᖓᑦ ᑎᑎᖅᑲᓂᒃ ᓴᖅᑭᖅᓯᓚᐅᕐᓯᒪᒻᒪᑦ ᐊᕙᑏᑦ. 

ᐊᕙᑎᖓ ᖃᓄᐃᓐᓂᖓ 

ᖁᐊᖅᑕᖅᑐᓕᐅᖅᑕᐅᓯᒪᓐᖏᑦᑐᓂᒃ ᐊᑐᕆᐊᕐᓂᖅ 

2014-ᒥᑦ ᑖᓐᓇ ᑭᖑᓪᓕᖅᐹᒥᓂᐅᔪᖅ 

ᓴᖅᑭᖅᑕᒥᓂᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᐱᓕᕆᕝᕕᖓ ᓴᓇᖃᑎᖃᒻᒪᖔᑦ 

ᐱᓕᕆᕝᕕᖓᓐᓂᒃ ᐊᕙᑎᓕᕆᔨᒃᑯᑦ 

ᓄᑖᕈᖅᑕᐅᓇᓱᖕᓂᐊᓄᑦ ᑖᔅᓱᒪᐅᑉ 

ᐅᒃᑑᑎᓕᐊᖑᓯᒪᔫᒃᐸᑦ ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ? ᒥᓂᔅᑕ 

ᔪᐋᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ, ᒪᒥᐊᑉᐳᖓ 

ᒪᓕᒐᓕᐅᖅᑎᒧᑦ, ᑖᒃᑯᐊ ᐃᓗᓕᑯᓘᔭᖏᑦ 

ᐱᓯᒪᓐᖏᓐᓇᒃᑭᑦ ᐊᐱᖅᑯᑎᒋᔭᖓᑕ ᒥᒃᓵᓅᖓᔪᑦ. 

ᑭᓯᐊᓂ ᑐᑭᓯᒋᐊᓚᐅᕐᓗᖓ ᐅᑎᕐᕕᒋᔪᓐᓇᕐᓂᐊᖅᑕᕋ 

ᐅᖃᖃᑎᒋᓚᐅᕐᓗᒍ ᒥᓂᔅᑑᖃᑎᒐ ᑲᒪᒋᔭᖃᖅᑐᖅ 

ᐊᕙᑎᓕᕆᓂᕐᒧᑦ ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ. 
 

ᐊᐱᖅᑯᑦ 181 - 6(2): ᑭᒃᑯᑐᐃᓐᓇᕐᓄᑦ 

ᑮᓇᐅᔾᔭᒃᓵᕆᔭᐅᒍᓐᓇᖅᑐᖅ (ᓚᐃᑦᓯᑑᓐ) 
 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᔪᑦ ᐃᓄᓕᕆᔨᒃᑯᑦ ᒥᓂᔅᑐᖓᓄᑦ.  
 

ᐅᖃᖅᑏ, ᐅᓄᖅᑐᒐᓵᓗᓐᓂᑦ ᐃᖅᑲᓇᐃᔮᒃᓴᓂᒃ 

ᐊᑐᐃᓐᓇᖅᑕᖃᓕᖅᑐᖅ ᐅᕙᓂ ᐃᖃᓗᖕᓂ, 

ᑕᒪᒃᑯᐊᓗ ᐃᓕᓯᒪᕐᔪᐊᓐᖏᑦᑐᓄᑦ 

ᐊᑐᐃᓐᓇᐅᔪᓐᓇᖅᖢᑎᒃ ᐅᕝᕙᓘᓐᓃᑦ 

ᐸᐃᑉᐹᖅᑖᕆᔭᐅᖃᑦᑕᖅᑐᓂᒃ ᐊᓂᒍᐃᔾᔪᑎᑦ 

ᓴᓇᔪᒪᔪᓂᒃ ᐊᒻᒪᓗ ᐃᓐᓄᒃᑕᐅᔪᓐᓇᖅᑐᑦ 

ᑭᒃᑯᑐᐃᓐᓇᕐᓄᑦ ᓴᓇᔭᒃᓴᖏᑦ 

ᐊᒃᓱᕈᕐᓇᓪᓗᐊᑕᑐᐃᓐᓇᐅᖕᒪᑕ ᑎᒥᒧᑦ. 

ᐊᐃᑦᑖᖑᒐᓗᐊᖅ 

ᑎᒥᐅᔪᑦ ᕿᓂᖅᑐᑦ ᓴᓇᔨᓂᒃ 

ᐃᓐᓄᒃᓯᔪᓐᓇᐃᓪᓕᐅᖅᑲᖃᑦᑕᖅᑐᑦ ᑖᒃᑯᓂᖓ 

ᓴᓇᔭᐅᔪᒃᓴᓂᒃ. 

 

ᐅᖃᖅᑏ, ᐊᑕᐅᑦᑎᒃᑰᕆᔭᖃᖅᑐᖅ ᑕᒪᒃᑯᐊ 

ᐅᓄᖅᑑᒋᕗᑦ ᐃᖃᓗᖕᓂ ᐃᓄᐃᑦ 

ᓂᖃᐅᓯᐊᖃᑦᑕᓲᑦ, ᑕᒪᒃᑯᐊ ᑕᑯᔭᒃᓴᐅᓪᓗᑎᒃ 

ᐅᖃᓕᒫᖅᖢᓂ 2021-22 ᒐᕙᒪᒃᑯᑦ 

ᐅᓂᒃᑳᓕᐊᖏᑎᒍᑦ ᓄᓇᕘᑉ ᒐᕙᒪᖏᑕ 

ᐊᑐᕐᓂᐊᕈᑎᖏᓐᓄᑦ ᐸᕐᓈᕆᔭᖏᓐᓄᑦ ᐅᓂᒃᑳᖏᒍᑦ. 

ᑖᒃᑯᐊ ᓇᓗᓇᐃᕆᔪᑦ ᐅᖓᑖᓃᑦᑐᑦ 1,000 

ᐃᖃᓗᖕᓂᒥᐅᑦ ᓂᖃᐃᓱᖃᑦᑕᓲᑦ. ᐅᖃᖅᑏ, ᑖᒃᑯᐊ 

ᐅᖃᓕᒫᒐᑦ ᐊᑐᐃᓐᓇᐅᓪᓗᑎᒃ ᑭᓯᐊᓂ 

ᐅᐃᒍᔭᐅᓐᓂᖏᑦᑐᑦ ᑭᖑᓪᓕᖅᐹᖑᔪᓂᒃ ᒐᕙᒪᑦᑕ 

ᐅᓂᒃᑳᓕᐊᖏᓐᓂᒃ ᐱᔭᒃᓴᕆᓂᐊᖅᑕᖏᓐᓄᑦ 

ᐸᕐᓇᐅᑎᓕᐊᖏᒍᑦ 2022-23 ᐃᓗᐊᓄᑦ.  

 

ᐅᖃᖅᑏ, ᑕᐃᒪᓕ ᑲᒪᒋᔭᐅᓂᐊᕈᑎᒃ 

ᐊᑐᓪᓚᕆᒋᐊᓖᑦ ᐃᓱᒪᒋᔭᒃᓴᐃᓪᓗ ᓄᓇᓕᑦᑎᓐᓂ, 

ᐱᓯᒪᑦᑎᔭᕆᐊᖃᓲᖑᔪᑦ ᐱᐅᔪᓂᒃ ᐃᓗᐃᑦᑑᔪᓂᒃ 

ᓄᑖᖑᓛᓂᓪᓗ ᑐᑭᓯᐅᒪᔾᔪᑎᒃᓴᓂᒃ ᐊᒻᒪᓗ 

ᐊᐱᕆᔪᒪᓪᓗᒍ ᒥᓂᔅᑕᐅᔪᖅ ᓇᓗᓇᐃᖅᓯᖁᓪᓗᒍ 

ᖃᔅᓱᓪᓚᕇᑦ ᐃᖃᓗᖕᓂᒥᐅᑦ ᐃᖃᔫᓯᐊᖃᑦᑕᕐᒪᖔᑕ 

ᐊᒻᒪᓗ ᒥᓂᔅᑕ ᑲᒪᒋᔭᖃᕈᓐᓇᖅᐹ 

ᑐᑭᓯᐅᒪᔾᔪᑎᓕᐊᖑᔪᑦ ᓄᑖᖑᓛᓂᒃ 

ᐃᓚᐅᖅᓯᓯᒪᖃᑦᑕᕐᓂᐊᕐᓗᑎᒃ ᐃᑲᔫᓯᐊᖃᑦᑕᓲᑦ 

ᓂᖃᐅᓯᐊᖅᑐᓂᒃ ᓄᓇᓕᖕᓄᑦ ᑕᒪᐃᓐᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᓕᕆᔨᒃᑯᓐᓂ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓲᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ, ᑖᒃᑯᐊ ᐊᒥᓲᓂᖏᑦ ᐃᖃᓗᓐᓂ 

ᑭᖑᓪᓕᖅᐹᒥᒃ ᑕᐃᒃᑯᐊ ᖃᐅᔨᓴᕐᓂᐅᓯᒪᔪᐃᑦ 

1,000-ᒦᓚᐅᖅᓯᒪᔪᐃᑦ ᑭᓯᐊᓂ 

ᐊᔾᔨᒌᖏᑦᑑᑕᐅᖃᑦᑕᒥᕐᒪᑕ ᒫᓐᓇ ᐊᕐᕌᒎᑉ ᐃᓗᐊᓂ 

ᖃᑦᑎᐅᓯᒪᓂᖏᑦ ᐊᒥᓱᕈᕆᐊᖅᑐᑎᒃ 

ᖃᑦᑏᓐᓇᕈᕐᓂᖅᓴᐅᓪᓗᑎᒃ. 

ᑕᐃᒪᐃᓕᐅᖅᓯᒪᖃᑦᑕᕐᖓᑕ ᐊᕐᕌᒎᑉ ᐃᓗᐊᓂ, 

ᑭᓯᐊᓂ ᒫᓐᓇ ᐊᒥᓲᓂᖏᑦ ᐱᓯᒪᓐᖏᑕᒃᑲ 

ᑭᐅᒋᐊᒃᑲᓐᓂᕈᓐᓇᕋᔭᖅᑕᕋ 

ᑖᓐᓇ ᓇᒻᒪᖓ ᑐᑭᓯᑦᑎᐊᓚᐅᕐᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᒡᒍᑎᐊᓄᑦ, ᐃᒻᒪᖄ 

ᑭᖑᓂᐊᒍᑦ ᐊᐱᖅᓲᑎᒋᒃᑲᓐᓂᓛᕆᕙᕋ.  

 

ᐅᖃᖅᑏ, ᐅᕙᓐᓄᑦ ᑕᒪᓐᓇ ᐋᓐᓂᕐᓇᒻᒪᕆᒃᑐᖅ 

ᑕᑯᓪᓗᒋᑦ ᐃᓄᐃᑦ ᐊᓯᖓᓂᒃ ᓄᓇᓕᖕᒥᑦ 

ᑎᑭᖃᑦᑕᖅᑐᑦ ᐃᖅᑲᓇᐃᔮᓂᒃ ᑎᒍᓯᕙᒃᖢᑎᒃ 

ᓄᓇᓕᖁᑎᑦᑕ ᐃᓄᖏᓐᓄᑦ 

ᓴᓇᔭᐅᔪᓐᓇᑦᑎᐊᖅᑎᓪᓗᒋᑦ. ᐅᒃᐱᕆᔭᒃᑯᑦ 

ᓵᓐᖓᔭᖃᖅᑰᔨᔪᒍᑦ ᓱᓕᓐᖏᑦᑐᒥᒃ ᑐᓗᕈᑎᒥᒃ 

ᐱᔮᖅᑯᑕᐅᔪᖅ, ᑖᒃᑯᐊ ᐃᑲᔫᓯᐊᖃᑦᑕᖅᑐᑦ ᐃᓄᐃᑦ 

ᑐᓗᕈᑎᖃᖅᑎᑕᐅᓪᓗᑎᒃ ᐃᖅᑲᓇᐃᔮᒃᓴᓄᑦ 

ᓴᐱᓕᖅᑎᑕᐅᓇᓱᒃᑑᔭᖅᖢᑎᒃ. ᐊᑕᐅᓯᖅ ᐅᓇ 

ᐊᓂᒍᐃᔾᔪᑎᒃᓴᑦᑎᐊᕙᒃ ᑐᓗᕈᑎᒋᕙᒃᑕᑦᑎᓐᓄᑦ 

ᓴᖅᑭᑕᐅᓂᑰᖕᒥᔪᖅ ᓯᕗᓂᑦᑎᓐᓂ ᐅᕙᓂ ᐃᒡᓘᒥ 

ᐅᓄᖅᑐᐃᖅᓱᖅᑐᒥᒃ ᑕᒪᓐᓇ ᐅᖃᐅᓯᐅᓂᑯ 

ᐊᓯᔾᔨᖅᑕᓐᖏᑦᑐᖅ ᑐᓂᔭᐅᖏᓐᓇᕋᔭᖅᑐᖅ 

ᑮᓇᐅᔭᓕᐊᒃᓴᖅ ᑭᖑᕝᕖᔾᔪᑎᒃᓴᖅ ᐃᑲᔫᓯᐊᕈᑎᓂᒃ. 

 

ᑕᕝᕙ ᒐᕙᒪᒃᑯᑦ 2022-23 ᐱᔭᒃᓴᕆᓂᐊᖅᑕᖏᓐᓄᑦ 

ᐸᕐᓈᕆᔭᖏᓐᓂᒃ, ᑖᒃᑯᐊ ᐱᓕᕆᕝᕕᖏᑦ 

ᐃᓄᓕᕆᔨᒃᑯᑦ ᓯᕗᓕᐅᕆᔪᒪᔭᖏᑦ ᐃᓚᖃᕐᒪᑕ 

ᕿᒥᕐᕈᖃᑦᑕᕐᓂᖅ ᓴᖅᑭᓯᒪᔪᓂᒃ ᑖᒃᑯᐊ 

ᐊᒧᔭᐅᒐᔭᓐᖏᑦᑐᑦ ᑮᓇᐅᔭᓕᐊᒃᓴᑦ ᑭᖑᕝᕖᔪᒃᓴᓄᑦ 

ᑲᔪᓯᔪᒥᓇᕐᓂᐊᓄᑦ ᕿᒥᕐᕈᓂᐊᑕ, ᐊᑐᓕᖅᑎᑦᑎᓂᕐᓗ 

ᐊᑐᖁᔭᐅᓯᒪᔪᓂᒃ ᖃᐅᔨᓴᖅᑎᓄᑦ. 

 

ᐊᐱᕆᔪᒪᓪᓗᒍ ᒥᓂᔅᑕ ᑭᐅᔪᓐᓇᕐᒪᖔᑦ ᖃᓄᐃᑦᑐᒥᒃ 

ᓴᖅᑭᑦᑐᖃᖅᓯᒪᖕᒪᖔᑦ ᐅᖃᐅᓯᕆᔭᓐᓄᑦ 

ᑭᖑᕝᕖᔾᔪᑎᒃᓴᒧᑦ ᐃᑲᔫᓯᐊᖅᐸᒃᑐᑦ 

ᖃᐅᔨᓴᐃᔾᔪᑎᕕᓈᓄᑦ, ᐊᒻᒪᓗ ᓇᓗᓇᐃᖅᓯᓗᓂ 

ᖃᓄᐃᑦᑐᓂᒃ ᐊᖅᑯᓵᖅᓯᔭᕆᐊᖃᕐᒪᖔᑕ 

ᐊᑐᓕᖅᑎᑕᒃᓴᓂᒃ ᑐᕌᖓᔪᑦ ᑭᖑᕝᕖᔾᔪᑎᒃᓴᐅᔪᒥᒃ 

ᑮᓇᐅᔭᓕᐅᕆᔭᐅᔪᒃᓴᓄᑦ ᐊᑐᓕᖁᔭᐅᔪᓂᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ 

ᐃᓗᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓲᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᐅᖃᐅᓯᕆᔭᐃᑦ ᐃᑲᔫᓯᐊᖃᑦᑕᖅᑐᐃᑦ 

ᖃᓄᒃᑲᓐᓂᖅ ᐃᑲᔪᖅᑕᐅᒋᐊᒃᑲᓐᓂᕈᓐᓇᕐᒪᖔᑕ.  

 

ᐃᖃᓗᓐᓂ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔮᒃᓴᖅᓯᐅᖅᑎᓄᑦ ᐱᔨᑦᑎᕋᖅᑎᐅᓂᕋᓲᕗᑦ 

career development officers 

ᑕᑯᖃᑦᑕᐃᓐᓇᖃᑦᑕᕐᖓᑕ ᐃᑲᔫᓯᐊᕆᐊᖅᑐᖅᑐᓂᒃ. 

ᑖᓐᓇ ᐅᓪᓗᒥᒧᑦ ᐋᖅᑭᔅᓯᒪᐃᓐᓇᖅᑐᖅ, ᐊᒻᒪᓗ 

ᐃᑲᔪᕋᓱᖃᑦᑕᖅᑐᑎᒃ ᑕᒪᒃᑯᐊ 

ᐃᓕᓐᓂᐊᕆᐊᒃᑲᓐᓂᕈᒪᓂᕐᒧᑦ 

ᐃᖅᑲᓇᐃᔭᕋᓱᐊᒃᑲᓐᓂᕐᓂᕐᒧᑦ ᓄᓂᓕᐅᑉ ᐃᓗᐊᓂ, 

ᐃᖅᑲᓇᐃᔮᖅᑖᕋᓱᐊᕈᑎᓂᒃ ᐸᐃᑉᐹᓂᒃ 

ᐋᖅᑭᔅᓱᐃᖃᑎᖃᖅᑐᑎᒃ ᐱᓕᕆᖃᑎᖃᖅᐸᑦᑐᐃᑦ 

ᐃᑲᔫᓯᐊᖃᑦᑕᖅᑐᓂᒃ, ᐱᓗᐊᖅᑐᒥᒃ ᑕᐃᒪᐃᑦᑐᓂᒃ 

ᐃᑲᔫᓯᐊᖃᑦᑕᖅᑐᐃᑦ ᐃᓅᓱᓐᓂᖅᓴᐃᑦ 

ᑕᑯᓐᓇᕆᓪᓚᕆᖃᑦᑕᕋᑦᑎᒍᑦ ᑕᒪᐃᑦᑐᒧᑦ 

ᐊᔪᓕᖁᓇᒋᑦ. ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ 

ᑐᕌᕋᓱᐊᖁᓪᓗᒋᑦ ᑖᒃᑯᐊ 

ᑲᔪᓐᖏᖅᓴᐃᔾᔪᑎᒌᓐᓇᖅᑕᕗᑦ ᐅᓪᓗᒥᒧᑦ.  

 

ᐊᒻᒪᓗ ᑕᐃᓐᓇ ᐅᖃᐅᓯᕆᔭᐃᑦ 

ᐅᓂᒃᑳᓕᐊᕆᔭᐅᓯᒪᔪᖅ ᑖᓐᓇ ᑲᒪᒋᔭᐅᖏᓐᓇᖅᑐᖅ 

(ᑐᓵᔨᑎᒍᑦ) ᑮᓐᓇᐅᔾᔭᒃᓵᓂᒃ 

ᖃᐅᔨᓴᕐᓂᐊᕐᓂᕋᖅᓯᒪᔪᖅ (ᑐᓵᔨᒃᑰᖏᑦᑐᖅ) ᑖᓐᓇ 

ᐅᑭᐊᔅᓵᖅ ᐱᔭᕇᖅᓯᒪᓂᐊᖅᑐᒋᓚᐅᖅᑕᕋᓗᐊᕗᑦ 

ᐊᐅᔭᖅ ᑭᓯᐊᓂ ᑏᓰᑉᐱᕆᐸᓗᒻᒥ ᑖᓐᓇ 

ᐱᔭᕇᖅᓯᒪᕈᓇᕋᔭᖅᑐᖅ ᐅᓂᒃᑳᓕᐊᖑᓯᒪᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ 

ᖃᐅᔨᒋᐊᒃᑲᓐᓂᓛᕐᒥᒐᒃᑯ ᖃᐅᔨᒪᓂᐊᖅᑯᑎᑦ.  

 

ᐅᖃᖅᑎ, ᐊᓯᐊᑦᑕᐅᖅ ᑕᕝᕙ 

ᐊᑦᑐᐃᖃᑕᐅᖃᑦᑕᕐᒥᔪᖅ 

ᐃᖅᑲᓇᐃᔭᖅᑎᑭᔅᓱᖔᕐᓂᕗ, 

ᐃᖅᑲᓇᐃᔭᖅᑎᔅᓱᖔᕐᓂᑎᓐᓄᑦ ᐃᖃᓗᓐᓂ. 

ᐃᓪᓗᓕᕆᔨᒃᑯᑦ ᐃᓪᓗᒨᖅᑲᖅᑕᑦᑕᐅᔭᕆᐊᓕᓐᓄᑦ 

ᐋᖅᑭᔅᓯᒪᔭᖏᑦ. ᓄᓇᕘᓕᒫᒥ ᓄᓇᕗᑦ 

ᐊᑦᑎᓂᖅᐹᖑᔪᓂᒃ ᐃᑲᔫᓯᐊᖃᑦᑕᖅᑐᓂᒃ ᑲᓇᑕᒥ 

ᐊᕕᑦᑐᖅᓯᒪᓂᕋᓛᖑᖃᑎᑦᑎᓐᓂᒃ 

ᖃᑦᑏᓐᓇᐅᓂᖅᓴᐅᔪᐃᑦ ᐃᑲᔫᓯᐊᖃᑦᑕᖅᑐᐃᑦ. 

ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ ᐊᖏᔫᑕᐅᓂᖅᓴᒥᓪᓕ 

ᐱᖃᑦᑕᖅᑐᐃᑦ ᐃᓪᓗᒨᕋᔅᓴᖏᓐᓂᒃ 

ᑐᓂᔭᐅᖃᑕᐅᖃᑦᑕᕐᖓᑕ..  

 

ᑕᐃᒫᓪᓕ ᐃᖅᑲᓇᐃᔭᕈᒪᒍᓐᓃᖅᑐᐃᑦ, 

ᐃᖅᑲᓇᐃᕈᒪᓐᖏᑦᑐᐃᓂᓛᒃ ᓄᖑᔾᔫᒥᑎᒐᓱᐊᕐᓗᒋᑦ 

ᑕᒪᒃᑯᐊᖃᐃ ᐃᓪᓗᓕᕆᔨᒃᑯᑦ ᐋᖅᑭᒃᓯᓯᒪᑉᐸᑕ 

ᑮᓇᐅᔾᔭᔅᓵᕆᒐᔭᖅᑕᖏᓐᓄᑦ ᐃᓄᓕᕆᔨᒃᑯᑎᒍᑦ 

ᑕᕝᕙᖓᑦᑕᐅ ᐋᖅᑭᑦᑕᐅᖃᑦᑕᖅᑲᑕ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ 

ᐄ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᕿᒥᕐᕈᔭᐅᖃᑦᑕᖅᑐᐃᑦ ᐱᓗᐊᖅᑐᒥᑦ 

ᐃᑲᔫᓯᐊᖃᑦᑕᖅᑐᑦ ᐃᖅᑲᓇᐃᔭᖅᑎᓐᓇᒋᑦ 

ᐃᓪᓗᒨᖅᓯᔾᔪᑏᑦ ᑖᒃᑯᐊ $60 ᑕᖅᑭᕐᒥ 

ᐃᑲᔪᖅᑕᐅᖃᑦᑕᕐᖓᑕ ᐃᓪᓗᒧᑦ 

ᐊᑭᓕᐅᑎᐅᓂᐊᖅᑐᒥᒃ.  

 

ᐊᒻᒪᓗ ᐃᓚᖓ ᖄᒃᑲᓐᓂᐊᒍᑦ ᐃᓄᓕᕆᔨᒃᑯᓐᓄᑦ 

ᐊᑭᓕᖅᑕᐅᑦᑕᓕᖅᑯᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᑯᐊ 

ᖃᐅᒪᓯᐅᑏᑦ, ᐅᖅᓱᐊᓗᒃ ᑕᒪᒃᑯᐊ ᐱᖃᓯᐅᑎᓪᓗᒋᑦ. 

ᑖᒃᑯᐊ ᐊᕐᕌᒍᑕᒫᑦ ᕿᒥᕐᕈᔭᐅᑎᓪᓗᒋᑦ 

ᐃᑲᔫᓯᐊᖃᑦᑕᖅᑐᑦ ᑖᓐᓇ ᐃᓪᓗᒨᖅᓯᓂᖓ $720-

ᐅᖃᑦᑕᕐᖓᑦ ᐊᕐᕌᒍᓕᒫᒥᑦ. ᐃᓪᓗ ᐊᑕᐅᓯᖅ 

ᐊᐅᓚᓂᖓ ᐅᖅᑰᓴᐅᑎᖓ ᐱᖃᓯᐅᑎᓪᓗᒍ 

ᐅᖅᑰᔾᔪᑎᔅᓴᖅ $20,000 ᐅᖓᑖᓃᖃᑦᑕᕐᖓᑦ, 

$27,000 ᐊᕐᕌᒍᑕᒫᑦ. ᑖᓐᓇ ᒐᕙᒪᒃᑯᓐᓄᑦ ᐃᓚᖓ 

ᐊᑭᓕᖅᓱᖅᑕᐅᖃᑦᑕᖅᑐᖅ.  

 

ᐊᒻᒪᓗ ᐃᖅᑲᓇᐃᔮᖅᑖᕋᓱᐊᓕᖅᑎᓪᓗᒋᑦ 

ᑮᓇᐅᔭᖅᑖᕆᔭᖏᑦ ᕿᒥᕐᕈᔭᐅᓯᓐᓈᖃᑦᑕᕐᒥᔪᐃᑦ 

ᐃᑲᔫᓯᐊᖏᑦ ᑕᑯᓐᓇᖅᑕᐅᓪᓗᑎᒃ. ᑖᒃᑯᐊ 

ᑮᓇᐅᔭᖅᑖᕆᖃᑦᑕᑕᖏᑦ ᐱᖃᓯᐅᑎᓪᓗᒋᑦ 

ᐊᑭᑦᑐᕈᑎᓗᐊᖁᓇᒋᑦ ᑖᒃᑯᐊ 

ᐃᑲᔪᖅᑕᐅᒐᓱᐊᑲᓐᓂᓂᕐᒧᑦ ᑖᓐᓇ 

ᕿᒥᕐᕈᑲᓐᓂᕈᓐᓇᖅᑕᕗᑦ ᑭᓯᐊᓂ ᑖᒃᑯᐊᑦᑕᐅᖅ 

ᐃᓱᒪᒋᔭᐅᒋᐊᕆᐊᖃᕐᒥᒻᒪᑕ ᒐᕙᒪᒃᑯᓐᓄᑦ 

ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᐅᖃᑦᑕᓕᖅᐸᒻᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 182 - 6(2): ᐃᑭᑦᑐᓕᕆᔨᒻᒪᕆᐅᑉ 

ᑎᑎᕋᕐᕕᖓ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᓱᑎᒋᓂᐊᖅᑕᒃᑲ ᑖᒃᑯᐊ ᑐᕌᕐᓂᐊᖅᑐᑦ 

ᒐᕙᒪᒃᑯᓐᓄᑦ ᓄᓇᓕᓐᓄᑦ. (ᑐᓵᔨᑎᒍᑦ) ᐅᖃᖅᑎ, 

ᐅᑉᓗᒥ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑐᐃᑦ 

ᖃᑦᑎᕆᔨᒃᑯᑦ ᑎᑭᕋᕐᕕᖓ ᐃᑭᑦᑐᓕᕆᔩᑦ 

ᐊᖓᔪᖅᑳᖓ.  

 

ᑖᓐᓇ ᑎᑎᕋᕐᕕᐅᔪᖅ ᖃᑦᑎᕆᓂᕐᒥᒃ 

ᐃᑯᐊᓪᓚᑦᑕᐃᓕᒪᓂᕐᒥᒃ ᖃᐅᔨᓴᕐᓂᕐᒥᒡᓗ 

ᐃᑯᐊᓪᓚᑦᑐᓂᒃ.  

 

ᐃᑉᐸᒃᓴᖅ ᐅᖃᓚᐅᕋᒪ ᓇᐅᔮᓂᒃ 

ᓂᕆᐅᒃᑲᓗᐊᖅᑐᐃᑦ ᐃᑯᐊᓪᓚᓚᐅᖅᑐᖅ 

ᐱᓐᖑᐊᕐᕕᒃ ᓄᖑᖦᖢᓂ ᐃᑯᐊᓪᓚᓚᐅᕐᒪᑦ.  

 

ᑖᒃᑯᐊ ᐃᑭᑦᑐᓕᕆᔩᑦ ᐊᖓᔪᖅᑳᖓᑕ ᐃᓂᐊ. . .   

 

ᒥᓂᔅᑕ ᐅᖃᕈᓐᓇᖅᐹ ᖃᑉᓯᑦ ᑎᑎᕋᕐᕕᖓᓂ 

ᐃᓄᖃᕐᒪᖔᑕ ᐊᒻᒪ ᖃᑉᓰᑦ ᐃᓄᖃᓐᖏᓚᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᑎᑎᕋᖅᓯᒪᔪᐃᑦ ᑕᐅᑐᒃᖢᒋᑦ 

ᖃᑦᑎᕆᔩᑦ ᐊᖏᔪᖅᑳᑉ ᑎᑎᕋᕐᕕᐊ. 16-ᖑᕐᒪᑕ, 8 

ᐃᓄᖃᓐᖏᑦᑐᐃᑦ ᓇᑉᐸᖏᑦ ᒫᓐᓇ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᖕᒥᒐᕕᑦ. (ᑐᓵᔨᑎᒍᑦ) ᑖᒃᑯᐊ ᑎᑎᕋᕐᕕᐊ 

ᖃᑦᑎᕆᔨᒃᑯᑦ ᐱᓕᕆᖃᑎᖃᑦᑕᕐᒪᑕ ᕼᐋᒪᓚᐅᔪᓂᒃ 

ᐊᓯᖏᓐᓂᒡᓗ ᖃᐅᔨᓴᕐᓂᕐᒥᒃ, 

ᐃᑯᐊᓪᓚᒃᑕᐃᓕᒪᓂᕐᒧᑦ ᐱᔾᔪᑎᖃᖅᑐᐃᑦ.  

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᑎᑎᕋᕐᕕᒋᔭᖓᓂ 

ᖃᑦᑎᕆᔨᒃᑯᑦ ᖃᑯᒍ ᐳᓛᕐᓂᐊᕐᒪᖔᑕ ᓇᐅᔮᑦ, 

ᓴᓪᓕᕐᒥ ᖃᐅᔨᓴᕈᓐᓇᖁᔾᓗᒋᑦ 

ᐃᑯᐊᓪᓚᒃᑕᐃᓕᒪᓂᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ, ᒐᕙᒪᒃᑯᓐᓄᑦ 

ᓄᓇᓕᖕᓄᑦ ᐱᔨᑦᑎᕋᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑎᑎᕋᕐᕕᐊ ᑖᒃᑯᐊ 

ᖃᑦᑎᕆᔨᒃᑯᑦ ᐃᑯᐊᓪᓚᒃᑕᐃᓕᒪᓂᕐᒧᑦ 

ᑲᒪᖃᑦᑕᖅᑐᐃᑦ. ᑖᓐᓇ ᓇᐅᔮᓂ 

ᐃᑯᐊᓪᓚᓚᐅᖅᑎᓪᓗᒍ ᑖᒃᑯᐊ ᐊᒃᑑᐸ 9ᒥᑦ 16ᒧᑦ 

ᐃᑲᔪᖅᑐᐃᔪᒍᑦ ᐊᔾᔨᒌᓐᖏᑦᑐᓂᒃ. ᐃᓕᓐᓂᐊᕐᕖᑦ 

ᐊᒻᒪ ᐆᒃᑐᕋᖃᑦᑕᖅᑑᑉ ᐃᑯᐊᓪᓚᒃᑐᖃᕌᖓᑦ 

ᐆᒃᑑᑎᒋᓗᒍ. ᒫᓐᓇ ᐱᓯᒪᓪᓚᑦᑖᖏᑦ ᓇᐅᔮᓂ 

ᐅᑎᕐᕕᒋᓂᐊᖅᐸᒐ ᒪᓕᐸᓕᐅᖅᑎᐅᖃᑎᒐ ᑖᔅᓱᒪ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ 

ᒥᓂᔅᑐ ᑭᐅᔪᓐᓇᕐᒥᒐᕕᑦ. ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑕᐃᓛᒃ ᐃᓂᓐᓂᐊᕐᕕᖕᒥ, 

ᑖᒃᑯᐊ ᓄᓇᕗᓗᒃᑖᒥ ᓄᓇᓖᑦ 

ᑕᐃᒪᐃᓕᐅᖅᑕᐅᖃᑦᑕᕋᓗᐊᕐᒪᖔᑦ 

ᑐᑭᓯᔪᒪᖦᖤᖅᐳᖓ ᐊᒻᒪ ᐅᓇ ᐊᐱᖅᑯᑎᒋᓗᒍ, 

(ᑐᓵᔨᑎᒍᑦ) ᑖᒃᑯᐊ ᑎᑎᕋᕐᕕᖓ 2022 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᕐᒪᑦ ᑎᓯᐱᕆ 2021. 

ᒥᓂᔅᑕ ᖃᑯᒍ ᐊᕐᕌᒍᑕᒫᖅᓯᐅᒻᒥᒃ ᓴᖅᑭᑎᑦᓯᓂᐊᕐᒪᑦ 

2021 ᐊᕐᕌᒍᖓᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᒃᑯᓐᓄᑦ 

ᓄᓇᓕᖕᓄᑦ ᐱᔨᑦᑎᕋᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑖᒃᑯᐊ ᖃᑦᑎᕆᓕᕆᔨᒃᑯᑦ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᓂᒃ 

ᐅᓂᒃᑳᓕᐅᖃᑦᑕᖅᑎᓪᓗᒋᑦ ᐊᕐᕌᒍᑕᒫᑦ ᐊᒻᒪᓗ 

ᑕᒪᒃᑯᓇᓐᖓᑦ ᐃᑭᑦᑕᐃᓕᑎᑦᓯᓂᕐᒧᑦᑕᐅᖅ 

ᐃᓕᓐᓂᐊᖅᑎᑦᓯᖃᑦᑕᖅᑎᓪᓗᒋᑦ ᑖᒃᑯᐊ ᐊᕐᕌᓂ, 

ᐃᓛᒃ 2020ᐅᓚᐅᖅᑐᒥ ᑕᐃᑰᓇ ᒐᕙᒪᑐᖃᒃᑯᓐᓂᑦ 

ᑭᒃᑯᑐᐃᓐᓇᕐᓄᑦ ᐃᑯᐊᓚᔪᒥᒃ 

ᐊᑦᑕᕐᓇᖅᑐᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ 

ᓄᓇᓕᖕᓂ ᖃᑦᑎᕆᔨᓄᑦ ᐊᑐᐊᒐᖅᑎᒍᑦ ᓄᓇᕗᑦ 

ᖃᑦᑎᕆᔨᖏᓐᓂ 150ᒎᖅ 

ᐃᓕᓐᓂᐊᖅᑐᖃᓚᐅᖅᑐᖅ. 18ᖑᓪᓗᑎᒃ 

ᐃᓕᓐᓂᐊᕈᑎᒃᓴᐅᓂᑯᑦ. ᑖᒃᑯᐊ ᑕᒪᐃᓐᓂ ᓄᓇᓖᑦ 

ᐊᑐᐃᓐᓇᐅᒋᐅᖃᑦᑕᖅᑰᖅᑐᑦ ᑕᒪᑦᓱᒨᓇ.  

 

ᑭᓯᐊᓂ ᐊᐱᕆᒻᒪᑦᑕᐅᖅ ᑕᐃᓐᓇ ᐊᕐᕌᒍᑕᒫᑦ 

ᐅᓂᒃᑳᖏᑦ ᓴᖅᑭᑕᐅᒍᒫᕐᓂᐊᕐᒪᖔᑦ ᖃᖓ ᑖᒃᑯᐊ 

ᒥᓂᔅᑕᐅᖃᑎᒃᑲ ᐊᖏᕐᓂᖅᐸᑕ ᑕᐃᓐᓇ 2021ᒥ 

ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᖃᑦᑕᖅᑐᖅ ᑕᐃᑰᓇ 

ᖃᑦᑎᕆᔨᒃᑯᑎᒍᑦ. 2023 ᐅᑭᐅᖑᔪᖅ 

ᓴᖅᑭᒍᓵᕐᓂᐊᖅᑐᖅ ᐊᖏᖅᑕᐅᓐᓂᖅᐸᑦ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᑲᓇᖕᓈ ᐃᒡᓗᓕᒑᕐᔪᒃ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 183 - 6(2): ᑎᑎᕋᕐᕕᓄᑦ ᐃᓃᑦ 

ᑭᓐᖒᒪᒋᔭᐅᔪᑦ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᖕᒥᐅᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᒐᕙᒪᒃᑯᓐᓄᑦ ᓄᓇᓕᖕᓄᑦ ᐱᔨᑦᓯᕋᖅᑏᑦ.  

 

ᐃᒡᓗᓕᒑᕐᔪᑉᒥ ᑎᑎᕋᕐᕕᒃ ᐃᓂᖓ 

ᑎᑎᕋᕐᕕᑭᒃᓴᓗᐊᕐᒪᑕ ᓄᓇᓕᑦᑎᓐᓂ ᐊᒻᒪ 

ᖃᐅᔨᑕᐅᑉᓗᖓ ᐱᒻᒪᕇᑦ ᐱᔨᑦᓯᕋᕐᓃᑦ ᒐᕙᒪᒃᑯᓐᓄᑦ 

ᐃᓂᑭᓗᐊᕐᓂᖓᓄᑦ ᑎᑎᕋᕐᕕᒃᓴᓂᒃ ᑕᐃᑲᓂ.  

 

ᐅᖃᖅᑎ, ᑖᒃᑯᐊ ᒐᕙᒪᒃᑯᑦ ᐊᒻᒪ ᓄᓇᓕᖕᓄᑦ 

ᐱᔨᑦᓯᕋᖅᑏᑦ ᐊᑭᑦᑐᕋᐅᑎᓂᕐᒥᒃ ᔫᓐ 2021, 

ᑎᑎᕋᕐᕕᒃᓴᒧᑦ ᐃᒡᓗᓕᒑᕐᔪᖕᒥ. ᑖᓐᓇ 

ᐊᑭᑦᑐᕋᐅᑎᓂᖅ ᓄᖅᑲᖅᑎᑕᐅᓚᐅᖅᑐᖅ 

ᐱᑕᖃᓚᐅᓐᖏᒻᒪᑦ ᐆᒃᑐᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 

ᖃᓄᐃᓕᐅᕐᒪᖔᑕ ᓄᑖᒥᒃ ᐊᑭᑦᑐᕋᐅᑎᓂᕐᒥᒃ 

ᐃᓂᖃᕐᓗᓂ ᐃᒡᓗᓕᒑᕐᔪᒥᒃ ᑎᑎᕋᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᐱᖅᑯᑎᐊᓄᑦ. 

ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᐱᔪᖃᓚᐅᖏᒻᒪᑦ, ᖃᓄᖅ 

ᐃᓱᒪᒋᔭᖃᖅᑐᒍᑦ 

ᖃᓄᐃᓕᓂᐊᕐᒪᖔᑕ ᑭᓯᐊᓂ 

ᐃᒡᓗᓕᒑᕐᔪᒻᒥᑐᐃᓐᓇᐅᖏᑦᑑᒐᓗᐊᖅ ᑕᒪᓐᓇ 

ᓇᓗᓇᐃᖅᓯᒪᓕᖅᐸᑦ ᓴᖅᑭᑦᑎᓛᖅᐸᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᐅᒪᔭᒃᑯᑦ ᐃᒡᓗᓕᒐᕐᔪᒃ 

ᓄᓇᓕᒐᔮᑐᐊᖑᖏᑦᑐᖅ ᑕᐃᒪᓐᓇ ᐃᓂᑭᒃᓴᖅᑐᐃᑦ 

ᑎᑎᕋᕐᕕᒃᓴᒥᒃ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐱᓕᕆᖕᒪᖔᑕ ᑕᒪᓐᓇ ᓄᓇᕗᒻᒥ 

ᑎᑎᕋᕐᕕᑭᒃᓴᕐᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒃᑯᓐᓄᑦ 

ᓄᓇᓕᓐᓄᓪᓗ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᐱᕆᒃᑲᓐᓂᕐᒪᑦ. 

ᑖᒃᑯᐊ ᐱᓕᕇᓐᓇᖅᖢᑕ ᖃᓄᐃᓕᖓᓕᕐᒪᖔᑦᑖ 

ᐊᑐᐃᓐᓇᐅᔪᑦ ᓄᓇᓕᖕᓂ. ᑕᒪᒃᑯᐊ ᐃᓚᖏᑦ 

ᑲᔪᓯᓂᐊᖅᑐᖅ ᐃᓂᖃᓐᖏᑉᐸᑦ ᐅᕙᒍᓪᓘᓐᓃᑦ 

ᐅᕝᕙᓘᓐᓃᑦ ᐊᕕᒃᑐᖅᓯᒪᔪᐃᑦ ᒐᕙᒪᒃᑯᓐᓂ 

ᐊᑐᖅᑐᐊᕐᓂᕐᒧᑦ ᐱᔾᔪᑎᖃᖅᑐᐃᑦ. 

ᖃᐅᔨᒪᒐᓗᐊᖅᑐᖓ ᐅᓂᒃᑳᖅᑐᓂᒃ ᖃᓄᖅ 

ᑎᑎᕋᕐᕕᖃᕆᐊᖃᕐᒪᖔᑕ ᐃᓱᒪᒋᔭᐅᓂᐊᖅᐳᑦ 

ᓯᕗᒧᐊᓕᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᓕᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᑕᖅᓯᒐᓗᐊᖅᑐᖓ ᑖᒃᑯᐊ ᑮᓇᐅᔭᖅ 

ᐊᒥᒐᖃᑦᑕᕐᒪᑦ 

ᐃᒡᓗᓕᐅᓂᕐᒥᒃ ᓄᑖᓂᒃ ᑎᑎᕋᕐᕕᖕᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖃᓄᖅ ᓄᓇᕗᑦ 

ᓴᓇᔪᓕᕆᔨᒃᑯᑦ ᑯᐊᐳᕇᓴᓐ ᐊᓯᖏᓪᓗ 

ᓇᖕᒥᓂᕆᔭᐅᔪᐃᑦ ᓴᓇᔪᓐᓇᖁᓪᓗᒋᑦ ᓄᑖᑦ 

ᑎᑎᕋᕐᕖᑦ ᓴᓇᔭᐅᔪᓐᓇᖁᓪᓗᒋᑦ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᓗᑎᒃ ᒐᕙᒪᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᓯᒪᓐᖏᑦᑐᖓ ᑖᒃᑯᐊ 

ᖃᓄᐃᓕᖓᒻᒪᖔᑕ ᐅᖃᕐᓂᐅᔫᑦ ᑖᒃᑯᐊ ᓇᖕᒥᓂᖅ 

ᐃᓚᒡᕕᒋᓐᖏᓇᒃᑭᑦ. ᑖᓐᓇ ᒪᓕᒐᓕᐅᖅᑎ 

ᐱᖁᓐᓂᖅᐸᒍ ᑕᒪᓐᓇ ᒫᓐᓇ ᐃᓚᒋᔭᐅᖏᑦᓯᐊᕋᒪ 

ᑕᐃᒪᓐᓇᐃᓕᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 184 - 6(2): ᑐᓴᒐᒃᓴᖅ ᐅᖁᓕᕆᓂᖅ 

ᐱᔾᔪᑎᒋᓪᓗᒍ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ ᐊᒥᑦᑐᕐᒥᐅᑦ 

ᓄᓇᕗᒻᒥᐅᓪᓗ.  

 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓ, ᑖᓐᓇ ᓱᓖᓛᒃ ᐅᖁᓕᕆᓂᖅ. 

 

ᖃᓄᐃᓕᖓᓕᕐᒪᖔᑦ ᒫᓐᓇᒧᑦ ᖃᔅᓯᓂᒃ ᐃᒡᓗᓂ 

ᑲᒪᓯᒪᓕᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ ᓄᓇᕗ 

ᐊᒥᑦᑐᕐᒥᐅᑦ ᑐᓴᖅᑎᓚᐅᖅᑎᒍᑦ ᐊᒻᒪ ᑕᕝᕗᖓ 

ᐃᒡᓗᕐᔪᐊᕐᒧᑦ ᓇᓗᓇᐃᖅᓯᖦᖤᕋᓗᐊᖅᐸᕋ. ᖃᔅᓯᓂᒃ 

ᐃᒡᓗᓂᑦ ᑲᒪᓯᒪᓕᕐᒪᖔᑕ ᑖᒃᑯᐊ, 

ᐃᒡᓗᓕᕆᔨᕐᔪᐊᒃᑯᑦ ᑖᓐᓇ 

ᐊᖏᖅᑕᐅᓚᐅᖅᓯᒪᑎᓪᓗᒍ $7-ᒥᓕᐊᓐ 

ᐃᒡᓗᓕᖕᒧᓪᓗ ᐊᒻᒪᓗ ᓴᓂᕋᔭᖕᒧᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇᐃᓛᒃ 

ᐅᖁᓕᕆᓂᖅ ᓄᓇᕗᑦ ᐃᓗᐊᓂ ᐊᖏᔫᖕᒪᑦ. 

ᐅᑭᐅᓄᓪᓗ ᐊᒥᓱᓄᑦ ᐱᓕᕆᐊᖑᓯᒪᓕᖅᖢᓂ 

ᑲᔪᓯᔪᖅ ᓱᓕ ᐅᖃᖅᑎᑦᓯᔩ, ᑕᐃᒃᑯᐊ 

ᐊᒥᓱᑲᓪᓚᖕᓂᒃ ᐃᒡᓗᓂ ᐱᓕᕆᐊᖃᖅᓯᒪᓕᖅᑐᑦ 

ᐃᓕᓐᓂᐊᑎᑦᓯᑉᓗᑎᒡᓗ ᐃᒡᓗᓕᕆᔨᒃᑯᓐᓄᑦ 

ᐱᓕᕆᔨᐅᔪᓂᒃ ᓄᓇᓕᖕᓂᒃ ᑕᒪᐃᓐᓂᒃ, 

ᐃᓕᓐᓂᐊᖅᑎᑕᐅᓯᒪᔪᖃᓕᖅᑐᖅ ᐅᖁᓕᕆᓂᕐᒥᒃ. 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐱᓕᕆᔨᓪᓚᒃᑖᖑᔪᒃ, ᐊᒻᒪ ᑕᐃᒃᑯᐊ 

ᐅᖁᖃᓗᐊᕌᖓᑕ ᓯᓚᑖᓄᑦ ᑖᒃᑯᐊ ᐱᓕᕆᔩᑦ 

ᐱᓕᕆᐊᖑᔭᕆᐊᖃᖅᑐᓄᑦ ᐱᓕᕆᐊᖃᖅᑐᒍᑦ ᓱᓕ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᓕᐊᕈᑦ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᐊᐱᖅᑯᑎᒐᐅᓇ 

ᑐᑭᓯᓇᖅᑰᓵᖅᑑᒐᓗᐊᖅ. ᖃᔅᓯᓂᒃ ᐃᒡᓗᓂᒃ 

ᑲᒪᓯᒪᓕᕐᒪᖔᑦ ᑕᐅᕗᖓ, ᑕᐅᕗᖓᒎᖅ ᐃᓛᒃ. 

ᑕᒪᓐᓇ ᐱᕕᒡᔪᐊᖑᖕᒪᑦ ᑕᒪᒃᑯᐊ ᐊᓂᕐᓂᖏᓐᓄᑦ 

ᓇᒻᒪᒃᓴᖏᑦᑐᐃᑦ ᐊᒃᑐᐃᓚᒃᑖᓲᖑᖕᒪᑕ 

ᖃᐅᔨᓚᐅᖅᑐᖓ ᐃᓄᒃ ᐃᒡᓗᖃᖅᑐᒥᒃ ᐊᑕᐅᓯᕐᒥᒃ. 

ᑕᐃᒪᓕ ᑭᐅᓐᖏᓗᐊᕐᒫᖓ ᐃᒪᓐᓇᖃᐃ.  

 

ᐃᒡᓗᓕᕆᔨᒃᑯᓐᓂᒎᖅ ᐃᓕᓐᓂᐊᖅᑎᑦᑎᓯᒪᓕᕋᔅᓯ. 

ᑕᐃᒪᓕ ᖃᓄᐃᒻᒪᑦ ᑖᓐᓇ $7-ᒥᓕᐊᓐ ᑖᒃᑯᓄᖓ 

ᐊᑐᓚᐅᖏᑉᐱᓯᐅᒃ ᐃᒡᓗᓕᕆᔨᐊᓛᒃᑰᓂᕋᖅᑕᓯ 

ᐅᕙᒍᑦ ᓄᓇᓕᖕᓂ ᐃᒡᓗᓕᕆᔨᐅᓂᕋᖅᑕᕗᑦ.  

ᖃᓄᐃᒻᒪᓪᓕᑭᐊᖅ ᑖᒃᑯᐊ ᑳᓐᑐᕌᒃ ᑕᐅᓄᖓ 

ᓄᓇᕗᑦ ᓯᓚᑖᓄᑦ ᐊᑐᖅᑎᓐᓂᖅᐱᓯᐅᒃ ᐅᕝᕙ 

ᐃᒡᓗᓕᕆᔨᒃᑯᑦ ᐅᖃᓵᖅᖢᑎᒃ 

ᐃᓕᓐᓂᐊᖅᑎᑦᑎᓯᒪᓕᕋᔅᓯᒎᖅ. ᖃᓄᐃᒻᒪᑦ 

ᐊᑐᓚᐅᖏᑉᐱᓯᐅᒃ ᑖᒃᑯᐊ ᑮᓇᐅᔭᐃᑦ 

ᐃᒡᓗᓕᕆᔨᒃᑯᓐᓄᐊᕐᓗᓯᐅᒃ ᐃᒡᓗᓕᕆᔨᒃᑯᓐᓂᒃ 

ᑲᒪᔭᐅᓪᓚᒃᑖᕐᓗᓂ?  

ᑕᐃᒪᓐᓇᐅᔪᓐᓇᕐᓂᐊᖅᐹᑦ ᓯᕗᓂᑦᑎᓐᓂᒃ 

ᐃᒡᓗᓕᕆᔨᐊᓛᒃ ᑲᒪᓕᕐᓗᑎᒃ ᑖᔅᓱᒥᖓ 

ᐅᖁᓕᕆᓂᕐᒥᒃ ᓄᑖᖑᕆᐊᖅᑎᑦᑎᓂᕐᒥᓪᓗ? 

ᐊᓯᐊᓄᑦ ᑐᓂᓯᓐᖏᓪᓗᓯ ᑕᐅᓄᖓ ᕕᐅᕆ 

ᐋᓐᓂᐊᕆᔫᒥᐅᑕᕐᒥᒃ ᐃᒫᒃ, ᑮᓇᐅᔭᖅ 

ᓄᓇᕘᒻᒦᒍᓐᓇᕐᓂᐊᕐᒪᖅ ᐃᖅᑲᓇᐃᔮᒃᓴᐃᑦ 

ᓴᖅᑭᖅᑲᑦᑕᕈᓐᓇᕐᓂᐊᕐᒪᑕ. ᑕᐃᒪᓐᓇᖃᐃ 

ᐸᕐᓇᐅᑎᒋᖔᕈᔅᓯᐅᒃ ᓄᓇᓕᖕᓄᑦ ᑕᒪᒃᑯᓄᖓ 

ᐅᖁᓕᕆᑎᑦᑎᓂᕐᒧᑦ ᐃᒡᓗᓕᕆᔨᒃᑯᑦ 

ᑎᒍᒥᐊᓪᓚᒃᑖᓕᕐᓗᓂᐅᒃ. ᐊᑲᐅᓂᖅᓴᐅᒐᔭᖅᑰᖅᐹ 

ᑕᐃᒪᓐᓇ ᑐᑭᓯᓇᖅᑐᒃᓴᐅᖕᒥᔫᒐᓗᐊᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, 

ᖁᔭᓐᓇᒦᒃ ᐊᐱᖅᓱᕐᒪᑦ. ᑭᐅᑦᓯᐊᕋᓱᒋᖅᑲᐅᔭᕋᓗᐊᕋ 

ᑭᓯᐊᓂ ᑖᒃᑯᐊ ᓄᓇᕗᒻᒥ ᐃᓚᖏᑦ ᐃᒡᓗᓕᕆᔨᐊᓛᑦ 

ᑕᐃᒪᓐᓇ ᐅᖁᕐᒥ ᐊᖏᔪᒥᒃ ᐱᓕᕆᐊᖃᕐᓂᖅ 

ᐊᔪᕐᒪᑕ. ᐃᓕᓐᓂᐊᖅᓯᒪᑦᓯᐊᕆᐊᖃᕐᒪᑕ 

ᐅᓗᕆᐊᓇᖅᑐᒧᐊᖅᑎᑦᓯᑦᑕᐃᓕᓂᖅ ᑖᒃᑯᓄᖓ 

ᐅᖁᓕᕆᔨᓂᒃ. ᐅᖁᐃᑦ 

ᐊᔾᔨᖐᑦᑐᐃᓐᓇᐅᖃᑦᑕᖏᒻᒪᑕ, ᐃᓚᖏᑦ 

ᐅᓗᕆᐊᓇᖅᑐᒻᒪᕆᓘᖃᑦᑕᕐᒪᑕ 

ᐅᖁᓕᕆᔪᓐᓇᑦᓯᐊᖅᑐᓄᑦ ᑕᒪᒃᑯᓄᖓ 

ᐅᖁᓕᕆᔾᔪᑎᓂᒃ ᐱᖃᑦᓯᐊᖅᑐᓄᑦ ᑭᓯᐊᓂ 

ᐱᓕᕆᐊᖑᔪᓐᓇᕆᐊᖃᕐᓂᖏᓐᓄᑦ. 

ᑕᐃᒪᓐᓇᑐᐃᓐᓇᑦᑕᐅᖅ ᐃᒡᓗᓕᕆᔨᐊᓛᒃᑯᓐᓄᑦ 

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ ᐱᓕᕆᔨᓄᑦ ᑕᒡᕗᖓ 

ᐃᑎᖁᓐᓇᖃᑦᑕᖏᒻᒪᑦ ᐅᓗᕆᐊᓇᓗᐊᖅᑐᓄᑦ 

ᑖᑉᓱᒧᖓ ᐱᓕᕆᔪᒧᑦ ᐅᓗᕆᐊᓇᖅᓯᖁᓐᓇᖏᒻᒪᑦ. 

 

ᒫᓐᓇᒧᑦ ᑎᑭᖦᖢᒍ ᐊᒥᓱᓂᒃ ᐱᓕᕆᐊᖃᖅᓯᒪᓕᖅᑐᑦ 

ᐅᖁᓕᕆᓂᕐᒥᒃ ᑕᐃᑲᓐᖓᑦ, ᑕᐃᑲᓐᖓᑦ 2019-ᒥᑦ 

2022-ᒧᑦ 170-ᓂᒃ ᐃᒡᓗᓂᒃ ᐅᖁᐃᔭᐃᓯᒪᓕᖅᑐᑦ 

ᐊᒻᒪ ᓱᓕ ᒫᓐᓇ ᐸᕐᓇᒃᐳᒍᑦ ᓱᓕ 2022-23 76-

ᒃᑲᓐᓂᕐᓂᒃ ᐅᖁᐃᔭᐃᔪᒪᑉᓗᑕ ᓄᓇᓕᖕᓂ ᑕᒡᕙᓂ 

ᓄᓇᕗᑦ ᐃᓗᐊᓂ. ᑖᒃᑯᐊ ᓲᕐᓗ ᓴᓂᕋᔭᖕᒥ 7-

ᖑᓇᔭᖅᑐᐃᑦ ᐸᕐᓇᒃᑕᐅᕙᓪᓕᐊᔪᑦ. ᒫᓐᓇ ᑕᐃᑲᓂ 

ᐱᓕᕆᖃᑦᑕᖅᓯᒪᒐᓗᐊᖅᑎᓪᓗᒋᑦ ᐊᓯᖏᓐᓂᒃ 

ᐅᑭᐅᓂᒃ. ᑖᒃᑯᐊ ᐊᓯᖏᑦᑕᐅᖅ ᓄᓇᓖᑦ 

ᐸᕐᓇᒃᑕᐅᔪᑦ ᓱᓕ 2023-24-ᒧᑦ 

ᐅᖁᐃᔭᖅᑕᐅᕝᕕᐅᓇᔭᖅᖢᑎᒃ. 

ᑭᓯᐊᓂ ᓲᑭᐊᖅ ᑮᓇᐅᔭᖅ ᑕᒫᓂ ᑕᒫᓂᑐᐃᓐᓇᕐᓄᑦ 

ᐊᑐᑐᐃᓐᓇᓐᖏᓚᖅ ᑭᐅᓵᖅᐸᕋ. 

ᑕᒫᓃᑦᑐᑐᐃᓐᓇᕐᓄᑦ ᑕᐃᒪᓐᓇ 

ᐃᓕᓐᓂᐊᖅᓯᒪᔪᑎᒋᔪᖅᑕᖃᓐᖏᒻᒪᑦ ᑕᐅᓇᓐᖓᑦ 

ᑎᑭᑦᑐᖅᑕᖃᕆᐊᖃᓕᕌᖓᑦ ᑎᑭᑦᑐᖅᑕᖃᖅᖢᓂ. 

ᑭᓯᐊᓂ ᑖᓐᓇ ᑮᓇᐅᔭᖅ ᐊᖏᓂᖅᓴᐅᑉ 

ᐊᑐᕐᓂᐊᖅᑐᖅ ᑖᒃᑯᓄᖓ ᐅᖁᐃᔭᐃᔨᐅᔪᓐᓇᖅᑐᓄᑦ 

ᐱᓕᕆᔪᓐᓇᖅᑐᒧᑦ ᑐᕌᖅᑕᐅᖃᑦᑕᕐᒥᔪᖅ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᒥᓂᔅᑕ ᓇᓗᓇᐃᔭᐃᑦᑎᐊᕋᕕᑦ ᓈᓴᐅᑎᓂᒃ. 

ᖁᔭᓐᓇᒦᒃ, ᑕᕝᕘᓇ. ᐃᓛᒃ, ᑕᒪᓐᓇ ᐅᖁᓕᕆᓃᓛᒃ 

ᐱᕕᒡᔪᐊᖑᖕᒪᑦ. ᑖᓐᓇ ᖃᐅᔨᓚᐅᖅᑐᖓ 

ᓄᓇᑦᑎᓐᓂ ᐊᒻᒪ ᐃᒡᓗᓕᖕᒥ ᑲᒪᒋᔭᐅᔪᐃᑦ 

ᐅᖁᓕᕆᓂᕐᒧᑦ. ᖃᓄᕐᓕᑭᐊᖅ ᑕᐃᒪ ᑖᒃᑯᐊ 

ᐃᓯᕆᐊᖃᓐᖏᑎᓪᓗᒋᒡᒎᖅ ᐊᑦᑕᕐᓇᓗᐊᕐᒪᑦ, 

ᑖᒃᑯᐊᓕ ᐃᒡᓗᒥᒃ ᐊᑐᖅᑐᐊᖅᑏᑦ 

ᑕᕝᕙᓃᒍᓐᓇᕋᓗᐊᖅᑎᓪᓗᒋᑦ ᐊᑦᑕᕐᓈᓗᒃᑎᓪᓗᓂ 

ᑐᐊᕕᕐᓇᕐᓗᓂ ᑲᒪᒋᔭᐅᔪᓐᓇᖏᓪᓗᓂ ᑭᓯᐊᓂ 

ᑕᐅᕗᓐᖓᑦ ᐅᕝᕙᓘᓐᓃᑦ ᓄᓇᓖᑦ ᓯᓚᑖᓂ 

ᑎᑭᑎᑦᑎᓗᑎᒃ. 

 

ᐃᒡᓗᓪᓗ ᐊᒥᒐᖅᖢᑎᒃ ᑕᕝᕙᓂᓗ 

ᐸᕐᓇᐅᑎᒋᔭᔅᓯᓐᓂᒃ ᑖᓐᓇ 3,000 

ᐃᒡᓗᓕᐅᕋᓱᖕᓂᖅ ᑖᓐᓇ ᐊᕐᕌᒍᒧᑦ ᑎᑭᓪᓗᒍ 2030, 

ᖃᓄᓪᓕᑭᐊᖅ ᑕᐃᒪᐃᓐ ᑕᒪᒃᑯᐊ ᐃᒡᓗᐃᑦ 

ᐊᒥᒐᖅᑎᓪᓗᒋᑦ ᑖᒃᑯᐊ ᐅᖁᖃᓗᐊᕐᓂᕐᒧᑦ ᐃᒡᓗᖏᑦ 

ᐅᐸᒃᑕᐅᓯᒪᔪᓐᓇᐃᓪᓕᑎᓪᓗᒋᑦ ᖃᓄᖅᑑᕈᓐᓇᖅᐹᑦ 

ᐃᒡᓗᓕᕆᔨᔾᔪᐊᒃᑯᑦ ᐊᒻᒪ 

ᐃᒡᓗᓕᕆᔨᐊᓛᖑᓂᕋᖅᑕᑎᑦ, 

ᑲᑐᔾᔨᖃᑎᒌᒍᓐᓇᖅᐱᓰ ᐃᓂᒃᓴᒥᒃ ᖃᓄᖅ ᓇᐅᒃᑯᑦ 

ᐱᓕᕆᒃᑲᓐᓂᕈᓐᓇᕐᒪᖔᔅᓯ ᑖᓐᓇ ᐅᖁᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑕᒪᒃᑯᐊᓛᒃ ᐅᖁᓕᕆᓂᖅ 

ᐊᔾᔨᒌᓐᖏᑦᑐᓂᒃ ᐱᔾᔪᑎᑕᖃᒻᒪᑦ, ᐃᓚᖏᑦ ᐃᒡᓗᐃᑦ 

ᐱᑐᖃᐅᓗᐊᒧᑦ ᐊᔪᓕᕐᒪᑕ ᓱᕐᕋᑰᓗᐊᒧᑦ ᐅᖁᕐᒧᑦ 

ᐃᑎᖅᑕᐅᕙᓪᓕᐊᑐᐃᓐᓇᕐᒪᑕ, ᐃᓚᖏᓪᓗ 

ᓴᓇᔭᐅᑦᑎᐊᖃᑦᑕᖏᓐᓂᒃᑯᑦ ᐃᒻᒪᖄ 

ᑯᑐᒡᕕᐅᖃᑦᑕᖅᑐᑦ, ᐃᕐᖓᖅᑐᑦ ᐃᒡᓗᐃᑦ ᖄᖓᒍᑦ 

ᐅᕝᕙᓘᓐᓃᑦ ᑕᒪᒃᑯᐊ ᐅᖁᖅᓴᐅᑎᖏᑦ 

ᓈᒻᒪᖃᑦᑕᖏᓐᓂᖏᓐᓄᑦ, ᐊᔾᔨᒌᓐᖏᑦᑐᓂᒃ ᐊᒥᓱᓂᒃ 

ᐱᔾᔪᑎᑕᖃᕐᒪᑦ, ᐅᖁᖃᓕᕈᑕᐅᖃᑦᑕᖅᑐᓂᒃ. 

ᐃᓚᖏᓪᓗᑦᑕᐅᖅ ᐃᒡᓗᐃᑦ ᑕᒪᑐᒥᖓ 

ᐊᓂᖅᓵᖅᑐᖃᑦᑕᖅᑕᑉᑎᓐᓂᒃ 

ᑲᐃᕙᔾᔪᑎᑕᖃᐅᕋᓗᐊᕐᒥᖕᒪᑕ ᑕᐃᒃᑯᐊ ᐃᓚᖏᑦ 

ᖃᒥᑎᑕᐅᓯᒪᑦᑎᐊᒻᒪᕆᖃᑦᑕᕐᒪᑕ, 

ᐃᓕᓐᓂᐊᖅᓯᒪᔭᕆᐊᖃᕐᓂᕐᓗ ᐃᒡᓗᖃᕐᓂᕐᒥᒃ 

ᖃᓄᖅ ᐅᖁᖃᖅᑕᐃᓕᒪᓂᐅᑉ ᒥᒃᓵᓄᑦ 

ᐊᓪᓚᖅᓯᒋᐊᖃᑦᑕᕐᓂᕐᒥᒃ ᑕᒪᒃᑯᐊ ᐊᒥᓲᖕᒪᑕ 

ᐱᔾᔪᑏᑦ. 

 

ᐱᓕᕆᖃᑎᒋᔭᕗᑦ ᑕᒪᒃᑯᐊ ᐃᒡᓗᓕᕆᔨᐊᓛᑦ 

ᓄᓇᓕᖕᓂ, ᖃᓄᖅᑑᖃᑎᒋᒃᑲᓐᓂᕋᓱᒃᖢᑎᒍᑦ 

ᒫᓐᓇᓗ ᑕᒡᕙᓂ ᓄᓇᕗᑦ 3000 ᑕᐃᓵᖅᑕᖓᑕ 

ᐃᓗᐊᓂ ᑖᒃᑯᐊ ᐃᒡᓗᒃᓴᐃᑦ ᓯᕗᒧᒃᐸᓪᓕᐊᓂᐊᖅᑐᑦ 

ᕿᒥᕐᕈᔭᕗᑦ ᖃᓄᖅ 

ᐱᐅᓂᖅᓴᐅᒃᑲᓐᓂᕈᓐᓇᖏᒻᒪᖔᑕ, 

ᐅᖁᖃᓐᖏᓐᓂᖅᓴᐅᔪᓐᓇᖁᓪᓗᒋᑦ. ᑕᒪᓐᓇ 

ᐱᓕᕆᖃᑎᒋᔭᕗᑦ ᐃᒡᓗᓕᕆᔨᐊᓛᒃᑯᑦ ᐱᓕᕆᔨᖏᑦ 

ᓄᓇᓕᖕᓂᑦ ᑐᑭᓯᕝᕕᒋᓇᓱᒃᖢᒋᑦᑕᐅᖅ ᖃᓄᖅ 

ᑕᒪᓐᓇ ᐅᖁᖃᖏᓐᓂᖅᓴᐅᔪᓐᓇᕐᒪᖔᑦ ᓄᓇᓖᑦ 

ᐃᒡᓗᖏᑦ. ᑕᒪᕐᒥᒃ ᐅᖁᖃᖃᑦᑕᖏᒻᒪᑕ, ᓲᖅ 

ᐃᓚᖏᑦ ᐅᖁᖃᖃᑦᑕᖅᐸᑦ ᐃᓚᖏᑦ 

ᐅᖁᖃᖃᑦᑕᓐᖏᑎᓪᓗᒋᑦ? ᑕᒪᒃᑯᐊᖑᖕᒪᑕ 

ᕿᒥᕐᕈᔭᕗᑦ.  

 

ᐄ, ᐱᓕᕆᖃᑎᒋᑦᑎᐊᒃᑲᓐᓂᕈᓇᖅᑐᒍᑦ 

ᐅᓗᕆᐊᓇᖅᑐᒦᖁᔨᓐᓇᖏᒻᒪᑦ ᓄᓇᕗᒻᒥ. ᑖᒃᑯᐊ 

ᐃᒡᓗᐃᑦ ᓄᑖᑦ ᓴᓇᔭᐅᕙᓪᓕᐊᑎᓪᓗᒋᑦ 

ᓇᓗᓇᓐᖏᑦᑐᖅ ᐃᓚᖏᑦ ᐃᒡᓗᑐᖃᐃᑦ ᑕᐃᒃᑯᐊ 

ᐅᖃᐅᓯᕇᓐᓇᖅᑕᕗᑦ ᑕᒡᕙᓂ ᑲᑎᒪᕕᐅᑉ ᐃᓗᐊᓂ 

ᐃᒡᓗᑐᖃᐅᓗᐊᖅᑐᑦ ᐃᒻᒪᖄ ᐃᓚᖏᑦ 

ᐃᒍᑦᑎᖅᑕᐅᓗᑎᒃ ᐲᖅᑕᐅᓗᑎᒃ ᓄᑖᓂᒃ 

ᐱᐅᓂᖅᓴᓂᒃ ᐃᒡᓗᑖᕐᕕᐅᔪᓐᓇᕋᔭᕐᓂᖏᓂᑦᑕᐅᖅ. 

ᑕᒪᒃᑯᐊ ᑕᒪᕐᒥᒃ ᐅᖃᐅᓯᕆᕙᕗᑦ ᐅᖃᖅᑎᑦᓯᔩ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᖓᓄᑦ, ᒥᔅ ᐳᕉᔅᑐ. 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑭᖑᓪᓕᐅᔪᖅ ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓄᑦ 

ᐊᕙᑎᓕᕆᓂᕐᒧᑦ, ᐊᒻᒪᓗ ᖁᔭᓕᕗᖓ ᐃᓕᖕᓂᒃ 

ᐃᓕᓴᕆᒃᑲᓐᓂᕋᕕᖓ ᑭᖑᓪᓕᕐᒥᒃ ᑕᒪᑐᒪᓂ 

ᐅᓐᓄᓴᐅᔪᒥᒃ. 
 

ᐅᖃᖅᑏ, ᐱᕕᖃᕐᓂᓐᓂᑦ ᐅᑎᕐᕕᒋᔪᒪᓪᓗᒍ ᓄᓇᐅᑉ 

ᐊᑐᖅᑕᐅᓂᒃᓵᓄᑦ ᐸᕐᓇᐅᑎᓕᐅᕐᓂᖅ ᓄᓇᕘᑉ 

ᐃᓗᐊᓂ.  
 

ᑕᐃᒪ ᒥᓂᔅᑕ ᖃᐅᔨᒪᓪᓗᐊᕐᒪᑦ ᐃᖅᑲᐅᒪᒍᓂᓗ 

ᐅᖃᐅᓯᕆᕐᖔᖅᑳᓚᐅᖅᓯᒪᔭᕋ ᐊᕐᕌᒍᒥᑦ ᑕᒪᑐᒪᓂ 

ᑲᑎᒪᑎᓪᓗᑕ ᐅᑭᐅᒃᑯᑦ. ᑕᐃᒪ ᓇᒡᒐᔾᔭᐅᒥ 

ᐱᓇᓱᐊᕈᓯᐅᓚᐅᖅᑐᒥᒃ, ᑭᒃᑯᓕᒫᓂᒃ ᑐᓴᕆᐊᕈᑎᒥᒃ 

ᑲᑎᒪᑎᑦᑎᔪᓂᒃ ᐃᖃᓗᖕᓂᑦ. ᑖᓐᓇ ᑲᑎᒪᓂᖅ 

ᓴᖅᑭᑕᐅᓪᓗᓂ ᕿᑭᖅᑕᓂᒃᑯᑦ ᑲᑐᔾᔨᖃᑎᒌᖓᓄᑦ, 

ᐊᒻᒪᑦᑕᐅᖅ ᓄᓇᕗᑦ ᓄᑭᒃᓴᐅᑎᑦ ᑎᒥᖁᑎᖓ. 

ᑖᓐᓇ ᑎᒥᓕᐊᖑᓯᒪᔪᖅ ᐊᑖᒍᑦ ᕿᑭᖅᑖᓘᑉ 

ᑯᐊᐳᕇᓴᖓᑕ. ᑕᐃᒪᓕ ᒥᓂᔅᑕ 

ᖃᐅᔨᒪᓪᓗᐊᖅᖢᓂᐅᒃ, ᑖᓐᓇ ᑲᑎᒪᓂᖅ 

ᓵᓐᖓᔭᖃᓚᐅᖅᑐᖅ ᐃᓱᒫᓘᑕᐅᔪᓂᒃ 

ᐊᒃᑐᐊᓂᖃᖅᑐᑦ ᓄᓇᐅᑉ ᐊᑐᖅᑕᐅᓂᒃᓴᖏᓐᓄᑦ 

ᐸᕐᓈᖑᔾᔪᑕᐅᓲᓄᑦ ᐊᒻᒪᓗ ᐃᖃᓗᐃᑦ 

ᓄᓇᓕᐸᐅᔭᖓᑕ ᐊᕙᑖᒍᑦ ᓄᓇᐃᑦ 

ᐊᑐᖅᑕᐅᔪᓐᓇᕐᓂᖏᑕ ᐃᓚᖃᖅᖢᓂ ᓇᐅᒃᑯᑦ 

ᓄᓇᖏᒍᑦ ᓯᒥᒃᑎᕆᓂᒃᑯᑦ ᐆᒻᒪᖅᑯᓯᐅᕆᔾᔪᑎᒃᓴᓂᒃ 

ᐅᐊᔭᒃᑯᑦ ᓄᓇᓕᖅᐸᐅᔭᒧᑦ ᐊᑐᒐᒃᓴᐅᔪᓐᓇᖅᑐᓂᒃ. 
 

ᐅᖃᖅᑏ, ᑲᑎᒪᔾᔪᑎᖏᒍᑦ ᓇᓗᓇᐃᖅᓯᓯᒪᔪᖓ 

ᐅᖃᖅᓯᒪᓪᓗᖓ ᓄᓇᕗᑦ ᑐᐊᕕᕐᓇᖅᑐᒥᒃ ᓄᓇᐅᑉ 

ᐊᑐᖅᑕᐅᓂᒃᓴᖏᓐᓄᑦ ᐸᕐᓇᐅᑎᒃᓴᖓᓂᒃ 

ᐱᑕᖃᕆᐊᖃᓪᓚᕆᒃᑐᖅ, ᓇᓗᓇᓐᖏᔾᔫᒥᔪᒥᒃ 

ᖃᐅᔨᒪᔪᓐᓇᖁᓪᓗᑕ ᓇᐅᒃᑯᑦ ᓴᖅᑭᑕᒃᓴᐅᓂᖏᑕ 

ᖃᔅᓯᒐᓚᑦ ᐃᓱᒪᒋᔭᒃᓴᑦ ᐱᔾᔪᑎᒋᓪᓗᒋᑦ 

ᐱᕙᓪᓕᐊᔭᐅᔪᒪᓯᒪᔪᑦ ᐊᔾᔨᒌᓐᖏᑦᑑᑎᓄᑦ 

ᒐᕙᒪᐅᔪᓄᑦ. 
 

ᑭᖑᓪᓕᖅᐹᒥᒃ ᓴᖅᑭᖦᖢᒍ ᑖᓐᓇ ᐃᓱᒪᒋᔭᒃᓴᖅ 

ᒫᔾᔨᐅᑎᓪᓗᒍ, ᒥᓂᔅᑕ ᓇᓗᓇᐃᖅᓯᓚᐅᖅᑐᖅ 

ᓱᓕᓂᕋᐃᓪᓗᓂ ᐱᓕᕆᕝᕕᖓ ᐊᒻᒪ ᓴᓇᔨᖏᑦ 

ᑐᓴᖅᑕᐅᔪᒃᓴᓂᒃ ᑐᓂᓯᓂᐊᕐᓂᖏᑕ ᐃᓗᐊᓄᑦ 

ᓄᓇᕘᑉ ᐸᕐᓇᐃᔨᒃᑯᑦ ᑎᑎᕋᕐᖓᐅᑎᒋᓯᒪᔭᖓᑕ 

ᓄᓇᐅᑉ ᐊᑐᖅᑕᐅᓂᒃᓴᖏᓐᓄᑦ 

ᐸᕐᓇᐅᑎᒃᓴᓕᐊᕆᓯᒪᔭᖓᓄᑦ. ᑐᑭᓯᐅᒪᑎᑕᐅᔪᖓ 

ᐱᓇᓱᐊᕈᓯᓕᒫᒥᒃ ᓴᓂᕐᕙᐃᓯᒪᔪᑦ 

ᑲᑎᒪᑎᑕᐅᓂᐊᖅᖢᑎᒃ ᓈᓚᖕᓂᖃᕐᓗᓂ 

ᑕᖅᑭᒋᔭᑦᑎᓐᓂ ᐃᖃᓗᖕᓂ ᑕᐃᑲᓂ ᑲᑕᑦ ᕼᐋ-ᒥ.  
 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᑭᓱᒥᒃ 

ᐃᓱᒫᓘᑎᖃᓪᓗᐊᑕᕐᒪᖔᑦ ᐊᑐᓕᖁᔨᖕᒪᖔᑕᓘᓐᓃᑦ 

ᐸᕐᓇᐅᑏᑦ ᐱᔾᔪᑎᒋᓪᓗᒍ ᐸᕐᓇᐅᑕᐅᕙᓪᓕᐊᔪᖅ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒫᓂ ᐊᕕᑦᑐᖅᓯᒪᔪᓂ 

ᐅᖃᖃᑎᖃᖅᐸᓪᓕᐊᒻᒪᑕ 

ᓈᓚᓐᓂᖃᖅᑎᑦᓯᕙᓪᓕᐊᒻᒪᑕ ᒥᑦᑎᒪᑕᓕᒻᒦᑦᑐᑦ 

ᒫᓐᓇ ᑐᓴᖅᐸᓪᓕᐊᓪᓗᑎᒃ ᓄᓇᓕᓐᓂᑦ ᐊᒻᒪᓗ 

ᐃᓚᐅᖃᑕᐅᔪᓂᒃ. ᑭᖑᓪᓕᖅᐹᖓᓗ ᑕᒫᓃᓛᖅᖢᓂ 

ᑭᖑᓂᐊᓂᓪᓗ ᑕᒪᒃᑯᐊ ᐊᑐᓕᖁᔭᐅᔪᑦ 

ᓄᑖᖑᕆᐊᖅᑕᐅᔪᒫᖅᑐᑦ ᐃᓚᐅᖃᑕᐅᔪᓄᑦ. ᒫᓇᓕ 

ᓈᓚᑉᐸᓪᓕᐊᒐᓱᑉᐳᖓ ᖃᓄᕐᓕ ᐃᓄᐃᑦ 

ᐅᖃᖅᐸᓪᓕᐊᕙᑦ. ᐊᑲᐅᓈᕋᔭᖅᑰᖏᒻᒪᑦ ᐅᑯᐊ 

ᐃᓱᒫᓘᑎᕗᑦ ᒫᓐᓇ.  

 

ᐃᒻᒪᖃ ᐸᕐᓇᐅᑎ ᑖᓐᓇ ᑭᒃᑯᓕᒫᓄᑦ ᐊᑐᐃᓐᓇᐅᒻᒪᑦ 

ᕿᒥᕐᕈᓗᑎᒍ ᑐᓴᕆᐊᖃᕐᒥᒐᑦᑕᓗ ᐃᓄᓕᒫᓄᑦ, 

ᑕᐃᒪᐃᓘᖅᑐᒍᓪᓗ ᒫᓐᓇ. ᑕᒪᑉᑯᐊ ᐃᓛᒃ 

ᐸᕐᓇᐅᑎᐅᔪᖅ ᓯᕗᓪᓕᖅᐹᖅᓯᐅᑦ ᓇᓗᓇᓐᖏᓚᖅ 

ᐊᑕᐅᓯᐅᓐᖏᑦᑐᑦ ᕿᒥᕐᕈᒋᐊᖃᓪᓚᕆᓛᖅᑕᕗᑦ 

ᖁᕕᐊᓲᑎᒋᕙᕋᓕ ᑕᒪᒃᑯᐊ 

ᑎᑎᕋᕆᐊᕐᖓᐅᑎᑐᐃᓐᓇᐅᒻᒪᑕ 

ᐱᕙᓪᓕᐊᒍᑎᒋᔪᒪᔭᕗᑦ ᐱᓪᓗᒍ ᓄᓇᕗᑦ 

ᑐᓐᖓᕕᒃᑯᑦ ᐊᑦᑐᐊᖃᑕᐅᓪᓚᕆᒻᒪᑕ ᒐᕙᒪᑐᖃᒃᑯᑦ 

ᐅᕙᒍᓪᓗ. ᐊᑎᓕᐅᖅᑎᐅᓚᖓᒐᑦᑕ ᑖᑦᓱᒧᖓ ᒫᓐᓇ 

ᑭᒃᑯᓕᒫᓄᑦ ᑐᕌᖓᑎᐅᒻᒪᑦ ᓈᓚᓐᓂᐅᕙᓪᓚᐃᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, 

ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓛᒃ 

ᒥᓂᔅᑕ ᖃᐅᔨᒪᒐᕕᑦ ᑖᓐᓇ ᐸᕐᓇᐅᑎ 

ᑎᑎᕋᖅᑕᐅᕙᓪᓕᐊᔪᖅ ᐱᕙᓪᓕᐊᖑᓯᒪᒻᒪᑦ 

ᐱᓐᖑᖅᑕᐅᕙᓪᓕᐊᓪᓗᓂ ᓄᓇᕗᑦ 

ᐱᓐᖑᖅᑎᐅᒐᒥᓂᑦ. ᑕᒪᒃᑯᐊ ᐱᓕᕆᕝᕕᓯᓐᓂ 

ᖃᐅᔨᒪᔪᖁᑎᓯ ᐃᓚᐅᓪᓗᐊᑕᖅᑐᑦ ᐊᒻᒪ 

ᑐᓴᖅᑎᑦᓯᓪᓗᐊᖅᑐᑦ ᐅᖃᐅᔾᔨᒋᐊᖅᑎᐅᓪᓗᐊᖅᑐᑦ 

ᐸᕐᓇᐅᑎ ᐱᔾᔪᑎᒋᓪᓗᒍ.  

 

ᐊᓯᐊᓅᖔᓕᕐᓗᖓ ᐊᐱᖅᑯᒻᒧᑦ. ᑕᒪᒃᑯᐊ 

ᑐᓴᕋᑦᓴᐃᑦ ᐊᓪᓚᑕᐅᔪᑦ ᓄᓇᕗᑦ ᐸᕐᓇᐅᔨᒃᑯᓐᓄᑦ 

ᐅᖃᖅᓯᒪᒻᒪᑕ ᓄᓇᒥᑦ ᐸᕐᓇᐅᑏᑦ ᐅᖃᖅᑐᒋᑦ. ᒪᑯᐊ 

ᑐᕌᖓᓂᐊᖅᑐᑦ ᐱᓕᕆᐊᑦᓴᓂᒃ 

ᐱᓕᕆᐊᑦᓴᐅᒍᒪᔪᕗᑦ ᓄᓇᓕᐅᑉ ᐃᓗᐊᓂ. ᐊᒻᒪᓗ 

ᐊᑦᑐᐃᓂᖃᕈᓐᓇᖅᑐᓄᑦ ᓄᓇᓖᑦ ᓯᓚᑖᓂ 

ᐊᕙᑎᑦᑎᓐᓄᑦ. ᑕᒪᒃᑯᐊᓗ ᑭᓈᓗᕝᕕᒋᕙᑦᑕᖏᓐᓄᑦ 

ᐊᑦᑕᕐᕕᒋᕙᑦᑕᖏᓄᑦ ᓄᓇᓖᑦ. ᐊᒻᒪᓗ ᐅᖅᓱᐊᓗᒃ 

ᓇᒦᑦᑕᐅᕙᓂᖏᑦ ᑕᒪᒃᑯᐊᓗ ᐃᑯᒻᒪᖅᑯᑎᓯᐅᑏᑦ 

ᓯᒥᑦᑎᓂᐅᓂᖅᐸᓘᓐᓃᑦ 

ᖃᓄᑐᐃᓐᓇᐅᓂᖅᐸᑕᓘᓐᓃᑦ ᓴᓇᓂᐅᔪᑦ.  

 

ᐱᓇᓱᐊᕈᓯᒥ ᑲᑎᒪᓂᕐᒥᒃ ᐃᖃᓗᓐᓂ 

ᐅᖃᐅᓯᖃᔪᒻᒥᒻᒪᑕ ᐃᒻᒪᖃ 

ᓯᒥᑕᐅᔪᖃᕋᔪᖅᑰᕐᓂᖓᓂᒃ ᑰᒻᒥ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐸ ᖃᓄᕐᓕ ᐃᓱᒪᖃᕐᒪᖔᑕ 

ᓯᒥᑦᑎᕆᓂᕐᒥᒃ ᑰᒻᒥ ᐃᖃᓗᐃᑦ ᖃᓂᒋᔮᓂ? 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᒻᒪᕆᓚᐅᕋᒪ 

ᕿᑭᖅᑕᓂᒃᑯᑦ ᐱᕙᓪᓕᐊᓕᕐᑕ ᓯᒥᑦᑎᕆᓂᕐᒥᑦ 

ᑰᓐᓂᒃ ᑕᑯᓇᑉᐸᓪᓕᐊᓕᕐᒪᑕ ᖁᕕᐊᓱᓪᓚᕆᑉᐳᖓ 

ᑭᕙᓪᓕᕐᒥᑦᑕᐅᖅ ᓯᒥᑦᑎᕆᓂᖅ 

ᐱᑐᐃᓐᓇᕆᐊᖃᕆᓪᓗᓂ ᑕᒪᑉᑯᐊ 

ᐃᑯᒻᒪᖅᑯᑎᓕᐅᕈᑎᐱᕙᓪᓕᐊᒋᐊᖃᕐᓂᐊᕋᑦᑎᒍ 

ᐅᖅᓱᐊᓗᑐᐃᓐᓇᐅᓐᖏᑦᑐᒥᒃ. ᑖᓐᓇ ᑕᐃᒪ 

ᑐᓐᖓᕕᒋᕙᓪᓕᐊᓕᕐᒥᒪᕗᑦ ᓯᒥᑦᑎᓂᕆᓂᖅ ᑰᓐᓂᒃ 

ᐊᓯᖏᓐᓂᓪᓘᓐᓃᑦ 

ᐃᑯᒻᒪᖅᑯᑎᓕᐅᕈᑎᐅᒍᓐᓇᖅᑐᓂᒃ 

ᐊᑐᐃᓐᓇᐅᑎᑕᐅᔪᓐᓇᖅᑐᓂᒃ ᑕᒫᓂ. ᑖᓐᓇ 

ᐃᓱᒪᒋᔭᒃᑯᓪᓕ ᑕᒪᓐᓇ ᐱᓕᕆᐊᖑᒐᔭᕈᓂ 

ᑕᑯᒍᒪᑦᑎᐊᕋᔭᖅᑕᕋ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ 

ᐊᐱᖅᑯᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎᑦᓯᔩ. 

ᒥᓂᔅᑕ ᐅᖃᕆᐊᕈᓇᖅᐸ ᖃᓄᖅ 

ᐅᖃᖃᑎᖃᖅᓯᒪᒻᒪᖔᑉᓯ ᐊᖏᔪᖅᑳᕆᔭᖓᓐᓂᒃ 

ᕿᑭᖅᑕᓂᒃᑯᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ 

ᓄᓇᐅᑉ ᐸᕐᓇᑕᐅᕙᓪᓕᐊᓂᖓ ᖃᐅᔨᓴᕐᓂᖅ 

ᐃᖃᓗᓐᓂ ᐊᒻᒪᓗ 

ᓯᒥᑦᑎᕆᓂᖅᑕᖃᑐᐃᓐᓇᕆᐊᖃᕐᓂᖓᓄᑦ ᑰᒻᒥ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓯᒥᑦᑎᕆᓂᕐᒧᑦ ᑰᒻᒥ ᐊᒥᓱᐃᖅᓱᖓ ᕿᑭᖅᑕᓂᒃᑯᑦ 

ᐊᖏᔪᖅᑳᖓ ᑲᑎᒪᖃᑎᒋᖃᑦᑕᖅᓯᒪᔭᕋ 

ᐃᖃᓗᓕᕆᓂᕐᓗ ᓯᒥᑦᑎᕆᓂᖅ ᐊᔾᔨᒌᓐᖏᑐᓪᓗ 

ᐱᓕᕆᐊᔅᓴᕈᑎᒋᔭᖏᑦ. ᐱᓕᕆᖃᑎᒋᑦᑎᐊᒻᒪᕆᓲᒃᑲ 

ᕿᑭᖅᑕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑕᒪᒃᑯᐊ 

ᐱᓕᕆᕙᓪᓕᐊᕆᔪᒪᔭᖏᓐᓂᒃ 

ᐅᖃᖃᑎᒌᖃᑎᒋᓯᒪᔭᕗᑦ ᖃᓄᖅ 

ᑲᔪᓯᒋᐊᕈᓐᓇᕐᒪᖔᑦᑎᒍ ᑭᓇᒧᓪᓗ ᑭᓇᓗ 

ᐱᓕᕆᓂᐊᖅᐸ. ᐅᖃᖃᑎᒋᕙᑦᑐᒋᑦ 

ᑲᑐᔾᔨᖃᑎᒌᖑᔪᐃᑦ ᐃᓄᐃᑦ ᑕᒪᒃᑯᓇᓐᖓᑦ 

ᐅᖃᐅᓯᕆᖃᑎᒋᓲᕆᒐᑦᑎᒍ ᖃᓄᖅ 

ᐃᓱᐊᓛᖑᓇᔭᖅᐸ ᓄᓇᕗᒻᒧᑦ ᑭᒃᑯᓪᓗ 

ᐅᐸᓗᖓᐃᖅᓯᒪᓂᖅᐹᖑᕙ.  

 

ᑖᓐᓇ ᐱᓕᕆᐊᖑᒍᒪᔪᖅ ᓯᒥᑦᑎᕆᓂᕐᒥᒃ ᑰᒻᒥ 

ᕿᑭᖅᑖᓗᒃᑯᑦ ᐅᖃᕈᓐᓇᑦᑎᐊᓂᖅᓴᐅᒐᔭᖅᑐᑦ 

ᑎᒥᖁᑎᖄᓂᒻᒪᑕ ᐱᓐᖑᖅᑎᓚᐅᖅᓯᒪᔭᒥᓂᒃ 

ᐃᑯᒻᒪᖅᑯᑎᓕᐅᕈᑎᐅᒍᓐᓇᖅᑐᓄᑦ ᑕᒪᓐᓇ 

ᐱᓇᓱᒻᒪᔾᔪᒃ. ᑕᒪᓐᓇ ᓈᒻᒪᒋᔭᕋ ᑭᓱᒥᒃ 

ᕿᑭᖅᑕᓂᒃᑯᓂᓪᓕ 

ᐅᖃᖃᑎᒋᒻᒪᕆᒃᓯᒪᓐᖏᒃᑲᓗᐊᖅᑕᒃᑲ ᐃᒫᓪᓚᑦᑖᖅ 

ᑭᓯᐊᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑕᐃᒫᑎᒋ ᐅᖃᖃᑎᒋᑉᐸᓪᓕᐊᓂᖅᓴᕆᒐᔭᕋᒃᑭᑦ. 

ᑕᒪᓐᓇ ᖁᕕᐊᒋᒻᒪᕆᑦᓱᒍ 

ᑲᔪᓰᓐᓇᖁᒥᓇᐊᕐᓂᐊᖅᑐᖅ 

ᐱᕙᓪᓕᐊᓂᐊᖅᑎᖏᓐᓄᑦ ᐱᔭᕆᐊᖑᓪᓚᑦᑖᓕᕐᓗᓂ 

ᓄᓇᒥ ᐸᕐᓇᐅᑎ ᐊᖏᕈᑕᐅᓂᐊᕈᓂ ᐋᒡᒐᓘᓐᓃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐃᓱᓕᑉᐳᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ, ᐋᒡᒑᖅᑐᖃᖅᑐᖅ? 

ᐋᒡᒑᖅᑐᖃᖅᑐᖅ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. 

ᐅᖃᐅᓯᕐᖓᐅᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᔅᓴᖅ 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᖅ 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᔅᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓪᓗ 

ᐱᔾᔪᑎᒋᓪᓗᒋᑦ. ᑲᑎᒪᔾᔪᑎᔅᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐃᒡᓗᓕᒑᕐᔪᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 046 - 6(2): ᑎᑎᖅᑲᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒦᓐᖔᖅᑐᖅ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑎᑎᖅᑲᓂᒃ ᓴᖅᑭᑦᑎᔪᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᖔᖅᑐᑦ 

ᐃᑉᐸᔅᓴᖅ ᐱᓚᐅᖅᑕᕋ ᐊᒃᑑᕝᕙ 26, 2022. ᑖᒃᑯᐊ 

ᑎᑎᖅᑲᑦ ᐱᔾᔪᑎᖃᖅᑐᑦ ᐊᐱᖅᑯᑎᒋᓚᐅᖅᑕᓐᓂᒃ 

ᑕᕝᕙᓂᔅᓴᐃᓐᓇᖅ ᐅᓪᓗᒥ ᐊᒃᑑᕝᕙ 26, 2022-

ᖑᑎᓪᓗᒍ. ᑖᒃᑯᐊ ᐊᐱᖅᑯᑎᒋᒃᑲᓂᕐᓂᐊᖅᑕᒃᑲ 

ᓈᒻᒪᓈᓕᖅᑲᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 047 - 6(2): 

ᐃᓕᖅᑯᓯᕆᔭᐅᓂᐊᖅᑐᑦ 2022 ᓄᓇᕗᒥ 

ᓂᕈᐊᖅᑕᐅᕖᑦ ᑭᓪᓕᖃᖅᑎᑕᐅᓂᖏᓐᓄᑦ 

ᑲᒥᓴᓐᑯᓐᓄᑦ (ᐅᖃᖅᑎ) 

 

ᐊᑕᐅᓯᐅᕐᒥᒃ ᓴᖅᑭᑦᑎᔪᒪᔪᖓ, ᑖᒃᑯᐊ 

ᒪᓕᒐᕆᔭᐅᓂᐊᖅᑐᑦ 

2022-ᒥ ᓄᓇᕗᒻᒥ ᓂᕈᐊᕐᕖᑦ 

ᑭᒡᓕᓕᐅᖅᑕᐅᓯᒪᓂᖏᑦᑕ ᑲᑎᒪᔨᖏᓐᓄᑦ. 

ᖁᔭᓐᓇᒦᒃ.  

 

ᑲᑎᒪᔾᔪᑎᔅᓴᖅ 14. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᑲᑎᒪᔾᔪᑎᔅᓴᖅ 15. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2022-2023 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 8, ᑮᓇᐅᔭᑦ 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᔅᓴᓄᑦ ᒪᓕᒐᕐᔪᐊᖅ 2, 

2022-2023 ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  
 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᑯᓱᒐᖅ.  
 

ᒪᓕᒐᒃᓴᖅ 09 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ 

ᐊᑭᓕᒃᓴᐃᓪᓗ ᒪᓕᒐᖅ, 2021-2022 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 9, ᐱᑐᖃᐃᑦ 

ᐊᑭᓕᒃᓴᑐᖃᐃᓪᓗ ᐲᖅᑕᐅᓂᖏᓐᓄᑦ ᐱᖁᔭᖅ 

2021-2022, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᓄᓇᓕᓐᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᔅᑕ ᔪᐊᓇᓯ.  

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓐᓗᒍ 

ᑲᒥᓯᓇᐅᑉ ᓄᓇᖁᑎᖏᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐸᓐᓂᖅᑑᑉ 

ᒪᓕᒐᓕᐅᖅᑎᖓᓐᓄᑦ ᒪᓕᒐᒃᓴᖅ 12, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᓄᓇᓕᓐᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᐅᑉ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐸᓐᓂᖅᑑᑉ 

ᒪᓕᒐᓕᐅᖅᑎᖓᓐᓄᑦ ᒪᓕᒐᒃᓴᖅ 14, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᑲᔫᑏᑦ ᓄᖅᑲᕈᒻᒪᐅᓯᐊᓄᑦ 

ᒪᓕᒐᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᒪᓕᒐᒃᓴᖅ 11 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ ᒪᓕᒐᓕᐅᖅᑎᖓᓐᓄᑦ 

ᒪᓕᒐᒃᓴᖅ 11, ᒥᑭᔫᑏᑦ ᒪᓕᒐᓄᑦ ᐋᖅᑭᒋᐊᕈᑏᑦ 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᕐᔪᐊᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  
 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᐊᖅᑕᐅᖁᓪᓗᒋᑦ 

ᑭᓪᓕᖃᖅᑎᑕᐅᓂᖏᓐᓄᑦ 

ᐃᖅᑲᖅᑐᐃᕕᑎᒎᕈᓐᓇᓂᕐᒧᑦ ᒪᓕᒐᖅ ᐊᒻᒪᓗ 

ᒪᓕᒐᖅᑎᒍᑦ ᐊᐱᖅᓱᕐᓂᕐᒧᑦ ᒪᓕᒐᖅ ᐊᒻᒪᓗ 

ᐲᖅᑕᐅᓗᓂ ᑭᖑᑉᐱᖅᑕᐅᓗᓂᓗ ᐊᓯᖏᓐᓄᑦ 

ᐊᕕᒃᑐᖅᓯᒪᔪᓃᑦᑐᓄᑦ 

ᐃᖅᑲᖅᑐᒐᒃᓴᓕᐅᕐᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ ᒪᓕᒐᓕᐅᖅᑎᖓᓐᓄᑦ 

ᒪᓕᒐᒃᓴᖅ 13, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐊᐅᓚᔾᔭᐃᔾᔪᑏᑦ 

ᒪᓕᒐᕐᔪᐊᖓᑦ ᐊᒻᒪᓗ ᐊᐱᖅᑯᑏᑦ ᒪᓕᒐᕐᔪᐊᖓ 

ᐲᖅᑕᐅᖁᓪᓗᒍ ᐃᓇᖏᖅᑕᐅᓗᑎᒃ ᒐᕙᒪᖃᕐᕖᑦ 

ᖃᐃᖁᔨᑎᓪᓗᒋᑦ ᒪᓕᒐᕐᔪᐊᖓ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  
 

ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2022-2023 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐃᑉᐱᖅᑕᐅᓪᓗᖓ 

ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ, ᐱᖁᔨᕗᖓ 

ᒪᓕᒐᒃᓴᖅ 8, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑎᔅᓴᐃᑦ ᒪᓕᒐᕐᔪᐊᖓ 2, 2022-2023 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᒪᓕᒐᒃᓴᐅᑉ ᐱᔾᔪᑖᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 8, ᑲᑎᒪᑐᐃᓐᓇᓂᕐᒧᐊᖅᑕᐅᕗᖅ.  

 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ ᐃᓕᓴᕆᕙᕋ, ᒥᔅᑕ 

ᓴᕕᑲᑖᖅ.  

 

ᐱᒋᐊᖅᑎᑕᖅ 012 - 6(2): ᓄᖅᑲᖅᓴᕋᐃᓐᓂᖅ 

(ᓴᕕᑲᑖᖅ)  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒪᓕᒃᖢᒍ 46, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓᓐᓄᑦ, ᒥᔅ ᕿᓕᖅᑎ, 

ᓄᖅᑲᖔᖁᓕᖅᖢᒍ ᑕᒪᓐᓇ ᑲᑎᒪᓂᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ 

ᐊᐃᕙᐅᑕᐅᔪᓐᓇᓐᖏᖦᖢᓂᓗ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22-ᒧᑦ ᓅᓐᓂᐊᓕᖅᐳᒍᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᐅᑐᐱᕆ 28-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᕿᑎᖅᑰ, ᐅᑐᐱᕆ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 9 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ 

ᐅᔭᒥᒃᓯᓂᐊᖅᑎᓪᓗᑕ ᐅᓐᓄᒃ ᐃᓚᐅᓂᐊᖅᐳᓯ 6-ᒥ 

ᑕᐃᒃᑯᐊ ᐱᒋᐊᕐᓂᐊᖅᑐᑦ ᑕᕝᕙᓂ ᑲᑎᒪᕐᔪᐊᕕᒻᒥ. 

ᑕᒪᓐᓇ ᖁᕕᐊᓇᖅᑑᓂᐊᖅᑐᖅ ᑕᖅᑲᐅᖓᓗ 

ᒪᑐᐃᖓᒐᑦᑕ ᐊᑏ ᐱᖃᑎᐊᓗᔅᓯ ᐃᓚᓯᓗ 

ᒪᓕᓐᓂᐊᖅᐳᑦ.  

 

ᓄᖅᑲᖓᓚᐅᑲᓐᓂᐊᖅᐳᒍᑦ 

ᐅᓪᓗᑐᐃᓐᓇᕈᕋᓱᓐᓂᖓᓂ, ᐅᑐᐱᕆ 28, 9-

ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:26-ᒧᐊᖅᑎᓪᓗᒍ



 

 

 


